
“Tokom svog razvoja otkrijemo ko smo zapravo i tada 
donesemo odluku za koju smo odgovorni. Odluku donesite 
zbog sebe jer nikad nećete živjeti tuđi život.”

Eleanor Roosevelt

Uvodna riječ 

 

Centar za pravnu pomoć ženama Zenica 17 godina radi 
na afirmaciji, promociji, zagovaranju i zaštiti ženskih 
ljudskih prava.

Radeći na pružanju direktne pravne pomoći ženama i 
kroz saradnju sa institucijama sagledavale smo 
različite potrebe klijentica i potrebe zajednice. 
Različitim radionicama, seminarima, monitoringom 
pravosuđa i mnogim drugim aktivnostima radile smo i 
radimo na osnaživanju žena i djevojaka različitog 
socijalnog statusa, obrazovanja, profesije i dobi.

Godine iskustva su nas prije svega naučile da nepozna-
vanje prava predstavlja veliki problem za 
bosanskohercegovačku populaciju, a naročito za žene.

Iz toga razloga smo odlučile pripremiti „Pravni vodiča 
za svaku ženu“ gdje na jednom mjestu građanke mogu 
dobiti informacije i upute o raspoloživim pravima kako 
bi pospješile
njihovu realizaciju u svakodnevnom životu.

Vjerujemo da će vodič poslužiti i za upoznavanje šire 
javnosti u pogledu potreba i prava marginaliziranih 
grupa, te osigurati lakše i efikasnije ostvarivanje prava 
definiranih međunarodnim dokumenima i domaćim 
zakonodavstvom.

Meliha Sendić

RAVNOPRAVNOST  SPOLOVA 
 
Bosna i Hercegovina se kao država potpisnica  
Konvencije o eliminaciji svih oblika diskriminacije nad 
ženama obavezala da će preduzimati sve aktivnosti 
na obezbjeđenju odgovarajućeg društvenog 
ambijenta za jednakopravnost spolova, kako bi se 
stvorile pretpostavke za provođenje načela jednakih 
mogućnosti i jednakog tretmana mušakaraca i žena u 
obrazovanju, privredi, politici i zapošljavanju, te 
spriječila  diskriminacije po osnovu spola.  
Zakonom o ravnopravnosti spolova uređuje se, 
promovira i štiti ravnopravnost spolova, garantiraju 
jednake mogućnosti i ravnopravan tretman svih lica 
bez obzira na spol, u javnoj i u privatnoj sferi društva, 
te uređuje zaštita od diskriminacije na osnovu spola.   
 
Ovim Zakonom se definira i opće načelo 
ravnopravnosti osoba muškog i ženskog posla, na 
način kako je to zagarantirano Ustavom BiH i to u 
svim oblastima društva, uključujući, ali ne 
ograničavajući se na oblast obrazovanja, ekonomije, 
zapošljavanja i rada, socijalnoj i zdravstvenoj zaštiti, 
sportu, kulturi, javnom životu i medijima, bez obzira 
na bračno i porodično stanje. 
 
Šta znači pojam ravnopravnosti spolova? 

Ravnopravnost spolova znači da su lica muškog i 
ženskog spola jednako prisutna u svim oblastima 
javnog i privatnog života, da imaju jednak status, 
jednake mogućnosti za ostvarivanje svih prava, kao i 
jednaku korist od ostvarenih rezultata,  dok 
ravnopravan tretman svih lica muškog i ženskog 

spola podrazumijeva osiguranje odsustva 
diskriminacije po osnovu spola, a jednake 
mogućnosti svih lica bez obzira na spol 
podrazumijevaju odsustvo prepreka za ekonomsko, 
političko i društveno učešće po osnovu spola. 

Šta je to diskriminacija po osnovu spola? 
 
To je svako stavljanje u nepovoljniji položaj bilo kojeg 
lica ili grupe lica zasnovano na spolu zbog kojeg se 
licima ili grupi lica otežava ili negira priznavanje, 
uživanje ili ostvarivanje ljudskih prava i sloboda. I 
samo podsticanje na diskriminaciju zasnovano na 
spolu, ako je počinjeno s namjerom, izjednačava se s 
diskriminacijom.   
 
Koji su oblici diskriminacije? 
 
Direktna i indirektna diskriminacija, uznemiravanje, 
seksualno uznemiravanje, podsticanje na 
diskriminaciju i nasilje na osnovu spola. 

Direktna diskriminacija po osnovu spola postoji kada 
je lice ili grupa lica bila tretirana, tretira se ili može 
biti tretirana nepovoljnije u odnosu na drugo lice ili 
grupu lica u istoj ili sličnoj situaciji.   

Indirektna diskriminacija po osnovu spola postoji 
kada je prividno neutralna pravna norma, kriterij ili 
praksa jednaka za sve dovodila, dovodi ili bi mogla 
dovesti u nepovoljniji položaj lice ili grupu lica jednog 
spola u poređenju s licem ili grupom lica drugog 
spola.   

Šta je to uznemiravanje? 

To  je svako neželjeno ponašanje po osnovu spola 
kojim se želi povrijediti dostojanstvo lica ili grupe lica 
i stvoriti zastrašujuće, neprijateljsko, degradirajuće, 
ponižavajuće ili uvredljivo okruženje ili kojim se 
postiže takav učinak.   

Kako Zakon definira pojam seksualnog 
uznemiravanja? 

Seksualno uznemiravanje je svaki neželjeni oblik 
verbalnog, neverbalnog ili fizičkog ponašanja spolne 
prirode kojim se želi povrijediti dostojanstvo lica ili 
grupe lica, ili kojim se postiže takav učinak, naročito 
kad to ponašanje stvara zastrašujuće, neprijateljsko, 
degradirajuće, ponižavajuće ili uvredljivo okruženje.   

Kako Zakona o ravnopravnosti spolova definiše 
nasilje po osnovu spola?   

Nasilje po osnovu spola je svako djelovanje kojim se 
nanosi ili može biti nanesena fizička, psihička, 
seksualna ili ekonomska šteta ili patnja, kao i prijetnja 
takvim djelovanjem koje sputava lice ili grupu lica da 
uživa u svojim ljudskim pravima i slobodama u javnoj 
i privatnoj sferi života.  Nasilje po osnovu spola je 
zabranjeno. 
 
Već po samoj definici nasilja, može se zaključiti da 
ono uključuje nasilje koje se dešava u porodici ili 
domaćinstvu, ali se ne ograničava  samo na:   
- nasilje koje se dešava u široj zajednici;   

- nasilje koje počine ili toleriraju organi vlasti i 
drugi ovlašteni organi i pojedinci;   

- nasilje po osnovu spola u slučaju oružanih 
sukoba.   

Šta je to viktimizacija? 

Viktimizacija je oblik diskriminacije koji postoji kada 
se lice ili grupa lica dovede u nepovoljniji položaj zbog 
odbijanja naloga za diskriminatorskim postupanjem, 
prijave diskriminacije, svjedočenja u postupku zaštite 
od diskriminacije na osnovu spola ili ako je na bilo koji 
drugi način učestvovala u postupku vođenom zbog 
diskriminacije na osnovu spola.   

Koje su obaveze državnih oragana u pogledu 
promoviranja i osiguranja ravnopravnosti spolova? 

Državna tijela na svim nivoima organizacije vlasti i 
tijela lokalne samouprave, uključujući zakonodavnu, 
izvršnu i sudsku vlast, političke stranke, pravna lica s 
javnim ovlaštenjima, pravna lica koja su u vlasništvu 
ili pod kontrolom države, entiteta, kantona, grada ili 
općine ili nad čijim radom javni organ vrši kontrolu, 
osigurat će i promovirati ravnopravnu zastupljenost 
spolova u upravljanju, procesu odlučivanja i 
predstavljanju. Ova obaveza postoji i za sve ovlaštene 
predlagače prilikom izbora predstavnika i delegacija u 
međunarodnim organizacijama i tijelima.   

Koja su prava osoba koja je  diskriminirana? 

Svako ko smatra da je žrtva diskriminacije ili da mu je 
diskriminacijom povrijeđeno neko pravo može tražiti 
zaštitu tog prava u postupku u kojem se odlučuje o 
tom pravu kao glavnom pitanju, a može tražiti i 
zaštitu u posebnom postupku za zaštitu od 
diskriminacije u skladu sa Zakonom o zabrani 
diskriminacije (Službeni glasnik BiH, broj: 59/09).   

Ima li osoba koja podnosi tužbu zbog diskriminacije 
na osnovu spola i pravo na naknadu štete? 

Žrtva diskriminacije, prema odredbama ovog zakona, 
ima pravo na naknadu štete prema propisima kojima 
se uređuju obligacioni odnosi.   

Kako mogu doći do podataka koji su mi potrebni? 

Zakon o slobodi pristupa informacijama garantuje 
svakom pojedincu (kao i pravnom licu) nesmetan 
pristup informacijama u posjedu javnih organa u BiH, 
jer im obezbjeđuje pravo uvida u rad zakonodavne i 
izvršne vlasti, javnih preduzeća, škola, univerziteta, 
bolnica, agencija, ustanova i dr. bez obzira na nivo 
vlasti, jer se svi finansiraju iz javnih prihoda, budžeta, 
dakle sredstava poreskih obveznika.  
Svrha donošenja ovog zakona je obezbjeđenje 
otvorenosti i odgovornosti u radu vlasti kroz nadzor 
građana nad njihovim funkcionisanjem. Ovo tim prije 
što državni organi raspolažu informacijama koji 
direktno utiču na život svih građana. 

Dakle, ukoliko želite saznati bilo koju informaciju iz 
nadležnosti određenog organa, podnesite zahtjev za 
pristup informacijama.  
 
Da li je postupak pribavljanja informacija 
kompliciran i koliko to košta? 
 
Procedura pribavljanja informacija je vrlo 
jednostavna. Dovoljno je da podnesete pismeni 
zahtjev, a organ je dužan dostaviti vam informaciju u 
roku od 15 dana. Javni organi su dužni deset kopija 
dokumenata izdati besplatno, a svaki primjerak preko 
toga naplatiti 0,50 KM za svaku stranicu standardne 
veličine ili 5,00KM za informaciju u elektronskom 
obliku. 
 
Koje informacije mogu tražiti? 
 
Sve informacije koje su u posjedu ili pod kontrolom 
određenog organa, a to mogu biti upravni i sudski 
spisi, stenogrami, ugovori, rješenja, presude, računi, 
projekti, statistički podaci i sve drugo što može 
nastati kao proizvod rada bilo kog organa vlasti. 

Primjerak pismenog zahtjeva za pribavljanje 
informacija u skladu sa  

Zakonom o slobodi pristupa informacijama 
 
Forma zahtjeva: 
_________________________ 
Ime i prezime podnosioca zahtjeva 
_________________________ 
Adresa  
 
Mjesto i datum: ___________ 
 
________________________ 
Naziv organa kome se zahtjev podnosi 
 
PREDMET: Zahtjev za pristup informacijama – dostavlja 
se 
 
Molim da mi se shodno odredbama Zakona o slobodi 
pristupa informacijama omogući pristup informacijama 
koje se odnose na 
_______________________________________ 
(navesti podatke o vrsti i sadržaju informacije koju 
trebate). 
 
Način na koji želim pristup informacijama: 
(zaokružite mogući način koji odaberete) 
- neposrednimuvidom,  
- slanjem informacija na kućnu adresu,  
- umnožavanjem informacije.  
                                                                                                              
Podnosilac zahtjeva:                                                                                              
________________ 
                                                                                                                           
Potpis 

ZABRANA DISKRIMINACIJE  
 
Zakonom o zabrani diskriminacije se uspostavlja okvir 
za ostvarivanje jednakih prava i mogućnosti svim 
licima u Bosni i Hercegovini i uređuje sistem zaštite 
od diskriminacije.  
 
Diskriminacijom se, u smislu ovog zakona, smatra 
svako različito postupanje uključujući svako 
isključivanje, ograničavanje ili davanje prednosti 
utemeljeno na stvarnim ili pretpostavljenim 
osnovama prema bilo kojem licu ili grupi lica na 
osnovu njihove rase, boje kože, jezika, vjere, etničke 
pripadnosti, nacionalnog ili socijalnog porijekla, veze 
s nacionalnom manjinom, političkog ili drugog 
uvjerenja, imovnog stanja, članstva u sindikatu ili 
drugom udruženju, obrazovanja, društvenog 
položaja i spola, spolnog izražavanja ili orijentacije, 
kao i svaka druga okolnost koja ima za svrhu ili 
posljedicu da bilo kojem licu onemogući ili ugrožava 
priznavanje, uživanje ili ostvarivanje na 
ravnopravnoj osnovi, prava i sloboda u svim 
oblastima javnog života. Zabrana diskriminacije 
primjenjuje se na sve javne organe kao i na sva 
fizička ili pravna lica, i u javnom i u privatnom 
sektoru, tj. u svim oblastima. 
 
Zakon posebno štiti lica koja prijavljuju diskriminaciju, 
te propisuje da niko ko prijavi diskriminaciju, ili 
učestvuje u pravnom postupku u kojem se utvrđuje 
diskriminacija neće zbog toga snositi posljedice.  
 
Za utvrđivanje diskriminacije je ključno da se utvrdi 
jednakost, odnosno nejednakost postupanja. Ako 

sumnjate da se prema Vama drugačije postupalo 
nego što se postupalo prema drugom licu koje se 
nalazi u istoj situaciji zbog bilo kojeg od naprijed 
navedenih razloga- sumnjate na diskriminaciju i 
možete tražitu zaštitu Vaših prava. 
 
Koji su oblici diskriminacije? 
 
Razlikujemo posrednu (indirektnu) i neposrednu 
(direktnu) diskriminaciju. 
 
- Posredna diskriminacija je svaka situacija u kojoj, 

naizgled neutralna odredba, kriterij ili praksa, ima 
ili bi imala efekat dovođenja nekog lica ili grupe 
lica u nepovoljan ili manje povoljan položaj u 
odnosu na druga lica. Primjeri posredne 
diskriminacije mogu biti oglasi za posao u kojima 
se traže izvjesne karakteristike od potencijalnih 
uposlenika a koje su tipične za muškarce  (na 
primjer visina preko 175 cm).  

 
- Neposredna diskriminacija je svako različito 

postupanje po osnovama određenim u Zakonu, 
odnosno svako djelovanje ili propuštanje 
djelovanja kada je neko lice ili grupa lica 
dovedena ili je bila ili bi mogla da bude dovedena 
u nepovoljniji položaj za razliku od nekog drugog 
lica ili grupe lica u sličnim situacijama. Primjer 
neposredne diskriminacije bila bi zabrana ulaska 
pripadnicima romske nacionalne manjine u tržni 
centar).  

Zakon o zabrani diskriminacije BiH određuje i druge 
oblike diskriminacije:  

 
- Spolno uznemiravanje je svaki oblik neželjenog 

verbalnog, neverbalnog ili fizičkog ponašanja 
polne prirode čiji je cilj ili efekat povreda 
dostojanstva lica, posebno kada će se njime 
stvoriti zastrašujući, neprijateljski, degradirajući,  
ponižavajući ili uvredljiv ambijent. Teško je dati 
opisati sve oblike seksualnog uznemiravanja jer 
to mogu biti dobacivanja na ulici, a koji se odnose 
na različite dijelove ženskog tijela, neželjeni dodiri 
i slično. To su također nametanje, ulaženje u 
fizičku i osobnu sferu osobe, prelaženje granice 
poštivanja ljudskog dostojanstva. Budući da je 
spolno uznemiravanje pored pravnog i 
medicinska kategorija, savjetujemo Vam da pored 
pravne,  ovisno od situacije, potražite i stručnu 
ljekarsku pomoć.  

 
- Segregacija je djelo kojim (fizičko ili pravno) lice 

odvaja druga lica na osnovu jedne od nabrojanih 
zabranjenih osnova diskriminacije kako je 
određeno u Zakonu, u skladu sa definicijom 
diskriminacije. 

 
-  Mobbing je specifičan oblik ponašanja na radnom 

mjestu, kojim jedna osoba ili grupa njih 
sistematski psihički zlostavlja i ponižava drugu 
osobu s ciljem ugrožavanja njenog ugleda, časti, 
ljudskog dostojanstva i integriteta, sve do 
eliminacije s radnog mjesta. Budući da je za 
utvrđivanje postojanja mobbinga pored pravnog 
bitno i medicinsko stanovište ukoliko vjerujete da 

ste žrtva mobbinga neophodno je da potražite 
stručnu pomoć - ne samo iz razloga zaštite Vašeg 
zdravlja, već i radi ostvarenja prava koja Vam, u 
skladu s ovim zakonom pripadaju. U najvećem 
broju predmeta koji su se pojavili pred sudovima 
u BiH, medicinske preglede žrtava mobbinga vršio 
je stručni tim Odjeljenja za profesionalnu 
patologiju i toksikologiju Doma zdravlja Tuzla. 
Prema saznanjima kojima raspolažemo, u Bosni i 
Hercegovini trenutno ne djeluju druge 
zdravstvene institucije koje su stručno 
osposobljene za ova vještačenja.  

 
- Izdavanje naloga drugima za vršenje 

diskriminacije i pomaganje drugima prilikom 
diskriminacije smatra se oblikom diskriminacije. 

 
- Podsticanje na diskriminaciju je svako 

zagovaranje nacionalne, rasne ili vjerske mržnje i 
zabranjeno je. 

 
U većini slučajeva žrtve diskriminacije su pojedinci 
koji zbog nekih stvarnih ili pretpostavljenih 
karakteristika uglavnom samovoljom drugih osoba ili 
grupa osoba dolaze u manje povoljan položaj. 
Zabrana pristupa javnom mjestu osobi samo zato što 
je pripadnik nacionalne manjine od strane osobe koja 
je ovlaštena za osiguravanje tog javnog mjesta 
predstavlja jedan od najtipičnijih primjera. Jednako 
tako, isključivanje djeteta ometenog u razvoju iz 
redovnog osnovnoškolskog obrazovanja predstavlja 
diskriminaciju djetea od strane škole i u tom smislu su 
sudovi u Bosni i Hercegovini već donosili presude 

kojima su nalagali da se ovaj vid diskriminacije 
zaustavi. 
 
Kolektivne tužbe za zaštitu od diskriminacije 
 
Udruženja, tijela, ustanove ili druge organizacije koje 
su registrirane u skladu sa propisima koji regulirajuu 
udruživanje građana u Bosni i Hercegovini, a imaju 
opravdan interes za zaštitu interesa određene grupe 
ili se u okviru svoje djelatnosti bave zaštitom od 
diskriminacije određene grupe lica, mogu da podnesu 
tužbu protiv lica koje je povrijedilo pravo na jednako 
postupanje, ako učine vjerovatnim da je postupanjem 
tuženog povrijeđeno pravo na jednako postupanje 
većeg broja lica koja pretežno pripadaju grupi čija 
prava tužilac štiti.  
Primjera radi, policijske službenice  u FBiH su tvrdile 
da su diskriminirane obzirom da se korištenje 
porodiljskog odsustva smatralo odsustvom sa radnog 
mjesta i onemogućavalo im se napredovanje u karijeri 
jer je potreban niz godina za napredovanje u viši čin 
bio „prekinut” porodiljskim odusustvom.  
 
Pored pokretanja sudskog postupka kojim se 
zahtijeva utvrđivanje postojanja diskriminacije, 
prestanak diskriminatornog postupanja, odnosno 
ukidanje odluka i otklanjanje radnji koje imaju 
diskriminatorni karakter i eventualne naknade štete 
žrtve diskriminacije, diskriminirana osoba može tražiti 
i da se presuda kojom je utvrđena povreda prava na 
jednako postupanje na trošak tuženika objavi u 
medijima, u slučaju kada je diskriminacija počinjena 
kroz medije.  

Također, diskriminirana lica mogu podnijeti i krivičnu 
prijavu tužilaštvu. U slučaju da ovaj postupak rezultira 
donošenjem pravosnažnog rješenja o prekršaju, isto 
će se, o trošku lica koje je kažnjeno za diskriminaciju 
objaviti u sredstvima javnog informisanja. 
Ukoliko vjerujete da ste žrtva diskriminacije 
savjetujemo Vam da odmah, bez odlaganja 
zahtijevate pravnu i medicinsku pomoć. Centar za 
pravnu pomoć ženama, kao i druge organizacije koje 
se bave pružanjem besplatne pravne pomoći stoje 
vam na raspolaganju za pravne savjete u vezi sa 
zastupanjem pred sudovima u postupcima 
diskriminacije i svim drugim pitanjima koja mogu 
proizaći iz postupka zbog diskriminacije.  
 
Izuzeci od diskriminacije 
 
Postoje situacije koje su slične diskriminaciji. To su 
situacije u kojima je različitost u postupanju kojim se 
određena grupa lica favorizira opravdana i razumna. 
Mjere zapošljavanja invalida, te ulaganja u njihovu 
obuku za određena zanimanja, neće se smatrati 
diskriminacijom, već mjerama poboljšanja njihove 
socijalne inkluzije. Također, određivanje dobne 
granice za obavljanje određenih poslova, ili 
propisivanje specijalnih uvjeta za vršenje određenih 
poslova, ne predstavlja diskriminaciju.  Diskriminaciju 
ne predstavljaju ni mjere osmišljene da se spriječe ili 
nadoknade štete koje lica trpe, a naročito pripadnici 
ugroženih grupa poput lica sa invaliditetom, 
pripadnici nacionalnih manjina, žene, trudnice, djeca, 
omladina, starija lica i drugih društveno isključenih 
lica, civilnih žrtava rata, žrtava u krivičnim 
postupcima, raseljenih lica, izbjeglica i azilanata; 

odnosno da se omogući njihovo puno učešće u svim 
oblastima života. 
   
Teret dokazivanja 
 
Uobičajeno je da je u svakom sporu teret dokazivanja 
na tužiocu, odnosno da stranka koja nešto tvrdi to 
mora i dokazati. Postupci koji se tiču diskriminacije u 
ovom su smislu posebni, jer je u ovim postupcima 
teret dokazivanja na tuženom. Tužilac, tj. lice koje 
tvrdi da je diskriminirano mora samo dokazati 
izvjesnost svoga zahtjeva. Pored klasičnih dokaza na 
osnovu kojih zasniva i svoje tvrdnje, tužilac se u 
postupku smije koristiti i statističkim podacima. 
Pored pokretanja sudskog postupka kojim se 
zahtijeva prestanak diskriminatornog postupanja, 
odnosno ukidanje odluka koje imaju diskriminatorni 
karakter i eventualne naknade štete žrtve 
diskriminacije također mogu podnijeti i krivičnu 
prijavu tužilaštvu. 

PORODIČNI ODNOSI 
 
Pitanja porodice, braka i pravnih odnosa u braku, 
odnosi roditelja i djece, usvojenje, starateljstvo, 
pravni učinci vanbračne zajednice žene i muškarca, 
prava i dužnosti članova porodice u Bosne i 
Hercegovine, te postupci u vezi sa bračnim i 
porodičnim  odnosima i starateljstvom, uređeni su 
porodičnim zakonodavstvom  Federacije Bosne i 
Hercegovine i Republike Srpske. 

Kako Zakon definira porodicu? 

Porodica je životna zajednica roditelja i djece i drugih 
krvnih srodnika, srodnika po tazbini, usvojilaca i 
usvojenika i osoba iz vanbračne zajednice ako žive u 
zajedničkom domaćinstvu. 
Uređenje odnosa u porodici zasniva se na: 
- zaštiti  privatnosti porodičnog života, 
- ravnopravnosti, međusobnom pomaganju i 

poštovanju članova porodice, 
- obavezi roditelja da osiguraju zaštitu  interesa i 

dobrobit djeteta i njihovoj odgovornosti u 
podizanju, odgoju i obrazovanju djeteta, 

- obavezi države da osigura zaštitu porodice i 
djeteta, 

- pružanju starateljske zaštite djeci bez roditeljskog 
staranja i odraslim osobama koje nisu sposobne 
same starati se o sebi, svojim pravima, interesima 
i imovini. 

Kako Zakon definira vanbračnu zajednicu? 

Vanbračna zajednica jeste zajednica života žene i 
muškarca koji nisu u braku, koja traje najmanje tri 
godine ili kraće ako je u njoj rođeno zajedničko dijete. 



Pravni vodič za svaku ženu 
 

21 
 

Izjednačena je sa bračnom u pogledu međusobnog 
izdržavanja i imovinsko-pravnih odnosa. 

Šta je potrebno za sklapanje braka? 

Brak je zakonom uređena zajednica života žene i 
muškarca, koju sklapa matičar. Da bi brak proizvodio 
pravne učinke potrebno je da pri sklapanju braka 
budu ispunjeni slijedeći uvjeti: 
- da su budući bračni partneri različitog spola, 
- da su budući bračni partneri izjavili pristanak za 

sklapanje braka,  
- da je pristanak izjavljen pred matičarem,  
Ako pri sklapanju braka nije bio ispunjen neki od 
navedenih uvjeta, ne nastaju pravni učinci braka. 

Ko ima pravo utvrđivati da li brak postoji ili ne 
postoji? 

Pravo na tužbu za utvrđivanje da li brak postoji ili ne 
postoji pripada  svakoj osobi koja za to ima pravni 
interes, kao i organu starateljstva. 

Koje osobe ne mogu sklapati brak? 

- Brak ne može sklopiti osoba koja je već u braku. 
- Brak ne može sklopiti osoba kojoj je oduzeta 

poslovna sposobnost ili koja je nesposobna za 
rasuđivanje.  

- Brak se ne može sklopiti između krvnih srodnika u 
ravnoj i pobočnoj liniji do četvrtog stepena 
uključivo, što se primjenjuje i na odnos nastao 
potpunim usvojenjem. 

- Brak ne mogu sklopiti usvojilac i njegov usvojenik 
u slučaju nepotpunog usvojenja. 

- Brak se ne može sklopiti između: svekra i snahe, 
zeta i tašte, očuha i pastorke, maćehe i pastorka, 

bez obzira na to da li je prestao brak čijim je 
sklapanjem nastalo ovo srodstvo.  

- Brak ne može sklopiti osoba koja nije navršila 18 
godina života.  

U kojim slučajevima sud daje dozvolu za zaključenje 
braka? 

Sud odlučuje o davanju dozvole za zaključenje braka 
između određenih osoba, samo kada je zakonom 
propisano da se brak između njih može zaključiti  na 
osnovu dozvole suda.   
Sud može dozvoliti sklapanje braka osobi koja je 
nesposobna za rasuđivanje ako utvrdi da je ona 
sposobna shvatiti značenje braka i obaveza koje iz 
njega proizilaze, te da je brak očito u njenom 
interesu. 
Zakonom je regulirano da se brak  ne može sklopiti 
između: svekra i snahe, zeta i tašte, očuha i pastorke, 
maćehe i pastorka, bez obzira na to da li je prestao 
brak čijim je sklapanjem nastalo ovo srodstvo, ali da 
sud može, izuzetno dozvoliti sklapanje braka u 
navedenim slučajevima ako utvrdi da postoje 
opravdani razlozi. 
Sud može dozvoliti sklapanje braka i osobi koja nije 
punoljetna, ali  je navršila 16 godina života ako utvrdi 
da postoje opravdani razlozi da je ta osoba tjelesno i 
duševno sposobna za vršenje prava i dužnosti koje 
proizilaze iz braka i da je brak u njenom interesu. U 
okviru ovog postupka, koji se pokreće na prijedlog 
maloljetne osobe, sud ispituje sve okolnosti koje su 
od značaja za utvrđenje da li postoji slobodna volja i 
želja maloljetnika da zaključe brak, kao i da li je 
maloljetna osoba tjelesno i duševno sposobna za 
vršenje prava i dužnosti koje proizilaze iz braka. Prije 

donošenja rješenja, sud  pribavlja nalaz i mišljenje 
zdravstvene ustanove i mišljenje organa starateljstva, 
saslušava  predlagatelje i osobu s kojom želi da 
zaključi brak, roditelja ili staratelja odnosno 
usvojitelja predlagatelja, a po potrebi može da izvede 
i druge dokaze. Sud je dužan da utvrdi i lična svojstva, 
imovinsko stanje i druge bitne okolnosti koje se 
odnose na osobu sa kojom predlagatelj-maloljetnik 
želi da zaključi brak. Sud  na odgovarajući način 
ispituje opravdanost prijedloga vodeći računa o 
ostvarivanju ciljeva braka i o zaštiti porodice, kao i 
važećim shvatanjima sredine u kojoj žive osobe koje 
žele da zaključe brak. 
Rješenje o davanju dozvole za zaključenje braka 
dostavlja se predlagatelju i osobi sa kojom 
predlagatelj želi da zaključi brak, roditeljima,  
odnosno starateljima predlagatelja i nadležnom 
organu starateljstva. 
Rješenje kojim se odbija prijedlog za davanje dozvole 
za zaključenje braka dostavlja se predlagatelju. 

Kakav je postupak sklapanja braka? 

Osobe koje namjeravaju sklopiti brak lično podnose 
prijavu matičaru u općini u kojoj žele sklopiti brak. Uz 
prijavu se prilažu izvodi iz matične knjige rođenih, a 
kada je to potrebno i druge isprave. 
Matičar u dogovoru sa budućim bračnim partnerima 
određuje rok za sklapanje braka, koji u pravilu ne 
može biti kraći od 30 dana od dana prijavljivanja. 
Izuzetno, kada za to postoje opravdani razlozi, 
matičar može odobriti sklapanje braka i prije isteka 
roka od 30 dana. 
Brak sklapaju bračni partneri u prisustvu matičara i 
dva svjedoka. Valja napomeniti da svjedok može biti 

svaka punoljetna osoba koja ima poslovnu 
sposobnost. 

Šta ako se u dogovoreno vrijeme za sklapanje braka 
ne pojavi jedan od bračnih partnera? 

Ako na dan određen za sklapanje braka ne dođu 
jedan ili oba bračna partnera, a izostanak ne 
opravdaju, smatrat će se da je prijava namjere za 
sklapanje braka povučena.  

Gdje se vrši sklapanje braka? 

Sklapanje braka se vrši na svečan način u posebno 
određenoj općinskoj prostoriji. 
Na zahtjev budućih bračnih partnera, matičar može 
odobriti da se brak  sklopi na drugom mjestu, ukoliko 
za to postoje opravdani razlozi. 
Sklapanje braka se može odobriti izvan općinskih 
prostorija i ako ne postoje opravdani razlozi, u kom 
slučaju su  budući bračni partneri dužni  platiti 
naknadu, čiju visinu određuje nadležni općinski organ 
uprave. 
 
Kada se brak smatra  sklopljenim? 
 
Brak je sklopljen kada budući bračni partneri izjave 
svoj pristanak, nakon čega matičar objavljuje da je 
brak sklopljen, upisuje u matičnu knjigu vjenčanih 
sklopljeni brak i izjave o prezimenima. 
Nakon što se bračni partneri, svjedoci i matičar 
potpišu u matičnu knjigu vjenčanih, matičar bračnim 
partnerima odmah daje izvode iz matičnih knjiga 
vjenčanih. 

Koja su osnovna prava i dužnosti bračnih partnera? 
 
Bračni partneri su ravnopravni u braku. 
Bračni partneri dužni su jedan drugome biti vjerni, 
uzajamno se poštovati i pomagati. 
Bračni partneri uzajamno određuju mjesto 
stanovanja. 
Bračni partneri sporazumno i ravnopravno odlučuju o 
rađanju i podizanju djece, o uređenju međusobnih 
odnosa i obavljanju poslova u bračnoj, odnosno 
porodičnoj zajednici. 
 
O čemu se budući bračni partneri mogu 
sporazumjeti? 
 
- da svaki  bračni partner zadrži svoje prezime, 
- da kao zajedničko prezime uzmu prezime jednog 

od njih, 
- da kao zajedničko prezime uzmu prezimena oba 

bračna partnera,  
- da svaki od njih ili samo jedan bračni partner 

svom prezimenu doda prezime drugog bračnog 
partnera, 

- da svaki od njih ili samo jedan bračni partner 
prezimenu bračnog partnera doda svoje prezime. 

 
U kojim slučajevima brak prestaje: 
 
- smrću bračnog partenra,  
- proglašanjem nestalog bračnog partnera umrlim,  
- poništenjem, 
- razvodom. 

U kojim slučajevima se nestali bračni partner može 
proglasiti umrlom osobom? 
 
Smrt nestale  osobe, pa tako i nestalog bračnog 
partnera,   može se  dokazivati u vanparničnom 
postupku samo kad se smrt ne može dokazati 
ispravama predviđenim propisima o matičnim 
knjigama. 
Umrlom će se proglasiti osoba: 
- o čijem životu za posljednih pet godina nije bilo 

nikakvih vijesti, a od čijeg je rođenja proteklo 
šezdeset godina, 

- o čijem životu za posljednih pet godina nije bilo 
nikakvih vijesti, a za koju je vjerovatno da više 
nije živa, 

- koja je nestala u brodolomu, saobraćajnoj 
nesreći, požaru, poplavi, zemljotresu ili u kakvoj 
drugoj neposrednoj smrtnoj opasnosti, a o čijem 
životu nije bilo nikakvih vijesti za šest mjeseci od 
dana prestanka takve opasnosti, 

- koja je nestala u toku rata ili u vezi sa ratnim 
događajima, a o čijem životu nije bilo nikakvih 
vijesti za godinu dana od dana prestanka 
neprijateljstava. 

 
Za proglašenje nestale osobe umrlom i za dokazivanje 
smrti nadležan je sud na čijem području je ta osoba 
imala posljednje prebivalište, a ako nije imalo 
prebivalište, sud na čijem području je ta osoba imala 
posljednje boravište. 
Prijedlog za proglašenje nestale osobe umrlom i 
prijedlog za dokazivanje smrti može podnijeti svaka 
fizička i pravna osoba koja za to ima pravni interes, 
kao i zainteresirani organ. 

Na koji način se utvrđuje poništenje, postojanje ili 
razvod braka? 
 
Utvrđivanje postojanja ili nepostajanja braka, 
poništenje ili razvod braka  se provodi u bračnim 
sporovima, koji se u pravilu provode hitno, pred 
nadležnim sudom, kao i sporovi iz odnosa roditelja i 
djece, sporovi oko utvrđivanja ili osporavanja 
materinstva ili očinstva, sporovi  o tome sa kojim će 
roditeljem dijete živjeti, o načinu održavanja 
međusobnih odnosa i neposrednih kontakata djeteta 
sa drugim roditeljem i o roditeljskom staranju i 
sporovi o izdržavanju djeteta. 
U postupcima u bračnim sporovima i sporovima iz 
odnosa roditelja i djece javnost je isključena. 
 
U kojim slučajevima se brak može poništiti: 
 
- Brak će se poništiti ako se utvrdi da prilikom 

njegovog sklapanja nisu bili ispunjeni uvjeti za 
punovažnost braka. 

- Brak će se poništiti i ako nije sklopljen u cilju 
vođenja zajednice života. 

Pravo na tužbu za poništenje braka imaju bračni 
partneri, kao i svaka osoba koja ima pravni interes da 
brak bude poništen, kao i organ starateljstva. 
 
Kada se brak može razvesti? 
 
Bračni partner može tražiti razvod braka ako su 
bračni odnosi teško i trajno poremećeni. 
Razvod braka se može zahtjevati tužbom ili zahtjevom 
za sporazumni razvod brak. 

Muž nema pravo na tužbu za razvod braka za 
vrijeme trudnoće žene ili dok njihovo dijete ne 
navrši tri godine života. 
Posredovanje prije razvoda braka 
 
Prije pokretanja postupka za razvod braka bračni 
partner ili oba bračna partnera koji imaju djecu nad 
kojom ostvaruju roditeljsko staranje, dužni su 
podnijeti zahtjev za posredovanje koji provodi osoba 
ovlaštena za posredovanje. 
Zahtjev za posredovanje mogu, ali ne moraju, 
podnijeti i bračni partneri koji nemaju djecu nad 
kojom ostvaruju roditeljsko staranje. 
Bračni partner nije dužan podnijeti zahtjev za 
posredovanje ako je boravište drugog bračnog 
partnera nepoznato najmanje šest mjeseci i  ako je 
bračnom partneru oduzeta poslovna sposobnost. 
 
Ko može obavljati posredovanje među bračnim 
partnerima? 
 
Posredovanje može obaviti fizička ili pravna osoba 
koja je po prethodno predviđenoj proceduri izabrana 
od strane federalnog ministra za socijalnu politiku  i 
stavljena na popis izabranih osoba. 
Popis izabranih lica nalazi se u Federalnom 
ministarstvu pravde. 
 
Može li se zahtjev za posredovanje podnijeti 
ovlašćenoj osobi po vlastitom izboru? 
 
Zahtjev se podnosi ovlašćenoj osobi na čijem 
području podnosilac zahtjeva ima prebivalište, 

odnosno boravište, ili na čijem području su bračni 
partneri imali posljednje zajedničko prebivalište.  
Izuzetno, zahtjev se može podnijeti i ovlašćenoj osobi 
za posredovanje izvan svog prebivališta, odnosno 
boravišta. 
 
U čemu se sastoji postupak posredovanja? 
 
U postupku posredovanja, ovlašćena osoba nastoji da 
ukoloni uzroke koji su doveli do poremećaja bračnih 
odnosa i izmiri bračne partnere. Može im preporučiti 
da se obrate savjetovalištima ili drugim ustanovama 
koje im mogu dati potreban savjet, ali i upoznati ih sa 
posljedicama razvoda braka, a posebno onim koje se 
odnose na djecu. 
Ako se bračni partneri koji su uredno pozvani ne 
odazovu pozivu, a ne opravdaju izostanak, postupak 
će se obustaviti. 
Ako se u postupku posredovanja bračni partneri ne 
izmire, ovlašćena osoba nastojat će da se sporazumiju 
o tome s kim će živjeti njihovo maloljetno dijete ili 
dijete nad kojim ostvaruju roditeljsko staranje, o 
njegovim odnosima sa roditeljom, o izdržavanju i 
ostalim sadržajima roditeljskog staranja. 
 
Da li je postupak posredovanja obavezan? 
 
Jeste (osim u slučajevima navedenim zakonom), jer 
ako se tužba ili zahtjev za sporazumni razvod podnesu 
sudu prije okončanja postupka posredovanja, sud će 
taj podnesak odbaciti. 

Da li je obavezno lično prisustvo bračnih partnera 
prilikom posredovanja? 
 
Obavezno je, jer punomoćnici ne mogu zastupati 
bračne partnere, niti mogu prisustvovati u postupku 
posredovanja. 
 
Ko se može ovlastiti za zastupanje u brakorazvodnoj 
parnici? 
 
Zakonom o praničnom postupku  je regulisano da  
stranke mogu preoduzimati radnje u postupku lično 
ili preko punomoćnika. Punomoćnik može biti 
advokat, advokatsko društvo ili uposlenik lužbe za 
besplatnu pravnu pomoć ili srodnik stranke po krvi ili 
po tazbini.  Punomoć izdaje pismeno ili usmeno na 
raspravni zapisnik. Stranka koja nije pismena ili nije u 
stanju potpisati se, stavit će na pismenu punomoć 
umjesto potpisa otisak prsta. Ako se u tom slucaju 
punomoć izdaje osobi koja nije advokat, potrebno je 
prisustvo dva svjedoka koji će se potpisati na 
punomoći. Punomoćnik  je dužan pri prvoj radnji u 
postupku podnijeti punomoć. 
 
Kako se pokreće postupak u bračnim sporovima? 
 
Postupak u bračnim sporovima se pokreće tužbom, a 
ako oba bračna partnera zahtjevaju razvod braka, 
postupak se pokreće zahtjevom za sporazumni razvod 
braka. 
Pravo na tužbu u bračnim sporovima ne zastarjeva, 
niti je ograničeno drugim rokovima i uvjetima. 

Koji je sud nadležan za suđenje u bračnim 
sporovima? 
 
Pored suda opće mjesne nadležnosti, nadležan je i 
sud na čijem su području bračni partneri imali 
posljednje zajedničko prebivalište. 
 
Materinstvo i očinstvo 
 
Djetetova majka je žena koja ga je rodila. 
Ocem djeteta rođenog u braku ili periodu do 300 
dana od dana prestanka braka smatra se muž majke 
djeteta., ali ako je dijete rođeno u kasnijem braku 
majke, ali prije isteka 300 dana od dana prestanka 
njenog prethodnog braka, ocem će se smatrati muž 
majke iz kasnijeg braka. 
Materinstvo i očinstvo se može priznati pred 
matičarem, organom starateljstva, sudom ili 
notarom. Materinstvo i očinstvo se može priznati i u 
testamentu. 
Očinstvo se može priznati i prije rođenja djeteta, a 
isto proizvodi pravno dejstvo samo ako se dijete rodi 
živo. 
Priznanje materinstva i očinstva je neopozivo. 
 
Šta je potrebno za upis priznanja materinstva i 
očinstva u matičnu knjigu rođenih? 
 
Za upis priznanja materinstva u matičnu knjigu 
rođenih potrebna je prethodna saglasnost organa 
starateljstva nadležnog prema mjestu rođenja 
djeteta. 
Za upis priznanja očinstva u matičnu knjigu rođenih 
potreban je pristanak majke djeteta. 

Šta ukoliko roditelji djeteta ne žele priznati 
materinstvo, odnosno očinstvo? 
 
Materinstvo i očinstvo se može utvrđivati i u sudskom 
postupku. 
 
Ko može podnijeti tužbu radi utvrđivanja 
materinstva, odnosno očinstva? 
 
Samo dijete može podići tužbu radi utvrđivanja 
materinstva i očinstva, a ukoliko je maloljetno ili mu 
je oduzeta poslovna sposobnost, u njegovo ime tužbu 
radi utvrđivanja materinstva može podnijeti staratelj, 
uz saglasnost organa starateljstva, a tužbu radi 
utvrđivanja očinstva, može podnijeti njegova majka 
ako ostvaruje roditeljsko staranje, uz saglasnost 
organa starateljstva. 
Žena koja sebe smatra majkom djeteta može 
podnijeti tužbu radi utvrđivanja očinstva, kao i 
muškarac koji sebe smatra ocem djeteta. 
Organa starateljstva također može podnijeti tužbu 
radi utvrđivanja materinstva i očinstva. 
Ukoliko je osoba za koju se smatra da je majka, 
odnosno otac djeteta umrla, tužba radi utvrđivanja 
materinstva i očinstva se može podnijeti protiv 
njihovih nasljednika. 
 
Postoje li slučajevi kada se materinstvo i očinstvo ne 
mogu utvrđivati, niti osporavati? 
 
Da, nije dozvoljeno da se u sudskom postupku 
utvrđuje ili osporava  materinstvo i očinstvo djeteta 
začetog u postupku medicinski pomognute oplodnje. 

Osporavanje ili utvrđivanje materinstva i očinstva nije 
dozvoljeno ni nakon zasnivanja potpunog usvojenja.  
 
Ko, kada i gdje se vrši upis rođenja djeteta u matične 
knjige rođenih? 
 
Rođenje djeteta upisuje se u matičnu knjigu rođenih 
na osnovu usmene ili pismene prijave matičaru 
matičnog područja mjesta gdje se dijete rodilo. 
Rođenje djeteta se mora prijaviti u roku od 15 dana 
od dana rođenja djeteta. 
 
Rođenje djeteta u zdravstvenoj ustanovi prijavljuje 
zdravstvena ustanova pismeno matičaru, nakon čega 
u roku od mjesec dana od rođenja djeteta treba se 
nadležnom matičaru prijaviti lično ime djeteta. Lično 
ime djeteta određuju roditelji sporazumno, odnosno 
majka ako je otac nepoznat. 
 
Rođenje djeteta van zdravstvene ustanove (kuća, 
stan i dr.)  u pravilu dužan je da prijavi otac djeteta, a 
ako nije u mogućnosti da to učini on ili je nepoznat, 
onda rođenje djeteta treba da prijavi član 
domaćinstva odnosno lice u čijem stanu je dijete 
rođeno ili majka, kada bude sposobna. Takođe, 
rođenje djeteta može prijaviti i lice koje je 
prisustvovalo porodu, kao i lice koje je saznalo za 
rođenje djeteta. 
 
Da li  prijava rođenja, podrazumjeva  upis djeteta u 
matičnu knjigu rođenih? 
 
Vrlo važno je  praviti razliku između prijave rođenja 
djeteta i upisa u matičnu knjigu rođenih. Činjenicu 

rođenja djeteta može prijaviti zdravstvena ustanova u 
kojoj je dijete rođeno, roditelji, članovi domaćinstva, 
osobe koje su prisustvovale porodu ili svaka osoba 
koja je saznala za rođenje djeteta, a upis u matične 
knjige rođenih vrši tek nakon što roditelji odrede 
lično ime djeteta. 
 
U slučaju da su roditelji nepoznati, dijete se upisuje u 
matičnu knjigu rođenih mjesta gdje je nađeno, a na 
osnovu rješenja nadležnog organa starateljstva. 
 
U matičnu knjigu rođenih matičar upisuje samo one 
činjenice i podatke koji su mu prijavljeni, odnosno 
koje sadrži akt nadležnog organa. 
U slučaju kada je protekao rok od 30 dana od dana 
rođenja djeteta, matičar smije upisati činjenicu 
rođenja u matičnu knjigu rođenih samo na osnovu 
rješenja nadležnog organa za vođenje matičnih 
knjiga. 
 
Izvodi i uvjerenja iz matične knjige rođenih 
 
Iz matične knjige izdaje se izvod i uvjerenje.  
Izvod iz matične knjige rođenih sadrži posljednje 
podatke koji su upisani u matičnu knjigu rođenih do 
vremena izdavanja izvoda. 
Uvjerenje koje se izdaje na osnovu matične knjige i 
sadrži pojedine podatke upisane u matičnu knjigu ili 
pojedine činjenice o ličnom stanju građanina koje 
proizilaze iz tih podataka. Izvode i uvjerenja iz 
matičnih knjiga izdaje matičar. 

Kako Zakon definira usvojenje djece? 
 
Usvojenje je poseban oblik porodično-pravne zaštite 
djece bez roditelja ili bez odgovarajućeg roditeljskog 
staranja, kojim se zasniva roditeljski, odnosno 
srodnički odnos. 
Za usvojenje je potreban pristanak oba roditelja, osim 
u specifičnim slučajevima utvrđenim zakonom. 
 
Koja je razlika između potpunog i nepotpunog 
usvojenja? 
 
Usvojenje može biti potpuno  i na taj način se može 
usvojiti dijete do desete godine života. Potpunim 
usvojenjem se između usvojioca i njegovih srodnika s 
jedne, i usvojenika i njegovih potomaka s druge 
strane, zasniva neraskidiv odnos srodstva jednak 
krvnom srodstvu. U matičnu knjigu rođenih usvojitelji 
se upisuju kao roditelji usvojenika. 
Nepotpuno se može usvojiti dijete do navršene 
osamnaeste godine života. Ovom vrstom usvojenja 
nastaju između usvojitelja s jedne, te usvojenika i 
njegovih potomaka s druge strane, prava i dužnosti 
koja prema zakonu postoje između roditelja i djece, 
osim ako zakonom nije drugačije određeno. 
 
Treba li se djetetu kazati da je usvojeno? 
 
Ne samo da treba, nego i mora, jer dijete ima pravo 
znati da je usvojeno. Naime, Zakon predviđa i 
obavezu usvojitelja da upozna usvojenika sa 
činjenicom da je usvojen i to najkasnije do njegove 
sedme godine života, odnosno odmah nakon 
zasnivanja usvojenja ako je usvojeno starije dijete. 

Ko može usvojiti dijete? 
 
Usvojitelj može biti državljanin Bosne i Hercegovine, 
ali i strani državljanin ako je usvojenje u najboljem 
interesu djeteta i ako ne može biti usvojeno u Bosni i  
Hercegovini. 

Usvojitelj može biti samo osoba koja je u životnoj 
dobi od 25 do 45 godina i koja je od usvojenika 
starija najmanje 18 godina, (izuzetno usvojitelj može 
biti i stariji od 45 godina, ako dobna razlika između 
usvojitelja i usvojenika nije veća od 45 godina). 
 
Ko ne može usvojiti dijete? 
 
Dijete ne može usvojiti osoba: 
- kojoj je dok traje nesposobnost oduzeto 

roditeljsko staranje, 
- kojoj je ograničena ili oduzeta poslovna 

sposobnost, 
- koja ne pruža jemstvo da će pravilno ostvarivati 

roditeljsko staranje.  
 
Kome se podnosi zahtjev za usvojenje? 
 
Osoba koja želi pokrenuti postupak usvojenja, zahtjev 
podnosi nadležnom organu starateljstva prema 
mjestu prebivališta, odnosno boravišta djeteta, ako 
se njegovo prebivalište ne može utvrditi. 
Važno je istaći da je u postupku zasnivanja usvojenja 
djeteta isključena javnost. 

Koja su osnovna prava  djece? 
 
- Pravo na staranje o životu, zdravlju i razvoju 

osobnosti, 
- Pravo da živi sa roditeljima, 
- Pravo na zaštitu od nezakonitog mješanja u 

njegovu privatnost i porodicu, 
- Pravo na izražavanje i uvažavanje vlastitog 

mišljenja u skladu sa njegovim uzrastom i zrelosti, 
- Pravo na obrazovanje, na izbor škole i zanimanja 

u skladu sa njegovim sposobnostima i 
sklonostima, 

- Pravo na zaštitu od svih oblika nasilja, 
zloupotrebe, zlostavljanja i zanemarivanja. 

Važno je istaći da su i po zakonu djeca dužna 
poštovati roditelje i ostale članove porodice i 
pomagati im. 
 
Šta je to roditeljsko staranje? 
 
Roditeljsko staranje je skup  odgovornosti, dužnosti i 
prava roditelja koje imaju za cilj zaštitu ličnih i 
imovinskih interesa, a sve u najboljem interesu 
djeteta. 
 
Za šta su roditelji odgovorni? 
 
Roditelji su zajednički odgovorni: 
- za razvoj i odgoj djeteta u duhu mira, 

dostojanstva, tolerancije, slobode, 
ravnopravnosti i solidarnosti, 

- za osiguranje zaštite djeteta koja je nužna za 
njegovu dobrobit, 

- za upoznavanje djeteta o njegovim pravima i 
stvaranje mogućnosti za njihovu realizaciju, 

- za zastupanje djeteta, 
- za izdržavanje i osiguranje životnih uvjeta 

potrebnih za razvoj, 
- za upravljanje imovinom djeteta do njegovog 

punoljetstva i dr. 
Roditelji su dužni zajednički, sporazumno i 
ravnopravno starati se o djetetu. 
 
Ko je obavezan štititi prava i interese djeteta? 
 
Organ starateljstva je dužan po službenoj dužnosti 
preduzimati mjere radi zaštite prava i najboljeg 
interesa djeteta, na osnovu neposrednog saznanja ili 
obavještenja. 
 
Ko je obavezan prijaviti povredu djetetovih prava i 
kome? 
 
Obavještenje o povredi djetetovih prava, a naročito o 
nasilju, zlostavljanju, spolnim zloupotrebama i 
zanemarivanju djeteta, dužni su bez odlaganja, 
dostaviti organu starateljstva svi organi, organizacije i 
fizička lica. 
 
Koje mjere može preduzeti organ starateljstva? 
 
- Upozoriti roditelje na propuste u staranju o 

djetetu i pomoći im  u njihovom otklanjanju, 
- Odrediti nadzor nad ostvarivanjem roditeljskog 

staranja koji će trajati dok to bude u interesu 
djeteta, 

- Zahtjevati od roditelja polaganje računa o 
upravljanju imovinom djeteta i o prihodima koji 
se ostvaruju za potrebe djeteta. 

 
Šta se dešava u slučajevima grubog zanemarivanja 
odgoja djeteta? 
 
Sud može roditelju oduzeti pravo da živi sa djetetom, 
a čuvanje i odgoj povjeriti drugoj osobi  ili ustanovi, 
ako roditelj ugrožava interes djeteta i u većoj mjeri 
zanemaruje podizanje, odgoj i obrazovanje djeteta. 
Sud može oduzeti roditeljsko staranje roditelju koji 
zloupotrebom svojih prava, ili grubim 
zanemarivanjem svojih dužnosti, ili napuštanjem 
djeteta, ili nestaranjem o djetetu sa kojim ne živi 
očito stavlja u opasnost sigurnost, zdravlje i moral 
djeteta. 
 
Kada prestaje roditeljsko staranje? 
 
Roditeljsko staranje prestaje punoljetstvom ili 
sklapanjem braka prije punoljetstva.Izuzetno, sud 
može odlučiti da roditelji ostvaruju roditeljsko 
staranje i nakon punoljetstva, djetetu kojem je 
oduzeta  ili ograničena poslovna sposobnost. 
 
Šta je to starateljstvo? 
 
Starateljstvo je oblik zaštite maloljetnih osoba bez 
roditeljskog staranja i punoljetnih osoba koje nisu 
sposobne, ili koje nisu u mogućnosti starati se o sebi, 
svojim pravima, interesima i obavezama. 
Štićenici su osobe pod starateljstvom. 



Pravni vodič za svaku ženu 
 

40 
 

Poslove starateljstva vrši centar za socijalni rad, a u 
kantonima i općinama u kojima nije osnovan centar 
za socijalni rad, poslove starateljstva vrši općinska 
služba kojoj je povjereno vršenje tih poslova. 
 
Na koji način se vrši starateljstvo? 
 
Organ starateljstva poslove starateljstva vrši putem 
imenovanog staratelja ili neposredno preko stručne 
osobe. 
Za staratelja se imenuje osoba koja ima svojstva i 
sposobnost za vršenje dužnosti staratelja pod 
uvjetom da pristane da bude staratelj, pri čemu se 
uzima u obzir i mišljenje štićenika, ako je sposoban 
shvatiti o čemu se radi kao i mišljenje njegovih bliskih 
srodnika. Staratelj je dužan savjesno se starati o 
pravima, obavezama i interesima štićenika i upravljati 
njegovom imovinom, cijeneći i mišljenje štićenika koji 
je sposoban shvatiti o čemu se radi. 
Organa starateljstva dužnost staratelja vrši 
neposredno ako to zahtijeva interes štićenika i 
okolnosti slučaja i to imenovanjem za staratelja 
osobe zaposlene u organu starateljstva. 
 
Ko ne može biti staratelj? 
 
Staratelj ne može biti osoba: 
- Kojoj je oduzeto roditeljsko staranje, 
- Kojoj je oduzeta ili ograničena poslovna 

sposobnost, 
- Čiji su interesi u suprotnosti sa interesima 

štićenika, 
- Od koje se ne može očekivati da će pravilno vršiti 

dužnost staratelja, 

- Sa kojom je štićenik sklopio ugovor o doživotnom 
izdržavanju. 

 
Koje su obaveze organa starateljstva? 
 
O stavljanju pod starateljstvo i o prestanku 
starateljstva, organ starateljstva  je dužan obavjestiti 
matičara u roku od 15 dana od dana pravomoćnosti 
rješenja. Organ starateljstva je dužan o istome 
obavjestiti i zemljišnoknjižni ured nadležnog suda, 
ako osoba stavljena pod starateljstvo ima nepokretnu 
imovinu. 
Ako štićenik ima imovinu organ starateljstva  je dužan 
istu popisati, procjeniti i predati staratelju na 
upravljanje. 
 
Koje su obaveze i prava staratelja? 
 
Staratelj je dužan, uz pomoć organa staratelja 
preduzimati sve mjere da se pribave sredstva 
potrebna za izdržavanje i provođenje mjera koje su u 
interesu štićenika. 
Staratelj zastupa štićenika. 
Staratelj samostalno, u ime štićenika i za njegov 
račun, vrši poslove koji spadaju u redovno poslovanje 
i upravljanje imovinom. 
Staratelj ne može obavezivati štićenika kao žiranta. 
Staratelj može, samo uz prethodno odobrenje 
organja starateljstva, preduzimati i određene radnje u 
pogledu upravljanja i raspolaganja imovinom i 
pravima štićenika. 

Kako se može znati da li je  neka osoba pod 
starateljstvom? 
 
Organ starateljstva je dužan voditi evidenciju o 
osobama stavljenim pod starateljstvo o poduzetim 
mjerama starateljstva i o imovini štićenika. 
 
U kojim slučajevima i do kada su roditelji dužni 
izdržavati svoju djecu? 
 
Roditelji su dužni izdržavati svoju djecu i u  
izvršavanju te obaveze moraju iskoristiti sve svoje 
mogućnosti, a posebno: 
- ako se djeca nalaze na redovnom školovanju 

roditelju su dužni da im prema svojim 
mogućnostima obezbjede izdržavanje, i nakon 
punoljetnosti, a najdalje do navršene 26. godine 
života,  

- ako je punoljetno dijete zbog bolesti, fizičkih ili 
psihičkih nedostataka nesposobno za rad, a nema 
dovoljno sredstava za život ili ih ne može ostvariti 
iz svoje imovine, roditelji su dužni da ga 
izdržavaju dok ta nesposobnost traje, 

- Maloljetno dijete koje ostvaruje prihode radom ili 
od imovine, koju ima, dužno je da doprinosi za 
svoje izdržavanje, kao i za izdržavanje porodice u 
kojoj živi.  

 
Očuh i maćeha dužni su izdržavati svoje maloljetne 
pastorke, ako djeca nemaju drugih srodnika koji su ih 
dužni izdržavati. Ova obaveza očuha i maćehe ostaje i 
nakon smrti roditelja djeteta, ukoliko je u času smrti 
postojala porodična zajednica između očuha ili 
maćehe i pastorka. Očuh ili maćeha nisu dužni 

izdržavati pastorke ukoliko je brak između roditelja i 
maćehe ili očuha poništen ili razveden.  
Roditelj kome je oduzeto ili ograničeno roditeljsko 
pravo, nije oslobođen dužnosti izdržavanja svoje 
maloljetne djece.  
 
Da li su djeca dužna izdržavati svoje roditelje? 
 
Djeca su dužna izdržavati svoje roditelje, koji su 
nesposobni za rad i ne mogu se zaposliti, a nemaju 
dovoljno sredstava za život ili ih ne mogu ostvariti iz 
svoje imovine. Dijete se može osloboditi dužnosti 
izdržavanja roditelja koji ga iz opravdanih razloga nije 
izdržavao u vrijeme kad je to bila njegova zakonska 
obaveza.  
Pastorak je dužan izdržavati očuha i maćehu ako su 
ovi njega duže vrijeme izdržavali ili brinuli o njemu, a 
u slučaju da očuh ili maćeha imaju svoju djecu, 
dužnost izdržavanja je zajednička za djecu i pastorke.  
Obaveza izdržavanja postoji i između ostalih krvnih 
srodnika u pravoj liniji, kao i između braće i sestara. 
Ovo pravo se ostvaruje onim redom kojim su davaoci 
izdržavanja pozvani na naslijeđe u smislu Zakona o 
nasljeđivanju.  
 
Postoji li obavaze izdržavanja bračnih partnera? 
 
Bračni partner koji nema dovoljno sredstva za život, ili 
ih ne može ostvariti od svoje imovine, a nesposoban 
je za rad ili se ne može zaposliti, ima pravo na 
izdržavanje od svog bračnog partnera srazmjerno 
njegovim/ njenim mogućnostima.  
Zahtjev za izdržavanje bračni partner može postaviti 
do zaključenja glavne rasprave u postupku za razvod 

ili poništenje braka, a izuzetno u roku od godine dana 
od prestanka braka, bračni partner može tužbom kod 
nadležnog suda tražiti izdržavanje, ako su postojali 
uvjeti za izdržavanje u vrijeme zaključenja glavne 
rasprave za razvod ili poništenje braka.  
 
Ima li vanbračni partner pravo na izdržavanje? 
 
Partner, koji je živio u vanbračnoj zajednici najmanje 
tri godine (FBiH i RS) ili kraće, ako je u vanbračnoj 
zajednici rođeno zajedničko dijete (FBiH), te ako 
nema dovoljno sredstva za život, ili ih ne može 
ostvariti od svoje imovine, a nesposoban je za rad ili 
se ne može zaposliti, ima pravo na izdržavanje od 
drugog vanbračnog partnera, nakon prestanka 
vanbračne zajednice, tužbom za izdržavanje kod 
nadležnog suda u roku od jedne godine dana od 
prestanka vanbračne zajednice.  
 
A šta je sa obavezom izdržavanja majke vanbračnog 
djeteta? 
 
Otac vanbračnog djeteta dužan je, srazmjerno svojim 
mogućnostima, izdržavati majku svog djeteta za 
vrijeme od tri mjeseca prije porođaja i jednu godinu 
dana nakon porođaja, ako se majka stara o djetetu 
(FBiH), a nema dovoljno sredstava za život, kao i 
pravo na srazmjeran dio troškova izazvanih 
trudnoćom i porođajem. 
Nakon rođenja djeteta, majka ima pravo da od 
vanbračnog oca djeteta traži i  naknadu za njegovo 
izdržavanje. U slučaju da otac djeteta  dobrovoljno ne 
prizna da je dijete njegovo, majka ima pravo da 
podnese tužbu za utvrđivanje očinstva. 

Da li bračna ili vanbračna supruga ima pravo na 
izdržavanje od svog bračnog ili vanbračnog  partnera 
a nakon razvoda ili poništenja braka odnosno 
prestanka vanbračne zajednice? 
 
Odredbama Porodičnog zakona Federacije BiH i 
Porodičnog zakona Republike Srpske regulirano je da 
međusobno izdržavanje bračnih i vanbračnih 
partnera, roditelja i djece i drugih srodnika 
predstavlja njihovu dužnost i pravo, kada je to 
predviđeno tim zakonima. 
Po prestanku bračne ili vanbračne zajednice supruga 
ima pravo na izdržavanje od svog bračnog ili 
vanbračnog partnera ukoliko nema dovoljno 
sredstava za život ili ih ne može ostavariti iz svoje 
imovine, a nesposobna je za rad ili se ne može 
zaposliti, srazmjerno mogućnostima svog bivšeg 
bračnog ili vanbračnog partnera. 
Zahtjev za izdržavanje bračna supruga može podnijeti 
u postupku razvoda ili poništenja braka. Sudija koji 
vodi postupak je dužan upoznati je sa tim pravom. 
Ukoliko se zahtjev ne podnese u postupku razvoda ili 
poništenja braka, zahtjev se može podnijeti u roku od 
godine dana od prestanka braka, ukoliko su propisani 
uvjeti za izdržavanje postojali i u vrijeme zaključenja 
glavne rasprave u postupku razvoda ili poništenja 
braka i trajali do zaključenja glavne rasprave u 
postupku za izdržavanje. 
Vanbračna supruga može zahtjev za izdržavanje 
podnijeti u roku od godine dana od prestanka 
vanbračne zajednice, tužbom nadležnom sudu. 

Da li sud može odbiti zahtjev za supružansko 
izdržavanje iako su ispunjeni zakonski uvjeti za 
njegovo određivanje? 
 
Sud može odbiti zahtjev za izdržavanje razvedenog 
bračnog partnera ili vanbračnog partnera nakon 
prestanka vanbračne zajednice ako su se oni, bez 
ozbiljnog povoda od drugog bračnog ili vanbračnog 
partnera, grubo ili nedolično ponašali u bračnoj ili 
vanbračnoj zajednici, ili ako bi obaveza izdržavanja 
predstavljala očitu nepravdu za drugog partnera. 
Sud takođe može odbiti zahtjev za izdržavanje ako su 
bračni partneri kroz duže vrijeme odvojenog života 
potpuno samostalno osigurali sredstva za vlastito 
izdržavanje, ili ako se iz okolnosti slučaja utvrdi da je 
bračni odnosno vanračni partner koji zahtjeva 
izdržavanje prestankom bračne ili vanbračne 
zajednice nije doveden u teži materijalni položaj od 
onog u kom se nalazio prije stupanja u brak odnosno 
vanbračnu zajednicu. 
 
Da li se može zadržati pravo na dosuđeno 
supružansko izdržavanje u situaciji kada korisnica 
izdržavanja zaključi novi brak ili zasnuje vanbračnu 
zajednicu sa nezaposlenom osobom ili osobom 
nesposobnom za privređivanje? 
 
Ne može obzirom da pravo na supružansko 
izdržavanje prestaje kada izdržavani bračni ili 
vanbračni partner sklopi novi brak ili zasnuje novu 
vanbračnu zajednicu ili postane nedostojan tog prava. 

Kako će majka kojoj su nakon razvoda braka 
malodobna djeca povjerena na brigu i staranje 
realizirati pravosnažno dosuđenu naknadu za 
njihovo izdržavanje od strane oca djece, ako on ne 
izvršava svoju obavezu, a u izvršnom postupku se 
konstatuje da on nema prihoda niti imovinu koja 
može biti predmet prinudne naplate? 
 
Kada sud utvrdi da roditelji i druge osobe koje su 
obavezne davati izdržavanje nisu u mogučnosti 
podmirivati potrebe izdržavanja djeteta, obavjestit će 
o tome organ starateljstva koji je dužan osigurati 
sredstva za izdržavanje djece iz budžetskih sredstava 
Federacije BiH i Republike Srpske, a entiteti će 
isplatom sredstava za izdržavanje steći pravo na 
refundaciju od obveznika izdržavanja. 
 
Šta predstavlja imovinu bračnih partnera? 

Sva imovina koju su bračni partneri stekli radom u 
bračnoj zajednici predstavlja njihovu zajedničku 
bračnu stečevinu. 
U bračnu stečevinu ulaze i pokloni trećih osoba 
učinjeni u vrijeme trajanja bračne zajednice (u novcu, 
stvarima, pružanja pomoći radom i sl.) bez obzira na 
to koji ih je bračni partner primio, ukoliko drugačije 
ne proizilazi iz namjene poklona ili se iz okolnosti u 
momentu davanja poklona može zaključiti da je 
poklondavac želio učiniti poklon samo jednom od 
bračnih partnera. 
Bračnu stečevinu čine i dobici ostvareni od igara na 
sreću kao i prihodi ostvareni od intelektualnog 
vlasništva u toku trajanja bračne zajednice. 
 



Pravni vodič za svaku ženu 
 

48 
 

U kojim omjerima su bračni partneri suvlasnici 
zajedničke imovine? 

Bračni partneri su u jednakim dijelovima suvlasnici u 
bračnoj stečevini ako nisu drugačije ugovorili bračnim 
ugovorom koji se može zaključiti prilikom sklapanja 
braka kao i tokom trajanja bračne zajednice. 
Za punovažnost bračnog ugovora nužno je da bude 
notarski obrađen. 

Šta u slučaju kada je nepokretna imovina koju su 
bračni partneri stekli u toku trajanja bračne 
zajednice upisana u zemljhišnoj knjizi kao isključiva 
imovina jednog od bračnih partnera? 

Bez obzira što je jedan bračni partner u zemljišnoj 
knjizi upisan kao 1/1 vlasnik nepokretne imovine 
stečene u toku trajanja bračne zajednice ona 
predstavlja njihovu zajedničku imovinu osim u slučaju 
da ju je bračni partner kupio iz posebne imovine koju 
je posjedovao prije stupanja u bračnu zajednicu, 
stekao nasljeđem ili poklonom koji je izričito učinjen 
samo njemu. 
Bračni partner koji nije upisan kao suvlasnik 
zajednički stečene nepokretnosti ima mogučnost da 
uz pismenu saglasnost bračnog partnera koji je 
upisan kao isključivi vlasnik traži ispravku upisa u 
zemljišnoj knjizi. Ukoliko ne dobije pismenu 
saglasnost od bračnog partnera ima mogućnost da 
podnese tužbu nadležnom Sudu na čijem području se 
nalazi i nekretnina, a radi utvrđivanja da se radi o 
zajednikoj imovini stečenoj u toku trajanja bračne 
zajednice sa suvlasničkim dijelovima od po jedne 
polovine ili eventualno sa drugim dogovorenim 
procentom. 

 Ko upravlja bračnom stečevinom? 

Bračnom stečevinom zajednički upravljaju bračni 
partneri, a u skladu sa odredbama stvarnog i 
obveznog prava Federacije BiH i Republike Srpske, 
ako Porodičnim zakonom tih entiteta nije drugačije 
određeno. 

Šta čini posebnu imovinu bračnih partnera? 

Posebnu imovinu bračnih partnera čini imovina koju 
su bračni partneri imali u času sklapanja braka ili koju 
su stekli na jedan od načina na koji se ne stiče 
zajednička imovina (nasljeđem, poklonom izričito 
učinjenim jednom od bračnih partnera, prihodom 
ostavrenim od imovine koju su bračni partneri imali u 
času zaključenja braka i sl.). 

Šta u sitaciji kada je jedan od bračnih partnera u 
času zaključenja braka imao u vlasništvu npr. stan 
na kredit koji ni djelimično nije realiziran? 

U tom slučaju bračni partner koji je kupio stan 
neposredno prije zaključenja ugovora je isključivi 
vlasnik istog, tj., isti predstavlja njegovu posebnu 
imovinu ali je ujedno i jedini obveznik izmirenja 
obaveze po kreditu. 
Za obaveze koje je jedan bračni partner imao prije 
stupanja u brak ne odgovora drugi bračni partner. Za 
te obaveze bračni partner odgovara svojom 
posebnom imovinom i svojim dijelom u bračnoj 
stečevini. U takvoj situaciji bračni partner kao vlasnik 
stana može isti izdati u zakup i prihodom od zakupa 
vraćati kredit ili sa bračnim partnerom zaključiti 
sporazum kojim će regulirati međusobne odnose 
vezane za korištenje stana i otplate kredita iz 

zajedničkih sredstava. Ti odnosi reguliraju se u skladu 
sa odredbama Zakona o obligacionim odnosima. 

Ko odgovara za obaveze koje je jedan bračni partner 
preuzeo radi podmirenja tekućih potreba bračne 
odnosno porodične zajednice, kao i obaveze za koje 
prema zakonu odgovaraju zajednički oba bračna 
partnera? 

Za takve obaveze solidarno odgovoraju oba bračna 
partnera, bez obzira da li je drugi bračni partner znao 
za preuzete obaveze. 

Kada  i kako se  može izvršiti podjela bračne 
stečevine? 

Podjela bračne stečevine vrši se ugovorom bračnih 
partnera, a može se izvršiti i u toku trajanja bračne 
zajednice kao i po prestanku iste. 
Ukoliko bračni partneri ne mogu postići dogovor oko 
podjele bračne stečevine, podjelu iste izvršit će sud 
po njihovom zajedničkom zahtjevu i zahtjevu jednog 
od njih ili po zahtjevu povjerioca bračnih partnera. 
Ukoliko Sud odluči da se podjela izvrši prodajom 
stvari iz razloga što je fizička dioba stvari nemoguća ili 
je moguća uz znatno smanjenje vrijednosti stvari, 
bračni partner ima pravo preče kupovine te stvari. 
 
Kako se u slučaju prestanka bračne ili vanbračne 
zajednice vrši dioba stvari koje su služile za potrebe 
djece? 
 
Stvari koje su namjenjene neposrednoj upotrebi 
djeteta dodjeljuju se onom bračnom partneru kojem 
je povjereno čuvanje i odgoj djeteta i ne utiču na dio 
koji pripada bračnom partneru. 

U slučaju da se odluka o povjeravanju čuvanja i 
odgoja djeteta promjeni, bračni partner koji je pri 
podjeli bračne stečevine dobio i stvari namjenjene 
djeci, predat će ih drugom roditelju, odnosno osobi 
kojoj se povjeri čuvanje i odgoj djeteta. 
 
Kakva su prava bračnog partnera ako prije podjele 
bračne stečevine bude prinuđen napustiti zajednički 
dom i bračnu stečevinu, a drugi bračni partner tu 
imovinu ili njen dio otuđi ili namjerno uništi? 
 
U takvoj situaciji drugi bračni partner ima pravo da se 
namiri iz preostale imovine, a ukoliko ona nije 
dovoljna, ima mogućnost da traži naknadu štete za 
vrijednost otuđene ili uništene zajedničke imovine 
koja bi mu pripala diobom. 

Kako izvršiti podjelu nekretnine koju su bračni 
partneri izgradili i toku trajanja bračne zajednice na 
zemljištu koje je pripadalo nekom od srodnika 
jednog od njih? 

U takvoj situaciji, ukoliko ne postoji dogovor oko 
podjele, neophodno je u sudskom postupku prije 
diobe, utvrditi da su bračni partneri građenjem na 
tuđem zemljištu stekli pravo vlasništva na 
izgrađenom objektu, a nakon toga tražiti podjelu 
istog. 

Da li se imovinski odnosi vanbračnih partnera 
razlikuju od imovinskih odnosa bračnih partnera? 

Ne, jer imovina koju su vanbračni partneri stekli 
radom u vanbračnoj zajednici koja ispunjava uvjete iz 
Porodičnog zakona F BiH i RS smatra se njihovom 
vanbračnom stečevinom na koju se primjenjuju 
odredbe tog Zakona o bračnoj stečevini. 

SOCIJALNA ZAŠTITA 
 
Prava iz oblasti socijalne zaštite u FBiH  
 
Socijalna zaštita je djelatnost u Federaciji, kantonu i 
općini, kojom se ostvaruje društvena briga i interes za 
socijalnu sigurnost lica koja se nalaze u stanju 
socijalne potrebe, a kojima je  potrebna i zaštita 
društvene zajednice. 
Osnovni zakon kojim su uređene osnove socijalne 
zaštite građana i njihovih porodica, osnovna prava iz 
socijalne zaštite i korisnici prava iz socijalne zaštite u 
FBiH je Zakon o osnovama socijalne zaštite, zaštite 
civilnih žrtava rata i zaštite porodice sa djecom 
(Službene novine FBiH, broj: 36/99, 54/04, 39/06, 
14/09). Na temelju ovog zakona svaki građanin FBiH 
koji se nalazi u stanju socijalne potrebe, može postati 
korisnikom socijalne zaštite i  pod propisanim 
uvjetima ostvariti određena prava iz oblasti socijalne 
zaštite.  
Društvo upravo putem propisanih prava iz oblasti 
socijalne zaštite pomaže onim licima koja nisu u 
mogućnosti sama ili uz pomoć lica koja su dužna 
brinuti o njima, osigurati svoju socijalnu sigurnost. 
 
Šta je to socijalna potreba? 
 
Socijalnom potrebom se smatra trajno ili privremeno 
stanje u kome se nalazi građanin ili porodica, 
prouzrokovano ratnim događanjima, elementarnim 
nesrećama, općom ekonomskom krizom, 
psihofizičkim stanjem pojedinca ili drugih razloga koji 
se ne mogu otkloniti bez pomoći drugog lica, 
odnosno društvene zajednice. 

Ko može biti korisnik socijalne zaštite? 
 
Korisnici socijalne zaštite su lica koja se nalaze u 
stanju socijalne potrebe i to1: 
- djeca bez roditeljskog staranja (djeca bez 

roditelja, nepoznatih roditelja, napuštena od 
roditelja),  

- odgojno zanemarena djeca (djeca bez dovoljnog 
nadzora i brige roditelja), 

- odgojno zapuštena djeca (djeca koja svojim 
ponašanjem narušavaju norme, čine krivična 
djela), 

- djeca čiji je razvoj ometen porodičnim prilikama 
(njihovi roditelji im nisu u stanju osigurati 
normalne uvjete za pravilan odgoj), 

- lica sa invaliditetom i lica ometena u fizičkom i 
psihičkom razvoju (slijepa i slabovidna, gluha i 
nagluha, sa poremećajem u govoru i glasu, sa 
trajnim oštećenjima u razvoju),  

- materijalno neosigurana i za rad nesposobna lica 
(odrasla lica koja nemaju potrebna sredstva za 
izdržavanje), 

- stara lica, bez porodičnog staranja  (lica starija od 
65 muškarci i 60 žene, koji nemaju članove 
porodice ni srodnike obavezne da ih izdržavaju, ili 
to ne mogu), 

- lica sa društveno negativnim ponašanjem (lica 
koja se odaju besposličarenju, skitnji, prosjačenju, 
prostituciji), 

                                                 
1 Kantonalnim propisima se može p roširit i krug korisnika 
socijalne zaštite. 

- lica ovisna o psihoaktivnim supstancama (lica 
registrirana kao ovisni o psihoaktivnim 
supstancama registrovana kod nadležnih organa),  

- lica i porodice u stanju socijalne potrebe, kojima 
je usljed posebnih okolnosti potreban 
odgovarajući oblik socijalne zaštite (lica i porodice 
u stanju socijalne potrebe zbog pretrpljene 
migracije, elementarne nepogode, smrti jednog ili 
više članova porodice, povratka sa liječenja, 
otpuštanja sa izdržavanja kazne zatvora ili 
izvršavanja odgojne mjere). 

 
Kome se trebate obratiti ukoliko smatrate da ste 
socijalno ugroženi? 
 
Prvenstveno Centru za socijalni rad općine u kojoj je 
vaše prebivalište, a ukoliko Centar nije osnovan, onda 
Službi socijalne zaštite u općini  Vašeg prebivališta. 
 
 
Šta trebam prvo učiniti? 
 
Možete se direktno obratiti Centru za socijalni rad i 
tražiti da Vas upute službeniku koji će vam dati 
osnovne inforamcije i poučiti vas koje dokumente 
trebate prikupiti za ostvarivanje određenog prava iz 
socijalne zaštite, koje Vam po zakonu pripada. Centri 
vrlo često imaju tipske obrasce zahtjeva koje je 
dovoljno popuniti i uz koje ste dužni predati tražene 
podatke. Ne zaboravite da su službenici dužni pružiti 
vam potrebnu stručnu pomoć, posebno ako ste 
neuka stranka, ali i da ste vi dužni dati tačne 
podatke i pribaviti potrebne dokumente. Lična karta 

je neophodna prilikom prvog posjeta ili neki drugi 
dokumenat kojim dokazujete svoj identitet. 
 
Da li neke dokumente Centar za socijalni rad može 
pribaviti po službenoj dužnosti? 
 
Centar za socijalni rad je po zakonu dužan pribaviti 
dokumente o činjenicama o kojima drugi organi vode 
službenu evidenciju (npr: uvjerenje od poreske 
uprave, MUP-a itd). Ipak,imajte na umu da to vrlo 
rijetko rade po službenoj dužnosti, a jedina dobra 
strana jeste da ćete pribavljajući dokumente sami 
skratiti odnosno ubrzati postupak ostvarivanja 
određenog prava 
 
Za koje vrijeme mogu očekivati da moj zahtjev bude  
riješen? 
 
Zakonski rokovi za proznavanje utvrđivanje 
određenih prava iz socijalne zaštite su od 30 do 60 
dana, u ovisnosti od toga kakav se postupak sprovodi. 

Šta ako na rješenje svog zahtjeva čekam više od dva 
mjeseca? 
 
Može se desiti da postupak ostvarivanja određenih 
prava traje i duže zbog nekih objektivnih razloga,  ali 
je u tom slučaju Centar za socijalni rad dužan 
informirati Vas o razlozima koji su uticali na 
produženje roka za rješavanje. Nemojte zaboraviti da 
imate pravo pitati i dobiti informaciju o razlozima 
zbog kojih Vaš zahtjev nije riješen. Vaša 
„zainteresiranost“ ne smije i ne može uticati na ishod 
Vašeg zahtjeva. Osim toga, ukoliko Vaš zahtjev ne 
bude riješen u zakonskom roku, možete se žaliti 

drugostepenom organu radi tzv. „šutnje 
administracije“. 
 
Jesu li organi dužni dati mi i druge informacije iz 
njihove nadležnosti? 
 
Od 2001. godine je na snazi Zakon o slobodi pristupa 
informacijama kojim se svakom fizičkom i pravnom 
licu daje pravo pristupa informacijama koje su pod 
kontrolom javnih organa, a svaki organ ima 
odgovarajuću obavezu da te informacije saopći. 
Zahtjev za pristup informacijama se  
podnosi onom javnom organu za koji vjerujete da je 
nadležan.  
 
Mogu li te informacije tražiti usmeno ili moram 
podnijeti pisani zahtjev? 
 
Zahtjev za pristup informaciji mora biti u pisanom 
obliku, sadržavati dovoljno podataka o prirodi 
informacije koju tražite, kao i Vaše ime i adresu. 
Šta ukoliko organ kojem podnesem zahtjev nije 
nadležan, a ne znam koji jeste? 
 
Ako javni organ koji primi zahtjev nije nadležan, 
dužan je bez odlaganja, a najkasnije u roku od osam 
dana od dana prijema zahtjeva, dostaviti zahtjev 
nadležnom organu i o tome vas pismeno obavjestiti. 
 
Da li se za svako pravo prilažu isti dokumenti? 
 
Vrsta i broj dokumenata koje je potrebno priložiti radi 
dokazivanja da ispunjavate uvjete za ostvarivanje 
određenog prava, zavisi od toga za koje pravo 

podnosite zahtjev. Centri za socijalni rad u pravilu 
sačinjavaju obrasce za svako pravo čije ostvarenje 
možete tražiti, sa spiskom dokumenata koje ste dužni 
pribaviti da bi se o tom pravu odlučivalo. 
 
Koja prava imaju korisnici socijalne zaštite?  
 
- Pravo na novčanu i drugu materijalnu pomoć, 
- Osposobljavanje za život i rad, 
- Smještaj u drugu porodicu, 
- Smještaj u ustanove socijalne zaštite, 
- Usluge socijalnog i drugog stručnog rada, 
- Kućna njega i pomoć u kući, 
- Vršenje starateljstva i nadzor, 
- Druga prava koja se mogu utvrditi propisana 

kantona. 
 
Šta obuhvata novčana i druga materijalna pomoć?  
 
Novčana i druga materijalna pomoć se sastoji od: 
- Stalne novčane pomoći, 
- Novčane naknade za pomoć i njegu od strane 

drugog lica, 
- Druge materijalne pomoći. 
 
Ko ima pravo na stalnu novčanu pomoć? 
 
Ovo pravo pripada licima i porodicama koje 
ispunjavaju slijedeće uvjete: 
- da su nesposobni za rad, odnosno spriječeni u 

ostvarivanju prava na rad, 
- da nemaju dovoljno prihoda za izdržavanje, 
- da nemaju članova porodice koji su po zakonu 

obavezni da ih izdržavaju ili ako ih imaju, da ta 

lica nisu u mogućnosti da  izvršavaju obavezu 
izdržavanja.  

 
Ako se i sami nalazite se u stanju socijalne potrebe 
prouzrokovane općom ekonomskom krizom, a 
spriječeni ste u ostvarivanju prava na rad zbog 
bolesti, invalidnosti, starosti ili  nemate dovoljno 
prihoda za izdržavanje, obratite se Centru za socijalni 
rad ili Službi socijalne zaštite općine u kojoj imate  
prebivalište, kako bi ako ispunjavate zakonom 
propisane uvjete, ostvarili pravo na stalnu novčanu 
pomoć, a i zdravstvenu zaštitu, ukoliko je ne možete 
ostvariti po drugom osnovu. 
 
Koje se osobe  smatraju  nesposobnim za rad? 
 
- lice potpuno nesposobno za samostalan rad i 

privređivanje, 
- lice starije od 65 godina (mušakarac), odnosno 60 

godina (žena), 
- žena za vrijeme trudnoće, porođaja i poslije 

porođaja, 
- roditelj, očuh, maćeha, usvojilac koji se stara o 

jednom ili više djece do jedne godine života,a 
nema srodnike koji su obavezni da ga izdržavaju, 
ili ako ih ima, da ta lica nisu u mogućnosti da 
izvršavaju obavezu izdržavanja, 

- dijete do navršene 15 godine života, a ako je na 
redovnom školovanju do 26 godine života, 

- lice sa trajnim smetnjama u fizičkom i 
psihofizičkom razvoju, 

- lice koje u porodici njeguje lice sa invaliditetom ili 
teško oboljelo lice, ukoliko je utvrđeno da je tom 

licu prijeko potrebna pomoć i njega od strane 
drugog lica.  

 
Ko utvrđuje da je neko nesposoban za rad? 
 
Nesposobnost za rad, zavisno od uzroka 
nesposobnosti utvrđuju: 
- ljekarske komisije, 
- komisije za ocjenjivanje sposobnosti i 

razvrstavanje djece ometene u fizičkom ili 
psihofizičkom razvoju. 

 
Šta to znači materijalno neosigurano i za rad 
nesposobno lice? 
 
To je odraslo lice koje nema prijeko potrebnih 
sredstava za izdržavanje, nesposobno za rad i koje ne 
može osigurati sredstva za život po nekom drugom 
osnovu. 
 
A šta ako neko ima kuću, stan ili druge nekretnine,  a 
nema novčanih prihoda? Mogu li ta lica ostvariti 
pravo na materijalnu zaštitu?   
 
Pravo na materijalnu pomoć ne može ostvariti lice 
koje je vlasnik, odnosno posjednik nekretnina (kuće, 
stana ili druge nekretnine) koja svojom veličinom 
prelazi potrebe domaćinstva, čijom bi se prodajom ili 
davanjem pod zakup mogla ostvariti sredstva 
potrebna za izdržavanje. Ove činjenice utvđuje Centar 
za socijalni rad, odnosno nadležna općinska služba. 
Posjedovanje nekretnine (kuće ili stana) nije smetnja 
za ostvarivanje prava na materijalnu pomoć, ako 
veličina kuće ili stana ne prelazi 40 m2 stambenog 

prostora za jednočlano domaćinstvo, odnosno 
dodatnih 5 m2  za svakog slijedećeg člana. 
Pravo na materijalnu pomoć ne mogu ostvariti ni 
domaćinstva u kojima je jedan od članova vlasnik 
preduzeća ili samostalne radnje ili ima dodatni izvor 
prihoda (dopunska djelatnost), kao ni domaćinstva u 
kojima su jedan ili više članova vlasnici ili posjednici 
automobila. 
 
Koliko iznosi visina novčane pomoći? 
 
Propisima kantona se utvrđuje iznos stalne novčane 
pomoći, kao i novčane naknade za pomoć i njegu, kao 
i prihodi koji se uzimaju u obzir prilikom utvrđivanja 
te pomoći i naknade. To znači da su one različite od 
kantona do kantona i da se treba obratiti Centru za 
socijalni rad općine u kojoj živite radi pribavljanja 
konkretne informacije. 
 
Da li stalna novčana pomoć pripada porodici ili 
svakom članu domaćinstva koji  ispunjava uvjete? 
 
Stalna novčana pomoć pripada samo jednom članu 
porodičnog domaćinstva, kao korisniku pomoći. Ako 
više članova porodice ispunjava uvjete,  stalna 
novčana pomoć se utvrđuje u ime porodičnog 
domaćinstva onom članu domaćinstva koji ima 
najpovoljnije uvjete za sticanje tog prava. 
 
Ko ima pravo na novčanu naknadu za pomoć i njegu 
od strane drugog lica? 
 
Tu vrstu naknade ostvaruju stara i nemoćna lica 
(muškarci stariji od 65, a žene starije od 60 godina), 

kojima je  zbog trajnih promjena u zdravstvenom 
stanju, prijeko potrebna pomoć i njega od strane 
drugog lica radi zadovoljenja njihovih osnovnih 
životnih potreba. 
Pravo na novčanu naknadu mogu ostvariti ukoliko 
nisu smješteni u neku od socijalno-medicinskih ili 
drugih ustanova i ako im prihod domaćinstva ne 
prelazi 50% od prosječne plaće Kantona, bez obzira 
na broj članova domaćinstva, da ne ostavruje pravo 
na kućnu njegu i pomoć u kući, da se ovo pravo ne 
može ostvariti po drugom osnovu, te da ima 
prebivalište, odnosno boravište na području Kantona. 
 
Koliko iznosi novčana naknada za pomoć i  njegu od 
strane drugog lica? 
 
I ova vrsta naknade se utvrđuje propisom kantona i 
nažalost je vrlo simbolična, ona se utvrđuje u 
ovisnosti od zdravstvenog stanja starog i nemoćnog 
lica, te od toga da li staro i nemoćno lice može uz 
upotrebu ortopedskih pomagala da vrši pokrete tijela 
neophodne za zadovoljavanje osnovnih životnih 
potreba, ili to uopće ne može.  
  
Koje su to druge materijalne pomoći? 
 
To su privremene, jednokratne novčane pomoći ili 
naturalna davanja materijalno neosiguranim licima ili 
porodici koja se nađe u stanju socijalne potrebe. 
Pravo na ovu vrstu materijalne pomoći imaju lica bez 
dovoljno sredstava za izdržavanje i bez članova 
porodice koji su po zakonu obavezni da ih izdržavaju. 

Kome se obratiti radi novčane pomoći?  
 
Ukoliko se vi odnosno vaša porodica nalazite u stanju 
socijalne potrebe, zbog: 
- pretrpljene prisilne migracije, 
- repatrijacije, 
- elementarne nepogode, 
- smrti jednog ili više članova porodice, 
- povratka sa liječenja, 
- otpuštanja sa izdržavanja kazne zatvora ili 

izvršavanja odgojne mjere, 
a pri tome nemate dovoljno prihoda za izdržavanje, 
niti članova porodice koji su po zakonu obavezni da 
vas izdržavaju ili oni nisu u mogućnosti da izvršavaju 
obavezu izdržavanja, obratite se Službi socijalne 
zaštite općine vašeg prebivališta, odnosno Centru za 
socijalni rad,  sa zahtjevom kako bi ostvarili pravo na 
privremenu, jednokratnu novčanu pomoć ili pomoć u 
naturi, u skladu sa važećim zakonskim propisom 
 
A šta je sa djecom ometenom u psiho-fizičkom 
razvoju, imaju li oni pravo na bilo kakav vid pomoći? 
 
Djeca ometena u psiho-fizičkom razvoju imaju pravo 
na osposobljavanje za život i rad do navršenih 15 
godina života i to kroz osnovno obrazovanje i odgoj u 
ustanovama specijaliziranim za djecu sa smetnjama ili 
u posebnim odgojnjim grupama  u odgovarajućim 
ustanovama za osnovno obrazovanje. Ovo pravo 
pripada i djeci starijoj od 15, ali mlađoj od 18 godina, 
ukoliko zbog navedenih smetnji nisu bili u stanju 
završiti osposobljavanje za samostalan život  i rad, do 
svoje petnaeste godine. 

Ova djeca nastavljaju svoje sposobljavanje za 
samostalan život i tokom pohađanja srednje škole 
putem posebno prilagođenih školskih programa. 
Pravo na osposobljavanje za život i rad pripada pod 
određenim uvjetima djeci ometenoj u razvoju i do 21. 
godine, a ponekad i nakon navršene 21. godine, 
ukoliko je to pravo stečeno ranije. 
O utvrđivanju osnova za ostvarivanje ovog pravu 
djeteta odlučuje Komisija za ocjenu sposobnosti i 
razvrstavanju djece ometene u psiho-fizičkom razvoju 
koju formira nadležna općinska služba. 
 
Ko snosi troškove smještaja ove djece ako su 
upućena u ustanove izvan mjesta prebivališta? 
 
U pokriću troškova smještaja djece koja su  radi 
osposobljavanja za samostalan život i rad upućena 
izvan mjesta prebivališta, učestvuju nadležna 
općinska služba i porodica, u ovisnosti od toga koliki 
su mjesečni prihodi porodice. 
 
U kojim slučajevima se dijete ili odraslo lice može 
smjestiti u drugu porodicu? 
 
U porodici danas, sve više nailazimo na mnogobrojne 
veoma složene međusobne odnose, mnoge potrebe 
nezadovoljene ili zadovoljene u krivo vrijeme, i na 
krivom mjestu, pa tako porodica postaje osnovni 
prostor za razvoj psihopatoloških osobina pojedinaca. 
Nedovoljna i neadekvatna briga, neodgovarajući 
ambijent u kojem djeca rastu i odrastaju mogu 
prouzrokovati njihovu emocionalnu preosjetljivost i 
sklonost raznim negativnim ponašanjem. 

Ukoliko je djetetu ili odrasloj osobi potrebna stalna 
briga i pomoć radi zadovoljavanja njihovih životnih 
potreba, a tu brigu ne mogu ostvariti u svojoj 
porodici, postoji mogućnost njihovog smještaja u 
drugu porodicu. 
Za ovu vrstu  smještaja potrebna je pismena sglasnost 
roditelja pri čemu se uzima i mišljenje djeteta u 
skladu sa njjegovim uzrastom i zrelošću.  
Troškove smještaja djece u drugu porodicu, u pravilu 
snosi roditelj/usvojitelj a ukoliko su ta sredstva 
nedostatna, razliku do punog iznosa smještaja snosi 
Kanton. 
  
Ja živim u takvoj porodici, šta da radim? 
  
Ako u Vašem okruženju postoji Centar za socijalni rad 
ili Služba socijalne zaštite općine koja pokriva 
područje vašeg prebivališta, obratite im se. 
Djeca bez roditeljskog staranja, odgojno zanemarena 
djeca, odgojno zapuštena djeca, djeca čiji je razvoj 
ometen porodičnim prilikama imaju pravo na 
smještaj u drugu porodicu u skladu sa važećim 
zakonskim propisima. 
Takođe, u drugu porodicu se mogu smjestiti: 
- odrasla lica te starija lica ako zbog stambenih i 

porodičnih uvjeta nemaju mogućnosti da im se 
zaštita osigura putem drugih oblika socijalne 
zaštite, a nesposobna su za samostalan život, 

- tjelesno i psihički oštećena lica i druga odrasla lica 
kojima je zbog trajnih promjena u zdravstvenom 
stanju potrebna stalna pomoć i njega drugog 
lica.     

Obratite se Službi socijalne zaštite i zatražite detaljne 
upute kako ostvariti ovo pravo. 

Ko se može smjestiti u ustanove socijalne zaštite? 
 
Smještaj u ustanovu socijalne zaštite se primjenjuje 
se kada je potrebno zadovoljavanje socijalno – 
zaštitnih i drugih potreba korisnika. 
 
U ustanove socijalne zaštite smještaju se: 
- djeca i omladina bez roditeljskog staranja, 
- djeca i omladina čiji je razvoj ometen porodičnim 

prilikama, 
- djeca i omladina kojima je odlukom suda izrečena 

odgojna mjera smještaja, 
- tjelesno i psihički oštečena djeca, omladina i 

odrasla lica, 
- odrasla i starija lica kojima je zbog trajnih 

promjena u zdravstvenom stanju prijeko 
potrebna stalna pomoć i njega drugog lica, jer 
sama ne mogu udovoljiti osnovnim životnim 
potrebama, 

- psihički oboljela lica kojima nije moguće osigurati 
socijalnu zaštitu nekim drugim oblikom. 

 
Za detaljna uputstva o načinima, uvjetima i svim 
drugim nejasnoćama u vezi sa pravom na smještaj u 
ustanovu socijalne zaštite, obratite se Službi socijalne 
zaštite općine Vašeg prebivališta. 
Ove troškove smještaja u pravilu snosi roditelj/ 
usvojitelj/ porodica a ukoliko su ta sredstva 
nedostatna, razliku do punog iznosa smještaja snosi 
Kanton, uz napomenu da su odrasle osobe 
smješetene u ustanovu, dužne plaćati cijenu 
smještaja svim svojim prihodima i novčanim 
sredstvima. 

Ako se radi o korisniku penzije koji je smješten u 
ustanovu, koji nema obavezu izdržavanja drugih 
članova porodičnog domaćinstva, sredstva penzije se 
uplaćuju na račun ustanove u kojoj je smješten, s tim 
što toj osobi pripada 20%  od iznosa penzije, za 
zadovoljavanje ličnih potreba. 
 
Da li su sva prava iz oblasti socijalne zaštite 
uvjetovana materijalnim mogućnostima korisnika i 
da li to znači da za primjenu tih prava moraju u 
svakom slučaju biti ispunjeni određeni uvjeti? 
 
Nisu. Postoji i pravo na usluge socijalnog i drugog 
stručnog rada koje podrazumjeva savjetodavni koji 
obavljaju ustanove u rješavanju porodičnih i bračnih 
problema, kao i mjere i akcije u suradnji sa mjesnim 
zajednicama i drugim organima na suzbijanju i 
sprečavanju društveno neprihvatljivog ponašanja 
djece, pojedinaca, porodica i društvenih grupa. 
Ovo pravo mogu ostvariti pojedinci, porodice i 
društvene grupe, neovisno od materijalnih 
mogućnosti i neovisno od toga da li već koriste neki 
drugi oblik socijalne zaštite, kako bi zaštitili svoja 
prava i ublažili posljedice socijalnih problema.  
 
Ko može ostvariti novčanu naknadu za pomoć i 
njegu od strane druge osobe? 
  
Novčanu naknadu za pomoć i njegu od strane druge 
osobe mogu ostvariti stare i nemoćne osobe, kojima 
je zbog trajnih promjena u zdravstvenom stanju 
prijeko potrebna pomoć i njega od strane druge 
osobe, za zadovoljavanje njihovih osnovnih potreba 
pod uvjetom: 

- da osoba nije smještena u socijalno- medicinsku 
ili drugu ustanovu, 

- da prihod po članu domaćinstva ne prelazi iznos 
koji se utvrđuje propisom kantona, 

- da osoba ne ostvaruje pravo na kućnu njegu i 
pomoć u kući, 

- da se ovo pravo ne može ostvariti po nekom 
drugom osnovu. 

Potrebu za pomoć i njegu od strane druge osobe 
utvrđuje ljekarska komisija u skladu sa propisima 
kantona. 
 
Šta mogu očekivati ako mi se odobri kućna njega  i 
pomoć u kući? 
 
- Organiziranje prehrane (nabavka i dostava 

gotovih obroka u kuću, nabavka živežnih 
namirnica, pomoć u pripremi obroka, pranje 
posuđa itd.), 

- Obavljanje kućnih poslova (pospremanje stana, 
donošenje vode, organiziranje pranja i peglanja 
rublja, nabavka lijekova i drugih potrepština), 

- Održavanje lične higijene,  
- Zadovoljavanje drugih svakodnevnih potreba. 

Koja  su prava civilnih žrtava rata?  

Zakonom o osnovama  socijalne zaštite, zaštite 
civilnih žrtava rata i zaštite porodice sa djecom 
definiran je  pojam civilne žrtve rata, kojom se 
smatra svaka osoba kod koje je tokom rata ili 
neposredne ratne opasnosti, usljed ranjavanja ili 
nekog drugog oblika ratne torture nastupilo 
oštećenje organizma, što uključuje mentalno 

oštećenje ili značajno narušavanje zdravlja ili  
nestanak ili pogibiju te osobe. 
Izmjenama i dopunama  ovog Zakona, osobe koje su 
preživjele seksualno zlostavljanje i silovanje 
definirane su kao posebna kategorija civilnih žrtava 
rata. 

Shodno odredbama ovog zakona civilne žrtve rata 
imaju slijedeća prava: 

- Ličnu invalidninu ili mjesečno novčano primanje, 
- Dodatak za njegu i pomoć od strane druge osobe, 
- Ortopedski dodatak, 
- Porodičnu invalidninu, 
- Pomoć u troškovima liječenja i nabavci 

ortopedskih pomagala, 
- Osposobljavanje za rad (profesionalna 

rehabilitacija, prekvalifikacija i dokvalifikacija), 
- Prioritetno zapošljavanje, 
- Psihološku i pravnu pomoć.  
 
Treba napomeuti da civilne žrtve rata imaju pravo i 
na zdravstvenu zaštitu ukoliko je ne ostvaruju po 
drugom osnovu. 
Uvjeti  pod kojima se mogu ostvariti  prava civilnih 
žrtava rata precizno su regulirani Zakonom o 
izmjenama i dopunama Zakona osnovama socijalne 
zaštite, zaštite civilnih žrtava rata i zaštite porodice sa 
djecom (odredbe čl. 9-16), (Službene novine FBiH, 
broj: 39/06). 
O pravima civilnih žrtava rata iz ovog zakona, u prvom 
stepenu  rješava Centar za socijalni ili nadležna 
općinska služba prema mjestu prebivališta ili 
boravišta podnosioca zahtjeva, dok po žalbama 
odlučuje nadležni kantonalni organ. 



Pravni vodič za svaku ženu 
 

69 
 

Ovim Zakonom nije postavljeno vremensko 
ograničenje za priznavanje statusa civilne žrtve rata, 
što znači da se status priznaje i osobama kod kojih je 
došlo do naknadnog oštećenja organizma, ispoljene i 
pogoršane bolesti, dugog razdoblja liječenja, 
pogoršanja opšteg zdravstvenog stanja, mentalnog 
oštećenja i dr. 
Isplate po ovom zakonu za civilne žrtve rata vrši 
nadležni kantonalni organ. 
Troškovi postupka za ostvarivanje prava civilnih 
žrtava rata po ovom zakonu padaju na teret organa 
koji vodi postupak. 
Iako civilne žrtve rata imaju oko 70% prava boračke 
populacije, njihova primanja po osnovu zakona nisu 
izuzeta od primjene interventnog zakona. Naime, 
novčana primanja oko 11.000 civilnih žrtava rata su 
umanjena za 10% od 01. jula 2009. godine, čime se 
ova kategorija još dalje gura na margine društva. 

Da li se prilikom podnošenja zahtjeva za 
ostvarivanje prava iz socojalne zaštite plaća taksa? 

Bitno je također istaći da je postupak za ostvarivanje 
prava iz socijalne zaštite o kojima odlučuju Centri za 
socijalni rad besplatan, te da se prilikom podnošenja 
zahtjeva ne plaćaju administrativne takse. 

Da li zahtjev za ostvarivanje određenog prava iz 
socijalne zaštite mora podnijeti  lično? 

Niti se zahtjev  mora lično podnijeti, niti lično 
učestvovati u postupku odlučivanja o pravima iz 
socijalne zaštite. Relizacija nekog od prava se može 
učiniti putem punomoćnika ili staratelja, ako osoba 
po svojim psiho-fizičkim osobinama ne može ili nije 
sposobna sama pokrenuti ili pratiti postupak. Za 
punomoćnika se može postaviti advokat, ali i srodnik 

ili prijatelj koji invalidnu osobu može savjesno i 
stručno zastupati. 

Informacija više za korisnike prava iz oblasti 
socijalne zaštite! 

Donošenjem Zakona o izmjenama i dopunama 
Zakona o osnovama socijalne zaštite,  zaštite civilnih 
žrtava rata i zaštite porodica sa djecom, u mjesecu 
martu 2009. godine, znatno su reducirana prava 
korisnika. 
Pomenutim zakonom su utvrđeni  uvjeti, način i 
postupak ostvarivanja prava osoba sa invaliditetom, a 
Uputstvom Federalnog ministra rada i socijalne 
politike, naloženo je svim prvostepenim organima 
(Centrima za socijalni rad ili općinskim službama za 
poslove socijalne zaštite) da svim korisnicima kod 
kojih je oštećenje organizma utvrđeno u visini ispod 
90% (korisnici II, IV i V grupe invaliditeta) donesu 
rješenja o prestanku prava po tom osnovu. 
Svi korisnici kod kojih je utvrđeno  oštećenje 
organizma u visini od 100% i 90% upućeni su na 
ponovno vještačenje zdravstvenog stanja radi 
ponovne ocjene oštećenja organizma. 
Svim korisnicima dodataka za njegu i pomoć drugog 
lica  koji su u momentu podnošenja zahtjeva imali 65 
godina života ili više, donesena su rješenja o 
prestanku tog prava, ali su upućeni na ostvarivanje 
tog prava po propisima kantona. 
Treba upozoriti sve potencijalne korisnike ovih prava, 
da su prije podnošenja zahtjeva dužni pribaviti nalaz, 
ocjenu i mišljenje Instituta kao i da su obavezni 
snositi troškove pregleda, ali će se isti refundirati 
samo onim podnositeljima zahtjeva kojim  budu 
priznata prava. 

SOCIJALNA ZAŠTITA U REPUBLICI SRPSKOJ 
 
Nosioci socijalne zaštite u Republici Srpskoj su 
Republika i općine. Ova je djelatnost uređena 
Zakonom o socijalnoj zaštiti (Službeni glasnik 
Republike Srpske 5/93, 15/96, 110/03, 33/08).  
 
Ko može biti  korisnik socijalne zaštite u RS: 
 
- maloljetnici bez roditeljskog staranja, 
- maloljetnici ometeni u fizičkom i psihičkom 

razvoju, 
- maloljetnici čiji je razvoj ometen porodičnim 

prilikama, 
- maloljetnici koji su vaspitno zanemareni i 

zapušteni, 
- punoljetna materijalno neobezbijeđena i za rad 

nesposobna lica, 
- punoljetna stara lica bez porodičnog staranja, 
- punoljetna invalidna lica, 
- punoljetna lica kojima je zbog posebnih okolnosti 

potrebna socijalna zaštita. 
 
Koja prava su utvrđena Zakonom o socijalnoj zaštiti 
u RS? 
 
- pravo na novčanu pomoć, 
- pravo na dodatak i pomoć za njegu ovog lica, 
- pravo na pomoć za osposobljavanje za rad, 
- pravo na pomoć u kući, smještaj u ustanovu 

socijalne zaštite ili drugu porodicu, 
- jednokratna novčana pomoć, 
- zdravstveno osiguranje korisnika, 
- pravo na usluge socijalnog rada. 

Ko može ostvariti pravo na novčanu pomoć?  
 
Ovo pravo pripada licu nesposobnom za rad koje 
nema vlastitih prihoda i koje nema srodnika koji su 
obavezni da ga izdržavaju u skladu sa Porodičnim 
zakonom, ili licu koje živi u porodici koja ostvaruje 
prihode ispod nivoa socijalne sigurnosti, a to je iznos 
novčane pomoći za jednu osobu po članu 
domaćinstva.  
Nesposobnost za rad se utvrđuje na osnovu godina 
starosti (muškarci 65 i više godina i žene 60 godina i 
više) i na osnovu mišljenja prvostepene stručne 
komisije za ocjenu sposobnosti koja vrši procjenu i 
donosi mišljenje.  
Novčane pomoći se utvrđuju u mjesečnom iznosu od 
41,00 KM za pojedinca, za dva člana 49,00  
KM, za tri člana 57,00 KM, za porodicu sa četiri člana 
65,00 KM i za porodicu sa pet i više članova 82,00 
KM. Navedeni iznosi su minimalni, a pojedine općine i 
gradovi mogu utvrditi i veće iznose naknade. Primjera 
radi, grad Banja Luka je utvrdio da je minimalni iznos 
novčane pomoći za pojedinca 60,00 KM. 
 
Ovo pravo je novčana naknada licima  sa teškim 
tjelesnim ili  čulnim smetnjama, licima mentalno 
ometenim u razvoju stepena teže i teške ometenosti, 
licima višestruko ometenim u razvoju sa umjerenom, 
težom i teškom mentalnom ometenošću, licima 
oboljelim od autizma i hronično duševno oboljelim 
licima koja su  lišena poslovne sposobnosti, koja ne 
mogu bez tuđe njege i pomoći da se kreću i 
zadovoljavaju osnovne životne potrebe. Pravo se 
priznaje na osnovu nalaza i mišljenja stručne komisije 
za ocjenu sposobnosti.   

Pravo ne mogu u ostvariti lica koja su to pravo 
ostvarila po nekom drugom osnovu. 
 
Koja dokumentacija je potrebna da bi se ostvarilo 
pravo na novčanu pomoć? 
 
- zahtjev za ostvarivanje prava, 
- fotokopija lične karte, 
- izvod iz matične knjige rođenih, 
- izjava o zajedničkom domaćinstvu, 
- uvjerenje da nije korisnik prava  iz PIO-a, 
- uvjerenje Poreske uprave, 
- uvjerenje od Katastra. 
 
Ko može ostvariti pravo na pomoć u kući? 
 
Ovo pravo se bezbjeđuje se starim i iznemoglim, 
hronično oboljelim i drugim licima koja nisu u stanju 
da se sama o sebi staraju,  a realizira se obavljanjem 
neophodnih kućnih poslova (održavanje čistoće, 
nabavka hrane i drugih potrebnih stvari, održavanje 
lične higijene, pomoć u zagrijavanju prostorija 
(loženje vatre, cijepanje i unošenje drva), te pomoć 
pri kretanju korisnika, plaćanju računa komunalnih 
troškova, podizanje novca sa banke za pojedine 
korisnike i sl., te iniciranje suradnje korisnika sa užim i 
širim socijalnim okruženjem, dostava gotovih obroka i 
zdravstveni nadzor i sl.).  
 
Za ostvarivanje ovog prava neophodno je Centru za 
socijalni rad predočiti sljedeću dokumentaciju: 
 
- zahtjev za ostvarivanje prava, 
- fotokopija lične karte, 

- dokaz o materijalnom status, 
- medicinska dokumentacija, 
- uvjerenje od Katastra. 
 
Ko ima pravo na smještaj u ustanovu socijalne 
zaštite ili drugu porodicu:  
 
- dijete mentalno ometeno u razvoju stepena 

umjerene, teže i teške mentalne ometenosti,  
- višestruko ometeno u razvoju, dijete oboljelo od 

autizma, kao i dijete sa smetnjama u tjelesnom 
razvoju koje nema uvjeta da ostane u svojoj 
porodici dok traje potreba za ovim oblikom 
zaštite,  

- odraslo invalidno lice sa tjelesnim i  čulnim 
oštećenjima, teško hronično oboljelo lice i lice 
ometeno u metalnom razvoju koje nije u 
mogućnosti da samostalno živi u porodici zbog 
nepovoljnih zdravstvenih, socijalnih, stambenih i 
porodičnih prilika.  

 
Ovo pravo se realizira putem upućivanja i smještaja u 
odgovarajuću ustanovu ili porodicu u  kojima se 
obezbjeđuje zbrinjavanje (stanovanje, ishrana, 
oblačenje, njega, pomoć i staranje), vaspitanje i 
obrazovanje, osposobljavanje za određene radne 
aktivnosti i zdravstvena zaštita u skladu sa posebnim 
propisima, radno-okupacione, kulturno-zabavne i 
rekreativno-rehabilitacione aktivnosti i usluge 
socijalnog rada.  
Najvažnije socijalne ustanove su: domovi za tjelesno 
invalidnu djecu i omladinu sa očuvanim mentalnim 
sposobnostima, domovi za odrasla invalidna lica i 
zavodi za smještaj lica ometenih u  

mentalnom razvoju. Smještaj se može vršiti i u 
zdravstvenoj ustanovi koja ispunjava uvjete za 
pružanje usluga, kao i  
u đačkim i studentskim domovima.  
 
Koja dokumentacija je potrebna da bi se ostvarilo 
pravo na smještaj u ustanovu socijalne zaštite ili 
drugu porodicu? 
 
- zahtjev za ostvarivanje prava, 
- fotokopija lične karte, 
- izvod iz matične knjige rođenih, 
- izjava o zajedničkom domaćinstvu, 
- uvjerenje o materijalnom statusu, 
- nalaz i mišljenje porodičnog ljekara, 
- nalaz i mišljenje ljekara specijaliste, 
- izvod iz MKU (za djecu bez roditelja). 
 
Kroz sistem socijalne zaštite pravo na  zdravstveno 
osiguranje imaju korisnici ostalih prava iz socijalne 
zaštite ukoliko to pravo ne mogu  ostvariti po drugom 
osnovu. Pravo se realizira podnošenjem prijave 
osiguranja Javnom fondu zdravstvenog osiguranja 
Republike Srpske i dobijanjem zdravstvene knjižice, 
odnosno redovnim uplaćivanjem doprinosa od strane 
Centra za socijalni rad.  
Osnov osiguranja nije pravo za oslobađanje od 
obaveze ličnog učešća u troškovima korištenja 
zdravstvene zaštite.  

Pod kojim  okolnostima se može ostvariti pravo na 
jednokratnu novčanu pomoć? 
 
Posebne okolnosti za sticanje ovog prava su: 
- ratno stradanje,  
- nemogućnost zapošljavanja,  
- pretrpljena elementarna nepogoda,  
- migracija,  
- repatrijacija,  
- smrt jednog ili više članova porodice,  
- duže liječenje u zdravstvenoj ustanovi,   
- optuštanje sa izdržavanja kazne. 

 
Ova pomoć isplaćuje se najviše dva puta godišnje za 
domaćinstvo i ne može iznositi više od  ukupno pet 
iznosa novčane pomoći za jednog člana, osim u 
slučajevima kada je zbog posebnih okolnosti 
potrebno odobriti veći iznos o čemu odlučuje 
rukovodilac organa koji odlučuje o pravu.  
 
Usluge socijalnog rada nisu određene nikakvim 
uvjetima, dostupne su besplatno svim  građanima, a 
odnose se na razne preventivne aktivnosti, 
dijagnostiku tretman i savjetodavno terapijski rad. Za 
invalidne osobe su posebno od značaja dijagnostičke 
usluge prilikom ocjene sposobnosti i djece i odraslih, 
savjetodavni rad sa djecom i roditelja, tretmani 
(individualni i grupni) djece i roditelja, pravna pomoć, 
edukacije, dnevno zbrinjavanje, radna okupacija, 
integracija i inkluzija u vrtićima, organiziranje 
korištenja slobodnog vremena, prevencija nastanka 
oštećenja preko savjetodavnog rada, razvoj 
kapaciteta samih invalidnih osoba, pomoć prilikom 
rehabilitacije i školovanja i sl. Usluge se obezbjeđuju 

u institucijama, udruženjima i  nevladinim 
organizacijama, te specijaliziranim centrima za usluge 
i dnevno zbrinjavanje. Obezbjeđuju ih profesionalci i 
volonteri iz oblasti socijalne zaštite zdravstva, 
obrazovanja, dječije zaštite, zapošljavanja, nevladinog 
sektora.  
 
 
Važna napomena: 
 
Općinskim odlukama mogu se definirati i druga prava 
osoba iz oblasti socijalne zaštite koja općine planiraju 
i ustanovljavaju u zavisnosti od vlastitih mogućnosti i 
potreba.  

ZAŠTITA OD NASILJA 
 
Opća deklaracija o ljudskim pravima  se zasniva na  
načelu da niko ne smije biti podvrgnut mučenju ili 
okrutnom, nehumanom ili ponižavajućem postupanju 
ili kažnjavanju.  
Porodičnim zakonodavstvom je zabranjeno  
nasilničkog ponašanja bračnog partnera i bilo kojeg 
drugog člana porodice. Pod nasilničkim ponašanjem 
podrazumjeva se svako narušavanje fizičkog ili 
psihičkog integriteta. 
 
Zakonom o zaštiti od nasilja u porodici Federacije 
BiH kao i Zakonom o zaštiti od nasilja u Republici 
Srpskoj se po prvi put u zakonodavstvu Bosne i 
Hercegovine uređuje: 
- zaštita od nasilja u porodici,  
- pojam nasilja u porodici,  
- osobe koje se smatraju članovima porodice,  
- vrsta i svrha prekršajnih sankcija za učinioce 

nasilnih radnji. 
 
Kako zakon definira  nasilje u porodici? 
 
Nasilje u porodici je, shodno odredbama Zakona o 
zaštiti od nasilja u porodici,  „bilo koje djelo koje 
nanosi fizičku, psihičku, seksualnu ili ekonomsku 
štetu ili patnju, kao i prijetnju takvim djelima, ili 
propuštanje dužnog činjenja i pažnje koje ozbiljno 
sputavaju članove porodice da uživaju u svojim 
pravima i slobodama na principu ravnopravnosti u 
javnoj ili privatnoj sferi života.“ 

Nasilje ima za cilj povrijediti dostojanstvo osobe, 
posebno ako se njime stvara zastrašujuće, 
neprijateljsko, degradirajuće ili uvredljivo okruženje. 
 
Radnje nasilja u porodici su:  

 
- Svaka primjena fizičke sile ili psihičke prinude 

kojom se utiče na fizički ili psihički integritet člana 
porodice, 

- Svako postupanje jednog člana porodice koje 
može prouzrokovati ili izazvati opasnost da će 
prouzrokovati fizičku ili psihičku bol ili ekonomsku 
štetu, 

- Prouzrokovanje straha ili osobne ugroženosti ili 
povrede dostojanstva člana porodice ucjenom ili 
drugom prinudom, 

- Fizički napad člana porodice na drugog člana 
porodice, bez obzira da li je nastupila fizička 
povreda ili nije, 

- Verbalni napad, vrijeđanje, psovanje, nazivanje 
pogrdnim imenima, te drugi način grubog 
uznemiravanja člana porodice od drugog člana 
porodice, 

- Seksualno uznemiravnje i uznemiravanje drugog 
člana porodice u skladu sa zakonom o 
ravnopravnosti spolova, 

- Uhođenje i svi drugi oblici uznemiravanja drugog 
člana porodice, 

- Oštećenje ili uništenje zajedničke imovine u 
posjedu ili pokušaj da se to učini, 

- Propuštanje dužne pažnje, nadzora prema 
drugom članu porodice ili nepružanje pomoći i 
zaštite tom članu porodice iako za to postoji 
obaveza prema zakonu i moralu što može imati 

za posljedicu osjećaj fizičke, psihičke ili 
ekonomsko-socijalne ugroženosti tog člana 
porodice. 

 
Da biste se zaštitili, morate znati prepoznati nasilje 

Neosviještenost i neprepoznavanje nasilja, kao i 
mišljenje da su određeni oblici nasilnog ponašanja 
„normalni” dio svake veze može dovesti do toga da se 
rizične i nasilne veze toleriraju i da se ne nalazi 
dovoljno razloga za prekid.  Nikome nije lako 
napustiti nasilnu vezu, pogotovo neiformiranim koji 
misle da su to samo „prolazne  svađe”. Mlade žene 
često ne napuštaju nasilne partnere zbog njihovih 
ucjena i prijetnji, odnosno straha za vlastitu sigurnost. 
A kada ga odluče napustiti, nasilje često postaje još 
intenzivnije, što  može rezultirati fizičkim povredama, 
pa i smrću. Bitno istaći da uspostava moći i kontrole 
nad drugim osobama upotrebom sile i zastrašivanja 
predstavlja zlostavljanje koje se manifestuje u 
različitim oblicima.  

Koji su najčešći  oblici zlostavljanja: 

 Psihičko nasilje– odnosi se na oblike zlostavljanja 
s ciljem zadobivanja moći i kontrole nad žrtvom. 
Razarajuće je za ženino psihičko zdravlje i ličnost. 
Obuhvaća različite zabrane, prijetnje izravno njoj 
ili nekoj njoj dragoj osobi, uvrede, ismijavanje u 
javnosti, omalovažavanje, ucjene, 
obezvređivanje, proglašavanje psihički bolesnom 
ili nestabilnom, nazivanje pogrdnim imenima,  
kontrolu kretanja, uhođenje, praćenje, 
kontroliranje telefona/ mobitela, pošte i drugih 



Pravni vodič za svaku ženu 
 

81 
 

ličnih stvari, uništavanje ličnih stvari žrtve, 
izolaciju, okrivljivanje žrtve za svoje nasilno 
ponašanje, ignoriranje, pokazivanje fizičke 
nadmoći i slično. 

 Fizičko nasilje– svi oblici fizičkog zlostavljanja 
koje uključuje guranje, šamaranje, čupanje kose, 
udaranje rukama, nogama ili predmetima, fizičko 
zadržavnje, fizičko spriječavanje da ode, grizenje, 
ujedanje, grebanje, paljenje cigaretom, trganje 
odjeće, premlaćivanje, davljenje, nanošenje 
povreda različitim vrstama oružja, što može 
rezultirati lakim i/ili teškim tjelesnim ozljedama, 
bacanje ili uništavanje stvari u kući. Nasilje rijetko 
odmah započinje udarcima. Fizičkom zlostavljanju 
najčešće prethodi vrijeđanje, razbijanje 
predmeta, bacanje predmeta, ili prijetnje.  

 Seksualno nasilje– obuhvata fizičko i psihičko 
seksualno nasilje, a odnosi se na seksualno 
uznemiravanje (na radnom mjestu, u školi, na 
fakultetu, na ulici), seksualnu zloupotrebu, incest, 
nedobrovoljne seksualne radnje, silovanje. Ovo je 
jedno od najviše traumatizirajućih iskustava u 
životu žene, koje uključuje širok spektar 
neželjenog, silom iznuđenog seksualnog 
kontakta, od seksualnog uznemiravanja do 
silovanja i incesta. 

 Seksualno uznemiravanje podrazumijeva svako 
neželjeno seksualno ponašanje druge osobe, pri 
kojem ne dolazi nužno do fizičkog dodira, ali koje 
ponižava, sramoti, te ugrožava dostojanstvo 
osobe.  Može se manifestirati kao: 
- Fizičko – nepoželjni fizički kontakti kao što su 

nepotrebna dodirivanja, glađenja, štipanja i 
pripijanja uz tijelo.  

- Verbalno – predlaganje i/ili insistiranje na 
seksualnom odnosu, sugestivne primjedbe, 
vicevi i dobacivanja koja žene definiraju kao 
seksualne objekte, prijetnje i slično.  

- Neverbalno ponašanje – podsmjehivanje, 
zviždanje, sugestivna gestikulacija, 
pokazivanje ili ostavljanje na dostupnom 
mjestu pornografskih i seksualno sugestivnih 
slika.  

Seksualno uznemiravanje i zlostavljanje djeluju 
negativno na psihičko i fizičko stanje žene koja ga 
proživljava. Kod žena se javljaju brojni simptomi, kao 
što su česte glavobolje, želučani problemi, depresija i 
ostali poremećaji vezani uz stres. Žene osjećaju 
ljutnju, poniženost, sram, nervozu, nelagodu, te razne 
oblike povećane osjetljivosti. Moguće su i ekonomske 
posljedice, jer mnoge žene koje doživljavaju 
seksualno uznemiravanje napuštaju posao, fakultet i 
slično što može imati dugoročne posljedice na 
njihovu karijeru i profesionalni razvoj. 

Veliki je broj porodica u kojima se  mogu prepoznati 
neki oblici nasilja. Vrlo često se o nasilju govori kao 
o sastavnom dijelu braka ili kao o prolaznoj stvari, 
pa žene trpe jer su to činile i njihove majke ili bake.  
 
Međutim, ne smijemo zaboraviti da nasilje u 
porodici nije „bračna igra” niti “prolazna stvar” 

 
Nabrojane radnje nasilja potvrđuju činjenicu da 
nasilje u porodici postoji u mnogo oblika, od fizičkog, 
psihičkog, ekonomskog, seksualnog, privatnog i 
javnog. Vrlo dugo je ovaj oblik nasilja bio „nevidljiv” i 

prikriven stereotipom patrijarhalnog društva,  
ustaljenih porodičnih odnosa šutnje i sramote. Šta 
više, za većinu je nasilje nad ženom  bio povod za 
“duhovite” primjedbe kojim se nasilnicima i žrtvama 
stavljalo do znanja da je sve ono što se događa među 
njima, u porodici „bračna igra”, njihova stvar, te da 
muškarac samo koristi svoja “bogom dana” prava. 
Osim toga, žrtve se vrlo čestu susreću sa 
komentarima “nije to ništa strašno” ili “u svakoj vezi 
toga ima”. Vrlo često, majke žena koje trpe nasilje 
uvjeravaju ih da su i same trpjele i gore stvari, ali su 
sačuvale brak. Stoga problem nasilja u porodici ili 
vezi,  žene uglavnom nastoje riješiti same, te ne 
pokušavaju potražiti pomoć relevantnih 
institucija/organizacija i prijaviti doživljeno nasilje 
zbog straha, srama, nepovjerenja, te nedostatka 
relevantnih informacija. 
 
Ne smijemo zaboraviti da je nasilje stvar svih nas i 
da se zatvaranjem očiju pred nasilje pomaže 
nasilnicima. Nailje u porodici nije samo  lični, 
porodični, nego i  društveni i javnozdravstveni 
problem. 
 
Ko je dužan prijaviti  nasilje u porodici? 
 
Svaki očevidac nasilja (neposredni ili posredni) treba 
pomoći žrtvi i prijaviti nasilje.  
Entitetskim  zakonima je utvrđeno da pravo na zaštitu 
od nasilničkog ponašanja u porodici imaju bračni 
partneri, vanbračni partneri u svi članovi porodice. 
Zaštitu od nasilničkog ponašanja dužni su pružiti 
policija, organ starateljstva i sudovi. 

Sva fizička i pravna lica dužna su odmah po saznanju 
za nasilničko ponašanje o tome dostaviti obavještenje 
nadležnoj policijskoj upravi. Policijska uprava je dužna 
po prijemu obavještenja odstraniti i smjestiti u 
odgovarajauću ustanovu osobu koja se nasilnički 
ponaša ili od koje prijeti opasnost od nasilničkog 
ponašanja,  
Postupak zaštite od nasilničkog ponašanja u porodici 
je hitan i uređen je i posebnim Zakonom o zaštiti od 
nasilja u porodici. Predviđena je i novčana kazna u 
iznosu od 2.000,00 KM do 20.000,00 KM za prekršaj 
koje učini pravno lice, odnosno ustanova ako ne 
odstrani  osobu koja se nasilnički ponaša ili od koje 
prijeti opasnost od nasilničkog ponašanja, kao i 
novčana kazna za odgovorno lice u pravnom licu, 
odnosno ustanovi  i to u iznosu od 500,00 KM do 
3.000,00 KM. 
Zdravstveni i socijalni radnici, nastavnici, vaspitači, 
medicinske, obrazovne i druge ustanove i organi, kao 
i nevladine organizacije, koji u obavljanju svojih 
dužnosti saznaju za učinjeno nasilje u porodici, dužni 
su odmah po saznanju prijaviti učinjeno nasilje u 
porodici nadležnoj policijskoj upravi. 
Ovu prijavu dužni su dostaviti i članovi porodice, kao i 
svaki građanin koji sazna za učinjeno nasilje u 
porodici, a posebno ako je žrtva nasilja maloljetna 
osoba. 
Osoba koja ne izvrši obavezu prijavljivanja nasilja u 
porodici čini prekršaj. 
 
Različiti stavovi žena prema nasilju u porodici 
prepoznaju se prema njenom ponašanju koje se može 
manifestirati kao negiranje problema, 
samooptuživanje i traženje opravdanja, socijalne 

pomoći ili kao aktivno rješavanje problema. Vrlo 
često žene koje trpe nasilje nastoje prikriti tu 
činjenicu zbog straha i osjećaja srama, povlače se u 
sebe, ne izlaze i izbjegavaju komunikaciju s drugim 
ljudima. Najčešći uzrok ovakvog ponašanja je 
tradicionalno, patrijarhalno shvatanje da je muškarac 
glava porodice i da porodicu treba sačuvati po svaku 
cijenu.  
Također, vrlo raširena predrasuda da se u slučajevima 
porodičnog nasilja „ne treba miješati u privatni život”, 
često podstiče nasilnika na ponovno činjenje nasilja, a 
kako se sve zadržava unutar porodice, to izostaju  
zakonske posljedice. 
 
Brojna istraživanja provedena od strane nevladinih 
organizacija i organizacija koje se bave problemom 
nasilja nad ženama pokazuju da je svaka peta žena 
koja živi u vezi preživjela fizičko nasilje barem 
jednom. Svjetske statistike o porodičnom nasilju 
prikupljene nakon velikog broja istraživanja također 
pokazuju da: 
- svakih deset minuta jedna žena je izložena 

fizičkom zlostavljanju od strane muškarca, 
- preko 80% nasilja nad ženama vrše njihovi 

partneri, 
- značajan broj žena ubijenih žena (45%) ubili su 

njihovi partneri, 
- na pitanja koliko drugo traje nasilje 72% žena je 

odgovorilo da traje više godina, 
- na pitanja koliko se često dešava nasilje 52% žena 

je odgovorilo: svakodnevno. 
 
Sve ovo ukazuje da nasilje u porodici i 
javnozdravstveni problem koji spada u česte uzroke 

zdravstvenih rizika za žene i dovodi do njihovih 
povreda više nego saobraćajne nesreće, nezgode i 
razbojništva nad ženama zajedno. 
 
Kako prepoznati  žrtve nasilja u situacijama kada to 
same prikrivaju?  
 
Nasilje u prodici dovodi do različitih posljedica. Neki 
simptomi su vidljivi, a neki ne. Najčešći znakovi 
fizičkog nasilja nad ženom su: ozljede na licu, 
grudnom košu, grudima i abdomenu (dijelovima tjela 
koji su prekriveni odjećom), hematomi ogrebotine po 
tijelu, isčašenja, napuknuća i lomovi kostiju,  
unutrašnja krvarenja, vidljivi tragovi gušenja na vratu, 
izbijeni zubi, povreda bubnjića, ozljede u području 
genitalija. 
 
Drugi, manje uočljivi znakovi se odnose na psihičke 
poteškoće. Tu nema tragova fizičkog nasilja, ali 
određeni znakovi ukazuju da je riječ o dugotrajnom 
psihičkom nasilju nad ženom. Primjetan je nemir, 
napetost, osjećaj slabosti, straha, osjećaj krivnje, 
gubitak samopouzdanja, neurotične reakcije 
(depresivnost, anksioznost, napadi panike),  
poremećaji spavanja, poremećaji prehrane, problemi 
s koncentracijom, osjećaj rastresenosti, a u težim 
slučajevima i pokušaji samoubistva. Zbog toga žene 
traže analgetike, antidepresive, sedative, sredstva za 
spavanje. U cilju pomoći, treba im dati podršku, 
pružiti priliku da pričaju o sebi i onome što im se 
dešava, pokazati razumjevanje. 

Ako ste napadnuti, tražite pomoć od policije!  
 
Ako ste fizički napadnuti, ako vam se prijeti, ako ste 
na bilo koji drugi način dovedeni u opasnost, odmah 
pozovite policiju! Kažite im gdje se nalazite, kako i ko 
vas zlostavlja i u kakvoj ste opasnosti. Policija je 
dužna, na vaš poziv odmah intervenirati. Kada 
dežurni policajac dođe na uviđaj, postavljat će pitanja 
i vama i nasilniku. U toku razgovora, pokušajte pratiti 
slijedeće upute:  

 Nemojte se libiti kazati policiji šta se sve 
desilo. 

 U razgovoru sa policijom budite konkretni, 
jasni i koncizni.  

 Recite im što je moguće jednostavnije, bez 
suvišnih, nebitnih  i nepotrebnih objašnjenja, 
šta se desilo.  

 Odbijte razgovarati s nasilnikom, ne 
prihvaćajte svađu i prepirku i ne „nasjedajte” 
na provokacije.  

 Pokušajte djecu poštediti razgovora i 
prisustva sa policijom. 

 Tražite da razgovarate s policajcem nasamo, 
bez prisutnosti nasilnika, koji u pravilu negira 
nasilničko ponašanje i stvar obrće u svoju 
korist.  

 Tražite od policije da nasilnika odvede u 
policijsku stanicu i protiv njega podnese 
prekršajne prijave.  

 
U praksi, policija će podnijeti prijavu radi remećenja 
javnog reda i mira. No Vi zahtijevajte podnošenje  
prijedloga za izricanje zaštitnih mjere, odnosno 
zahtjeva za pokretanje  postupka jer je Zakonom o 

zastiti od nasilja predviđena „obavezna reakcija 
policajca”.  
Na primjer, prema spomenutom Zakonu, policajac 
koji intervenira na licu mjesta dužan je zadržati u 
policijskom pritvoru nasilnika 24h i istovremeno 
podnijeti prekšajnu prijavu nadležnom sudu, za 
izricanje hitne zaštitne mjere, nakon čega se uz 
izricanje zaštitne mjere sastavlja izvještaj kod 
nadležnog Ministarstva unutrašnjih poslova, koji 
potom podnosi krivičnu prijavu nadležnom tužilaštvu. 
Ako policajaci to  odbiju, tražite objašnjenje. Ako i 
dalje to odbijaju učiniti, tražite od policajca njegovo 
ime i prezime, kako biste se mogli obratiti njegovom 
šefu. U slučaju da ne dobijete te podatke, zapišite 
dan, mjesec i vrijeme intervencije, kako biste ga mogli  
prijaviti načelniku policijske uprave.  
Polazeći od pomenutog Zakona o zaštiti od nasilja, 
istim su regulisane sankcije za policajce koji ne 
postupe na način naprijed opisan. Dakle, policajac 
koji na licu mjesta ne udalji nasilnika od žrtve, ne 
sačini prijavu za pokretanje prekršajnog postupka te 
prijave za tužilaštvo, može biti novčano kažnjen, 
suspendovan i u konačnici,  izložen krivičnoj 
odgovornosti. 
 
Da li je ljekarsko uvjerenje potrebno da biste 
dokazali da ste bili žrtvom nasilja? 
 
Ljekarsko uvjerenje je vrlo bitno obzirom da je i 
ljekarski pregled način da obezbjedite medicinske 
dokaze o izvršenom nasilju, što je vrlo bitno za 
istražni i sudski postupak. Osim toga, ljekarski pregled 
je prilika da otklonite ili ublažite posljedice 
nasilničkog ponašanja, odnosno zadobivenih tjelesnih 



Pravni vodič za svaku ženu 
 

89 
 

povreda, koje mogu ozbiljno ugroziti zdravlje žene. 
Stoga, ukoliko imate povrede, obavezno tražite da vas 
odvedu ljekaru ili to sami učinite.  
 

Koje sankcije se mogu izreći počiniocu nasilja u 
porodici? 

Zakon o zaštiti od nasilja u porodici propisuje izricanje 
zaštitnih mjera i to: 
 
- Udaljenje iz stana, kuće ili nekog drugog 

stambenog prostora i zabrana vraćanja u stan, 
kuću ili neki drugi stambeni prostor (ne kraće od 
1 niti više od 6 mjeseci), 

- Zabrana približavanja žrtvi nasilja (određuje se u 
trajanju od 1 mj do 1 godine), 

- Osiguranje zaštite osobe izložene nasilju, 
- Zabrana uznemiravanja ili uhođenja osobe 

izložene nasilju (od 1 mj do 1 godine) 
- Obaveza psihosocijalnog tretmana (ne duže od 2 

godine) 
- Obaveza liječenja od ovisnosti (određuje se u 

trajanju od 1 mj do 2 godine).  
 
Koja je svrha zaštitnih mjera? 
 
Zaštitne mjere se izriču kako bi se spriječilo i suzbilo 
nasilje u porodici, otklonile posljedice nasilja i 
okolnosti koje pogoduju ili podstiču izvršavanju novih 
prekršaja nasilja u porodici. 

Ko izriče zaštitne mjere? 
 
Zaštitne mjere izriče općinski sud prema mjestu 
prebivališta žrtve u vrijeme podnošenja prijedloga za 
izricanje mjere, odnosno zahtjeva za pokretanje  
postupka. 
Zaštitna mjera zabrana približavanja žrtvi nasilja izriče 
se po službenoj dužnosti. 
 
Šta ako se nasilna osoba ne pridržava izrečenih 
mjera? 
 
Osoba koja ne postupi prema izrečenoj zaštitnoj 
mjeri, kaznit će se za prekršaj  novčanom kaznom u 
iznosu od 2.000,00 KM do 10.000,00 KM. 
 
Organ starateljstva (Centri za socijalni rad) dužan je 
voditi evidenciju o izrečenim zaštitnim mjerama u 
skladu sa zakonom, pratiti izvršenje, izvještavati sud 
za prekršaje o izvršenju mjera, predložiti eventualni 
prekid ili produženje ili zamjenu mjere drugom 
mjerom. 
 
Ovdje treba naglasiti da postoji niz  problema pri 
izricanju zaštitnih mjera u postupku zaštite žrtava 
nasilja. To je prije svega nedostatak smještajnih 
prostora za nasilne osobe, (tako nasilnici nerijetko 
šetaju ulicama jer u zatvorima nema dovoljno 
mjesta), savjetovališta pri centrima za socijalni rad, 
vrlo mali broj sigurnih kuća za pomoć i zaštitu žrtava 
nasilja u porodici, nedostatak finansijskih sredstava i 
dr. 

Mogu li nasilnici krivično odgovarati, odnosno biti 
kažnjeni zatvorom? 
 
Nasilnici mogu krivično odgovarati obzirom da krivični 
zakoni entiteta reguliraju nasilje u porodici kao 
krivično djelo, za koje je propisana novčana kazna, 
odnosno kazna zatvora  do jedne godine, ako je 
nasilje učinjeno prema članu porodice, odnosno 
novčanu kaznu ili kaznu zatvora do tri godine, ako je 
nasilje učinjeno prema članu domaćinstva sa kojim 
počinilac ne živi u zajedničkom domaćinstvu. Ukoliko 
je djelo učinjeno uz upotrebu oružja, opasnog oruđa 
ili drugog sredstva prikladnog za teške tjelesne 
ozljede ili narušenje zdravlja, propisana je kazna 
zatvora od tri mjeseca do pet godina. 
 
Moram li sama prijaviti krivično djelo ili to može 
učiniti policija? 
 
Svaki građanin ima pravo prijaviti krivično djelo. 
Prijava za krivično djelo se podnosi tužitelju, nakon 
čega tužitelj naređuje sprovođenje istrage ako postoji 
osnovana sumnja da je izvršeno krivično djelo. 
Gonjenje za sva krivična djela preduzima se po 
službenoj dužnosti. 
To znači da država putem organa  gonjenja i 
optuženja, te sudstva, kažnjava osobe koje čine 
nasilje u javnoj i privatnoj sferi za djela nasilja koja 
imaju obilježja krivičnih djela ili prekršaja, što se može 
smatrati mjerama eliminacije i sprječavanja nasilja na 
osnovu spola u javnoj i privatnoj sferi, odnosno 
krivično-pravnom  zaštitom kroz kažnjavanje 
počinilaca. 

Da li je nasilje u porodici krivčno djelo? 

Nasilje u porodici jeste krivično djelo, a posebno je 
značajno zato što se pod tim sada podrazumijeva i 
„ugrožavanje psihičkog zdravlja člana porodice”. Ovo 
je važno zbog uobičajenog poimanja krivičnog djela, 
odnosno   shvatanja nasilja kao isključivo fizičkog 
nasilja, pri čemu se neopravdano zanemaruje 
psihičko ili drugi oblici nasilja u porodici.  

Porodično nasilje nad ženama može imati obilježja 
krivičnog djela, odnosno prekršaja. 

Krivično djelo je društveno opasno djelo propisano 
Krivičnim zakonom. Ako sud radnje nasilja okvalificira 
kao krivično djelo, odnosno utvrdi da je nasilnik kriv 
za počinjeno krivično djelo, može mu izreći slijedeće 
kazne: novčanu kaznu, kaznu zatvora, mjere 
upozorenja (sudska opomena i uvjetna kazna, te 
odgojne mjere . 
Prekršaji su povrede javnog poretka utvrđene 
zakonom i drugim propisima za koje se predviđaju 
prekršajne kazne (novčana kazna, kazna zatvora) i 
zaštitne mjere. 
Iako nije vezano za fizičko nasilje, važno je 
napomenuti da je  izbjegavanje izdržavanja također  
krivično djelo za koje se može izreći kazna  zatvora od 
tri godine. 

Krivična djela su kažnjiva po zakonu i to u većini 
slučajeva zatvorskom kaznom. No, visina kazne ovisi 
od brojnih faktora. Većina nasilnika ne dobije 
maksimalnu kaznu. Koliko god praksa bila drugačija i 
činjenice govorile da se nasilnici kažnjavaju blago ili 
gotovo nikako, neophodno je spomenuti činjenicu da 
krivično djelo nasilja do unazad par godina nije ni bilo 
inkriminirano odnosno određeno kao krivično djelo, i 

uglavnom bi ostajalo „unutar četiri zida”. Danas, 
zakonodavstvo predviđa kazne za policajce, kazne za 
nadležne organe koje žrtvama ne pruže zakonom 
određenu pomoć, te je situacija drugačija. Nepobitna 
je činjenica da je u  velikom broju slučajeva, 
nasilnicima zbog krivičnog djela nasilja u porodici 
izrečena samo uvjetna osuda, ali isto tako institut 
„opoziva uvjetne osude” je institut koji sud rješava po 
službenoj dužnosti, a što faktički znači, da ukoliko 
nasilnik ponovi krivično djelo nasilja, a prethodno mu 
je izrečena uvjetna osuda, u ponovnom postupku će 
istom biti izrečena kazna zatvora. 

Koje stvari morate znati u vezi krivičnog postupka? 

Morate biti spremni na sudski postupak koji nije lak, 
koji za vas može biti vrlo neugodan jer će oživjeti 
sjećanja i emocije u vezi sa nasiljem koje ste trpjeli. 
Tokom sudskog postupka neophodna vam je stručna, 
profesionalna pravna pomoć, kako biste se osjećali 
sigurnije i zaštićenije. Zato trebate angažirati 
advokata ili se obratiti  nevladinoj organizaciji koja se 
bavi direktnom pravnom pomoći i podrškom ženama, 
kao i zaštitom ženskih prava, koja  će vam pomoći 
osiguranjem besplatne pravne pomoći i podrške, u 
pravnom, ali i psihološkom smislu (Centar za pravnu 
pomoć ženama Zenica). 
Morate se pripremiti za susret sa nasilnikom, ako ne 
prije, onda sasvim sigurno tokom suđenja. 
Pripremite se i na mogućnost pretresanja vaših 
intimnih stvari, jer će branitelj osumnjičenog, 
odnosno optuženog nastojati iskoristiti sve što ide u 
prilog nasilniku, pa tako i vašu prošlost, eventualna 
seksualna iskustva, ponašanja koja su “izazvala” 
nasilnika da čini radnje nasilja i slično. 

OBLAST RADA I ZAPOŠLJAVANJA 
 
Zakonom o radu u Federaciji BiH i Republici Srpskoj  
se uređuje zaključivanje ugovora o radu, radno 
vrijeme, odmori i odsustva,  plaće i naknade po 
osnovu rada, prestanak ugovora o radu, ostvarivanje 
prava i obaveza, zaštita prava iz radnog odnosa, te 
druga pitanja iz radnog odnosa. Istim  je  utvrđeno  da 
„lice koje traži zaposlenje, kao i lice koje se zaposli, ne 
može biti stavljeno u nepovoljniji položaj zbog rase, 
boje kože, pola, jezika i vjere, političkog i drugog 
mišljenja, nacionalnog i socijalnog porijekla, imovnog 
stanja, rođenja ili kakve druge okolnosti, članstva ili 
nečlanstva u političkoj stranci, članstva ili nečlanstva 
u sindikatu, tjelesnih i duševnih poteškoća u pogledu 
angažiranja, obrazovanja, unapređenja uvjeta i 
zahtjeva rada, otkazivanja ugovora o radu ili drugih 
pitanja koja proističu iz radnog odnosa. 
 
Zakon ne isključuje razlike koje se prave u dobroj 
vjeri: 
- zasnovane na zahtjevima koji se odnose na 

određeni posao, 
- zasnovane na nesposobnosti lica da obavlja 

poslove predviđene za određeno radno mjesto ili 
da savlada program potrebnog stručnog 
usavršavanja, pod uvjetom da je poslodavac ili 
lice koje obezbjeđuje stručno usavršavanje, 
uložilo razumne napore za prilagođavanje posla ili 
obuke u kojoj se nalazi takvo lice za osiguravanje 
odgovarajućeg drugog zaposlenja ili usavršavanja 
ukoliko je to moguće, 

- aktivnosti koje za svoj cilj imaju poboljšanje 
položaja lica koja se nalaze u nepovoljnom 

ekonomskom, socijalnom, obrazovnom ili 
fizičkom položaju. 

 
U slučajevima kršenja naprijed navedenog, lica čija su 
prava povrijeđena, mogu zbog povrede podnijeti 
tužbu nadležnom sudu. Ukoliko podnosilac tužbe 
podnese očigledan dokaz diskriminacije koja je 
zabranjena Zakonom o radu, tuženi je dužan da 
podnese dokaz da takva razlika nije napravljena na 
osnovu diskriminacije. 
 
Zakon o radu RS-a propisuje da prilikom zaključivanja 
ugovora o radu, poslodavac ne može tražiti od 
radnika podatke koji nisu u neposrednoj vezi sa 
poslovima koje radnik treba da obavlja. 
Lični podaci o radniku mogu se prikupljati, koristiti i 
dostavljati nadležnim organima i trećim licima samo u 
slučajevima određenim zakonom, ili ako je to 
potrebno radi ostvarivanja prava i obaveza iz radnog 
odnosa. 
 
Zabranjeno je od žene koja traži zaposlenje, kao i od 
žene u radnom odnosu, tražiti da obavi testiranje na 
trudnoću. 
 
Kako se zaključuje ugovor o radu? 
 

Ugovor o radu se zaključuje u pismenoj ili usmenoj 
formi.  
Ako poslodavac ne zaključi sa zaposlenikom  ugovor u 
pismenoj formi ili mu u roku od 15 dana od dana 
početka  rada ne uruči pismenu potvrdu o 
zaključenom ugovoru, smatra se da je sa 

zaposlenikom zaključio ugovor o radu na neodređeno 
vrijeme. 
 
Ko može zaključiti ugovor o radu? 
 
Ugovor o radu zaključuje poslodavac sa zaposleni-
kom.  
Ugovor o radu ne može zaključiti lice koje nije 
navršilo 15 godina života i koje nema opću 
zdravstvenu sposobnost za rad. 
Lice između navršenih 15 i 18 godina života može 
zaključiti ugovor o radu pod uvjetom da pribavi 
uvjerenje ovlaštenog doktora medicine da posjeduje 
opštu zdravstvenusposobnost za rad i  saglasnost 
zakonskog zastupnika. 
Lice koje nije navršilo 18 godina života ne može 
zaključiti ugovor o radu za obavljanje poslova na 
kojima postoji povećana opasnost od povreda ili 
povećan štetni uticaj na zdravlje  
 
Da li preduzeća  moraju oglašavati upražnjena radna 
mjesta putem javnih konkursa ili mogu upošljavati 
radnike po slobodnoj volji iako nije došlo do 
povečanja obima posla?  
 
Prema odredbama važećeg  Zakona o radu, 
neprikosnoveno je pravo poslodavca da odlučuje o 
potrebi novih radnika i o izboru, pošto se to smatra 
potrebama procesa poslovanja, ali u skladu sa aktom 
o unutrašnjoj organizaciji.  
Važno je naglasiti da više ne postoji zakonska obaveza 
privrednih društava (preduzeća) da  slobodna radna 
mjesta oglašavaju u sredstvima javnog informiranja. 
Ta dužnost je regulirana  tako da onaj ko želi objaviti 

slobodno radno mjesto koje se popunjava putem 
oglasa, to treba učiniti putem Službe za zapošljavanje, 
a ona je dužna da ta radna mjesta javno oglasi. To ne 
znači da društvo ne može i samo da objavi oglas u 
sredstvima informiranja, naročito kada ocjeni hitnost 
ili drugi važan momenat za takvo postupanje.  
 
Kako napisati dobru molbu za zaposlenje?  
 
Molba je uvod u vašu biografiju, naslovnica vaše 
biografije i Vaša ponuda firmi kojoj se obraćate. Iako 
se u nedostatku vremena odluka poslodavca najčešće 
bazira samo na informacijama spomenutim u 
biografiji, kvalitetno napisana molba neće promaći 
ničijoj pažnji, pogotovo ako sadrži informacije koje će 
poslodavca zainteresirati. 
Bilo da se javljate na oglašeno radno mjesto ili se 
predstavljate poslodavcu  s molbom da vas uvrsti u 
svoju bazu podataka potencijalnih posloprimaca, 
molba mora jasno izražavati vaše sposobnosti, 
prednosti i potencijalan doprinos budućoj firmi. Stoga 
je potpuno pogrešno slati neinformativne molbe, 
univerzalno iskoristive za mnoštvo različitih natječaja. 
Neprofesionalne su i molbe u kojima naširoko pričate 
o sebi, molbe zatrpane osobnim informacijama koje 
nemaju veze s poslom i molbe koje jedonostavno 
ponavljaju informacije iz biografije. Ne smijete 
zaboraviti da: 
- Molba mora biti pisana ciljano,  
- U molbi poslodavcu nudite konkretan doprinos,  
- Molba ne ponavlja informacije prisutne u 

biografiji  
- U molbi je prisutna određena „nota osobnosti”, 

- Molba mora imati formu standardnog poslovnog 
pisma,   

- U molbi navedite radno mjesto za koje 
aplicirate,  

- Molba ne treba biti duža od jedne stranice.  
 
Sadržaj profesionalno napisane molbe treba biti 
podijeljen u tri osnovna dijela.  
 
U prvom dijelu  navedite zašto se javljate. 
Objasnite zašto se javljate određenoj firmi tako da 
dodate notu „osobnosti“ koja će proizlaziti iz Vašeg 
poznavanja firme na osnovu informacija koje ste se 
potrudili potražiti nakon čitanja oglasa za posao. 
U srednjem dijelu molbe navedite znanja i vještine 
kojima možete doprinijeti firmi kojoj se obraćate. 
Ovo je najvažniji dio čitave molbe koji će Vas 
potencijalno razlikovati od stotina pristiglih, 
konkurentnih molbi. Sažeto i jasno istaknite ono što 
vas čini adekvatnim kandidatom. 
 
U završnom dijelu odgovorite na pitanje „Zašto baš 
ta firma?”. 
 
Vaša molba ne treba izgledati kao da je univerzalno 
šaljete na različite konkurse. Izrazite svoju spremnost 
za pružanjem daljnjih informacija te pružite upute 
kako vas se može kontaktirati.  

Primjer molbe za zaposlenje 
 

Lejla Kovač 
      

    Crkvice 64b 
      

    72 000 Zenica 
 

     
 Zenica, 20. novembra 2007. 

PRIMA d.o.o. 
Mejdandžik 5 
72 000 Zenica 
 
Poštovani, 
 
Podnosim svoju molbu u vezi sa konkursom 
objavljenim na internetskoj stranici www.posao.ba, 
31.03. 2011. godine, kojim „Prima” d.o.o. oglašava 
slobodno radno mjesto informatičara. 
 
Izuzetno sam zainteresirana za „Prima” d.o.o. i željela 
bih se priključiti vašem uspješnom timu stručnjaka 
čija sam izlaganja na stručnim seminarima pratila sa 
velikim zanimanjem. „Prima” d.o.o. je cijenjena kako 
zbog svojih poslovnih uspjeha tako i zbog stručnosti 
svojih zaposlenika i smatram da moje obrazovanje, 
iskustvo i sposobnosti mogu doprinijeti njenom 
kvalitetnom i dugoročnom razvoju. Kroz svoje 
trogodišnje radno iskustvo stečeno  u IT-u stekla sam 
širinu u stručnom znanju, te spoznala važnost 
multidisciplinarnih timova u iznalaženju novih i boljih 
rješenja. Upoznala sam važnost međuljudskih odnosa 
u poslovnom okruženju i razvila svoje komunikacijske 

 sposobnosti radeći timski, ali i kao organizator 
projekata i voditeljica tima. Svoje fakultetsko 
obrazovanje nastojim kontinuirano obnavljati i 
usavršavati prateći stručne seminare i stranu 
literaturu.  
 
U toku studija, a i kasnije u slobodno vrijeme, radila 
sam na različitim projektima vezanim za kreiranje 
internetskih stranica, razradu projekta internetske 
prodaje i marketinga, pri čemu sam stekla veliko 
iskustvo u modernom poslovanju i ekonomiji. 
Detaljne informacije o mome radnom iskustvu i 
obrazovanju prilažem u biografiji. 
 
Nadam se da me moja znanja i iskustvo, te želja za 
daljnjim napredovanjem i aktivnim zalaganjem u 
uspješnoj sredini poput “Prima” d.o.o. čine 
zanimljivim, potencijalnim članom vašeg tima. Bila bih 
jako zahvalna ako biste razmotrili moju molbu, te mi 
pružili priliku da se predstavim na razgovoru za 
posao. 
 
S poštovanjem, 
 

     Lejla Kovač 

Koja su pravila pisanja dobre biografije  

Ne postoji samo jedan, univerzalan način kojim ćete 
oblikovati sadržaj biografije, ali postoji nekoliko 
osnovnih pravila koje treba poštovati kako bi 
biografija izgledala profesionalno i kako bi postigao 
svoj cilj: privući pažnju poslodavca i dati mu jasne 
informacije zbog kojih vas želi uključiti u uži krug i 
pozvati na intervju. 

Biografiju uredno i pregledno napišite na računaru. 
Tekst ne smije biti prešaren u smislu odabira boja 
(koristite samo crni font, veličina 12), fontova (ne 
koristiti više od dva jednostavna fonta: Times New 
Roman ili Arial) ili posebnih efekata (upotreba bolda, 
italica ili podvlačenja treba biti minimalna i 
uravnotežena).  
Biografija ne smije biti preduga. Ovisno o vašem 
iskustvu, biografija može biti dugačka jednu, dvije ili 
više stranica. Ipak, budite svjesni činjenice da preduga 
ili presiromašna biografija svjedoče o vama kao osobi 
loših komunikacijskih vještina. Ukoliko nemate 
značajnog radnog iskustva i vaša je biografija zbog 
toga kratka, nemojte pretjerivati u preopširnom 
izlaganju ostalih informacija. Svako treba negdje 
početi i uvijek su potrebne samo relevantne, kratke i 
jasne informacije. 

Informacije o edukaciji i radnom iskustvu navode se u 
obrnutom hronološkom redu. Pazite na gramatičku 
tačnost i stil pisanja. Pazite da tekst bude gramatički 
tačan i profesionalan (bez kolokvijalnih izraza). 
Koristite stručne termine koji svjedoče o vašem 
poznavanju materije, ali nemojte pretjerivati jer će 
vašu biografiju možda najprije selektirati osoba 
zadužena za ljudske resurse koja iz mnoštva stručnih 

termina možda neće biti u mogućnosti izvući bit 
onoga što želite reći.  Budite iskreni. Nikada nemojte 
u biografiju iznositi neistinite informacije ili nešto o 
čemu bi vam bilo neugodno pričati za vrijeme 
intervjua. Biografija nikada nije gotova. Vodite računa 
da ga uvijek treba prilagoditi firmi i poziciji za koju 
aplicirate i dopuniti najnovijim podacima. 

Šta sadrži dobra biografija?  
Glavni zadatak biografije je uvjeriti poslodavca da vas 
pozove na intervju. Kako biste postigli taj cilj vaša 
biografija mora biti profesionalna, pregledna i jasna 
te sadržavati sljedeće informacije:  

Lični podaci: ime, prezime, datum i mjesto rođenja, 
adresa, broj telefona, e-mail adresa. Nenavođenje 
broja telefona ili e-mail adrese bit će shvaćeno kao 
površnost. Poželjno je navesti oboje: ne možete znati 
koji način komunikacije poslodavac preferira i ne 
želite mu otežati mogućnost stupanja u kontakt s 
vama. Poželjno je da se Vaša e-mail adresa sastoji od 
Vašeg imena i prezimena umjesto da se sastoji od 
nadimka iz srednje škole ili pseudonima.  
Podaci o formalnoj edukaciji: srednja škola, fakultet, 
postdiplomski studij. Informacije navodite u 
obrnutom hronološkom redu, uvijek navedite tačne 
periode, tačan naziv institucije, usmjerenje. Ukoliko 
ne navedete period bit će teško zaključiti vremenski 
tok od završetka  srednje škole, upisa fakulteta, 
diplome, do prvog zaposlenja. Ukoliko tražite prvo 
zaposlenje i smatrate da vaša znanja i sposobnosti 
prvenstveno proizlaze iz odslušanih predavanja, 
nemojte nepotrebno opterećivati biografiju ovim 
informacijama nego u molbi kratko opišite stečena 
znanja tokom formalnog obrazovanja koja se direktno 

tiču radnog mjesta za koje aplicirate. Dobro je navesti 
i prosjek ocjena, posebno ako je vrlo uspješan.  

Dodatna edukacija: kursevi, seminari, projekti. 
Navedite tačan naziv, kratak sadržaj ukoliko ga je 
teško naslutiti iz samog naziva, period održavanja i 
naziv institucije. Čak i kursevi ili seminari koji nemaju 
direktnu vezu s pozicijom za koju aplicirate bitan su 
podatak o vama jer svjedoče o  
angažiranosti i širini interesa. 

Radno iskustvo: firma, pozicija, odgovornosti, period 
zaposlenja. Radno iskustvo navodite u obrnuto 
hronološkom redu (sadašnje zaposlenje pa redom 
prema prvom zaposlenju). Navedite tačan naziv 
firme, mjesto, tačan period u kojem ste radili (mjesec 
i godina), kratak opis firme, poziciju na kojoj ste radili, 
te kratak opis zaduženja. 
Opis radnog mjesta treba sadržavati kratak i jasan 
pregled zaduženja i odgovornosti, alate koje ste 
koristili (računarske, strane jezike), a naglasite i 
projekte u kojima ste sudjelovali i koji vam se čine 
posebno bitnim i uspješnim ili poslovna putovanja 
ukoliko su bila važan dio posla ili vam se čine kao 
dodatno iskustvo. Opis posla mora biti prilagođen 
poziciji za koju aplicirate: naglasite dakle relevantno 
iskustvo. U radno iskustvo navedite i honorarne 
poslove koje ste radili: ukoliko su relevantni za 
poziciju s opisom posla, a ukoliko nisu, barem kao 
dokaz vašeg  dodatnog angažmana. 

Poznavanje jezika i računarskih aplikacija: navedite 
koje jezike i računarske aplikacije poznajete i stepen 
poznavanja. Ove informacije mogu biti dio dodatne 
edukacije ukoliko ste završili kurseve, te ih svakako 
navedite kao takve. U svakom slučaju navedite jezike 
koje poznajete, stepen poznavanja (aktivno, pasivno, 

kvalitetu govora i pisma, eventualne prevode koje ste 
radili), računarske aplikacije koje poznajete i stepen 
poznavanja. 

Aktivnosti: članstvo u društvima, način provođenja 
slobodnog vremena i hobiji. Ove informacije dodatno 
svjedoče o vama kao svestranoj osobi. Određeni hobi 
može predstavljati prednost u poslu, zbog sadržaja 
posla ili sklonosti klijenata s kojima ćete trebati 
komunicirati. Sportska aktivnost govori o vama kao 
aktivnoj osobi, timskom igraču, te o disciplini.   
Nagrade i priznanja je dobro navesti čak i kada nisu 
direktno vezane uz posao za koji se  prijavljujete jer 
vas one uvijek prikazuju u lijepom svjetlu. 

Motivacija za poziciju za koju aplicirate.  
Kratko opišite cilj u karijeri koji se jasno odnosi na 
poziciju za koju aplicirate. 
Preporuke: navedite imena nekoliko svojih bivših 
profesora ili poslodavaca koji su vam spremni  dati 
preporuku (ime, pozicija, firma, broj telefona, e-mail). 
Ukoliko prilažete preporuke u pisanom obliku također 
navedite kontakt informacije osobe koja vam je pisala 
preporuku kako bi poslodavac mogao s njom stupiti u 
kontakt procijeni li to potrebnim. Stoga prije davanja 
takvih informacije procijenite da li je osoba spremna 
potvrditi ili dati preporuku kako nebi sebe i nju doveli 
u neugodnu situaciju. 
Nakon što ste sastavili nacrt teksta, ponovno proučite 
tekst oglasa i provjerite da li ste izostavili informaciju 
o nečemu što je navedeno u uvjetima oglasa. Ukoliko 
ste nešto izostavili jer ne odgovara tačno uvjetima 
oglasa imajte spreman odgovor kojim ćete na 
intervjuu pojasniti kako unatoč nezadovoljavanju tog 
konkretnog uvjeta predstavljate kvalitetnog 
kandidata za poziciju. 

+                                  Primjer biografije 
 
LIČNI PODACI 
Ime i prezime:  Sara Sarić 
Adresa:   Bistua Nuova 3, 72 000 Zenica 
E-mail:   sara.saric@hotmail.com 
 
OBRAZOVANJE:  
1991. - 1996. Ekonomski fakultet, Sarajevo, 
                         smjer: Spoljna trgovina 
1987. - 1991. Gimnazija, Zenica 
 
RADNO ISKUSTVO: 
Septembar 1996. - 2002. - Firma za unutrašnju i vanjsku 
trgovinu „Prima” d.o.o. Zenica 
Voditeljica veleprodaje i  maloprodaje 
- Upravljanje radom 3 distributivna centra 
- Razvoj i  unapređivanje poslovnih odnosa s ključnim 

kupcima 
- Planiranje i  izvršenje prodajnog plana 
- Organizacija sajmova i  promotivne prodaje 
- Aktivno praćenje rada konkurentskih firmi 
 
 Oktobar 2002.  -  Decembar 2004.  -  „Mess” d.o.o. Zenica      
 Komercijalist 
- Prikupljanje narudžbi, otprema i doprema robe 
- Kontakti sa dobavljačima i  kupcima 
- Obilazak kupaca 

VJEŠTINE: 

- Rad na računaru - Aktivno korištenje MS Office paketa 
- Strani jezici - Aktivno poznavanje govornog i  pisanog 

engleskog jezika 

PREPORUKE:  

- Mirsad Bašić, direktor, „Mess“ d.o.o“ 
- Prof. Dr. Azra Imamović, Ekonomski fakultet 

Univerziteta u Sarajevu  

Da li je poslodavac dužan dati primjerak ugovora od 
radu zaposlenici i  šta ako to ne učini? 
 
Zakonom o radu Federacije BiH je regulisano da se 
radni odnos između poslodavca i zaposlenika  zasniva 
zaključivanjem ugovora o radu.  
Poslodavac je  fizičko ili pravno lice koje daje 
zaposleniku posao na osnovu ugovora o radu, a 
zaposlenik je fizičko lice koje je zaposleno na osnovu 
ugovora radu. 
Ugovor zaključen u pismenoj formi sačinjava se u više 
primjeraka od kojih svaka ugovorna strana zadržava 
određen broj primjeraka.  
Poslodavac koji nije zaključio ugovor u pismenoj 
formi, a ne uruči pismenu potvrdu zaposleniku, biće 
kažnjen za prekršaj novčanom kaznom u iznosu od 
1.000,00 do 7.000,00 KM  (pravno lice) odnosno 
500,00 do 2.500,00 KM  (fizičko lice).  
Iz navedenog jasno proizilazi da postoji obaveza 
poslodavca da upozna zaposlenicu sa odredbama 
ugovora o radu kao saglasne izjave volje dviju 
ugovornih strana.  
 
Koliki je otkazni rok u slučaju otkaza ugovora o 
radu? 
 
Otkazni rok ne može biti kraći od 15 dana niti duži od 
6 mjeseci, s tim da se konkretna dužina uređuje 
kolektivnim ugovorom, pravilnikom o radu, a 
precizno definira ugovorom o radu. Tako utvrđen 
otkazni ugovor se treba ispoštovati, a jedina 
mogućnost da se ranije otkaže ugovor jeste kršenje 
obaveza iz radnog odnosa ili neispunjavanje obaveza 
iz ugovora o radu, ukoliko je do toga došlo. U tom 

slučaju zaposlenik može otkazati ugovor  bez obaveze 
poštivanja propisanog otkaznog roka. 
 
Koja je razlika između ugovor na određeno vrijeme i  
na neodređeno vrijeme? 
 
Oba entitetska Zakon o radu predviđaju  da se ugovor 
o radu može zaključiti na neodređeno i određeno 
vrijeme.  
Ugovor o radu koji ne sadrži podatak u pogledu 
trajanja, smatra se ugovorom o radu na neodređeno 
vrijeme. 
Ugovor o radu na određeno vrijeme ne može se 
zaključiti na period duži od dvije godine. 
 
Zakon o radu RS pobliže definiše slučajeve u kojima se 
može zaključiti ugovor na određeno vrijeme i to: 
- izvršavanja posla koji traje do 6 mjeseci; 
- privremenog povećanja obima posla; 
- zamjene odsutnog radnika do godinu dana; 
- obavljanja posla čije je trajanje unaprijed 

određeno prirodom i vrstom posla. 
Ugovor o radu zaključen suprotno u slučajevima koji 
nisu navedeni smatra se ugovorom o radu na 
neodređeno vrijeme. 
 
Radni odnos zasnovan na osnovu ugovora o radu na 
određeno vrijeme prestaje istekom roka određenog 
tim ugovorom, ako se radnik i poslodavac drugačije 
ne sporazumiju. 

Postoji li mogućnost zaključivanja ugovora na 
neodređeno vrijeme, nakon što već dvije godine 
radim  na određeno? 
 
Zakon o radu FBiH određuje da ako zaposlenik izričito 
ili prećutno zaključi sa istim poslodavcem uzastopne 
ugovore o radu na određeno vrijeme na period duži 
od dvije godine bez prekida, takav ugovor  će se 
smatrati ugovorom o radu na neodređeno vrijeme, 
ako kolektivnim ugovorom nije drugačije određeno. 
Iz navedenog proizilazi da je uvjet za „prerastanje“ 
ugovora o radu zaključenog na određeno vrijeme u 
rad na  neodređeno vrijeme, prethodno ostvareni rad 
u periodu  dužem od dvije godine bez prekida.  
Zakon o radu RS regulira da  se poslodavac i radnik 
mogu  sporazumjeti da se važnost ugovora o radu na 
određeno vrijeme, jednom ili više puta, produži za 
određeni period, ali najduže do dvije godine od dana 
zaključivanja ugovora o radu na određeno vrijeme. U 
ovaj period uračunavaju se i prekidi koji su trajali do 
dvije sedmice. 
Ako radnik, nakon toga , uz izričitu ili prećutnu 
saglasnost poslodavca, nastavi da radi, smatrat će se 
da je radnik zasnovao radni odnos na neodređeno 
vrijeme. 
 
Koja je razlika između pripravnika i volontera? 
 
Pripravnikom se smatra lice koje prvi put zasniva 
radni odnos u zanimanju za koje se školovao, radi 
stručnog osposobljavanja za samostalan rad, odnosno 
koje prema zakonu treba položiti stručni ispit i kojem 
je potrebno prethodno radno iskustvo u njegovom 
zanimanju ili profesiji. Oba entiteska zakona propisuju 

da se ugovor o radu sa pripravnikom  zaključuje na 
određeno vrijeme, a najduže na godinu dana ili kako 
je regulisano u RS  na onoliko vremena koliko traje 
pripravnički staž propisan za zanimanje na koje se 
odnosi.  
Volonter je nezaposleno lice koje je primljeno na 
stručno osposobljavanje za samostalan rad, za 
usavršavanje i sticanje posebnih znanja i sposobnosti 
za rad u svojoj struci bez zasnivanja radnog odnosa 
Ako su stručni ispit ili radno iskustvo utvrđeni 
Zakonom ili Pravilnikom o radu, poslodavac može lice 
koje završi školovanje za takvo zanimanje primiti na 
stručno osposobljavanje za samostalan rad, bez 
zasnivanja radnog odnosa (volonterski rad). Ugovor 
sa volonterom zaključuje se u pisanoj formi. Kopiju 
ugovora poslodavac dostavlja nadležnoj službi za 
zapošljavanje u roku od pet dana od dana zakljucenja 
ugovora radi evidencije i kontrole. 
Volonterski rad može trajati onoliko vremena koliko 
je propisano trajanje osposobljavanja, prema 
Zakonu, za odredeno zanimanje. Volonter  ima pravo 
na zdravstveno osiguranje kako je to utvrdeno 
propisima za nezaposlena lica. Ove beneficije 
obezbjeđuje nadležni zavod za zapošljavanje. 
Važno je napomenuti da se period volonterskog rada 
računa u pripravnički staž i u radno iskustvo kao uvjet 
za rad na određenim poslovima. Volonter kao i 
pripravnici i imaju pravo na dnevni odmor u toku rada 
kao i između dva uzastopna radna dana.  

Zaposleni ste na određeno vrijeme na godinu dana. 
Zanima Vas da li nakon 8 mjeseci rada možete 
koristiti bolovanje?  
 
Bolovanje predstavlja oblik odsustva s posla zbog 
bolesti ili njege trećeg lica. Isto se ne može planirati, 
pa tako ni spriječiti one koji su zaposleni na određeno 
vrijeme da ga koriste. Dakle, ukoliko vam ljekar otvori 
bolovanje vi ćete ga koristiti sve dok spriječenost za 
rad traje, nakon čega ste dužni poslodavcu donijeti 
doznake (izvještaj o trajanju spriječenosti za rad). 
Jednu stvar trebate imati na umu, a to je da radni 
odnos na određeno vrijeme traje do unaprijed 
dogovorenog roka, zato i jeste rad na određeno, i isti 
neće biti prolongiran zbog činjenice da se u vrijeme 
isteka tog roka nalazite na bolovanju.  
 
Radna knjižica 
 
To je javna isprava koju mora  imati svaki zaposlenik i 
koja se predaje poslodavcu na dan početka rada, a  
kojom se dokazuje staž osiguranja i drugi vidovi 
penzijskog staža radnika. 
 
Kome se trebam obratiti radi izdavanja radne 
knjižice? 
 
Radnu knjižici izdaje općinski organ uprave nadležan 
za poslove rada u općini prebivališta. Radnik mora 
posjedovati radnu knjižicu. Za vrijeme radnog odnosa 
radnika, radna knjižica se nalazi na čuvanju kod 
poslodavca, o čemu poslodavac radniku izdaje 
potvrdu. 

Može li poslodavac zadržati radnu knjižicu nakon 
otkaza ugovora o radu? 
 
Prilikom prestanka radnog odnosa zaposlenika, 
poslodavac je dužan u radnu knjižicu upisati vrijeme 
koje je zaposlenik proveo u radnom odnosu i da to 
ovjeri svojim potpisom i pečatom, i predati mu radnu 
knjižicu, uz potvrdu. 
Poslodavac ne može zadržati radnu knjižicu 
zaposlenika radnika ni u slučaju ako prema radniku 
ima bilo kakvo potraživanje, niti može u radnu 
knjižicu upisivati bilo kakve druge podatke osim 
vremena koje je radnik proveo u radnom odnosu kod 
njega. 
U slučaju da poslodavac ne želi vratiti knjižicu ili njeno 
vraćanje uvjetuje nekim potraživanjem  koje ima 
prema zaposleniku, treba se obratiti nadležnom  
inspektoru rada  koji vrši nadzor nad primjenom ovog 
zakona i na osnovu njega donesenih propisa. 
 
Da li je probni rad obavezan prilikom zasnivanja 
radnog odnosa? 
 
Oba entiteska zakona o radu predviđaju mogućnost 
ugovaranja probnog rada prilikom zaključivanja 
ugovora o radu.  Federalnim Zakonom o radu je 
regulirano da isti može trajati najduže šest mjeseci, 
dok je Zakonom o radu RS regulirano da se ugovorom 
o  probnom radu radu može predvidjeti probni rad 
radnika, koji može trajati najviše do tri mjeseca, te da 
se izuzetno, ovaj rok može se sporazumno produžiti 
jošdo tri mjeseca. 

Poslodavac, kao i radnik, imaju pravo da otkažu 
ugovor o probnom radu i prije isteka roka na koji je 
ugovor zaključen, uz otkazni rok od sedam dana. 
Radnik za vrijeme probnog rada ima sva prava iz 
radnog odnosa, u skladu sa poslovima radnog mjesta 
koje obavlja za vrijeme probnog rada. Radniku koji ne 
zadovolji na poslovima radnog mjesta za vrijeme 
probnog rada, prestaje radni odnos s danom isteka 
roka određenog ugovorom o probnom radu. 
 
U kojim slučajevima se zaključuje ugovor o 
obavljanju privremenih i povremenih poslova? 
 
Entiteski zakoni o radu na isti način tretiraju 
obavljanje privremenih i povremenih poslova za čije 
obavljanje se  može se zaključiti ugovor oobavljanju 
privremenih i povremenih poslova, pod uvjetima: 
- da su privremeni i povremeni poslovi utvrđeni u 

kolektivnom ugovoru ili pravilniku o radu, 
- da ne predstavljaju poslove za koje se zaključuje 

ugovor o radu na određeno ili neodređeno 
vrijeme, sa punim ili nepunim radnim vremenom, 

- da ne traju duže od 60 dana u toku kalendarske 
godine. 

Licima koji obavljaju privremene i povremene poslove  
osigurava se odmor u toku rada pod istim uvjetima 
kao i za zaposlenike u radnom odnosu i druga prava u 
skladu sa propisima o penzijskom i invalidskom 
osiguranju. 
 
Koliko iznosi puno radno vrijeme zaposlenika? 
 
Puno radno vrijeme zaposlenika u oba entiteta traje 
40 sati sedmično. 

Koja su prava zaposlenika u pogledu odmora i 
odsustva? 
 
Zaposlenik koji  radi puno radno vrijeme ima pravo na 
odmor u toku radnog vremena u trajanju od 30 
minuta. Raspored korištenja ovog odmora vrši 
poslodavac. Vrijeme dnevnog odmora u toku radnog 
vremena uračunava se u puno radno vrijeme radnika. 
Zaposlenik ima pravo na dnevni odmor između dva 
uzastopna radna dana u trajanju od najmanje 12 sati  
neprekidno, a zaposlenici u poljoprivredi i na 
sezonskim poslovima, najmanje 10 sati neprekidno, 
dok maloljetni zaposlenici imaju  pravo na dnevni 
odmor između dva uzastopna radna dana u trajanju 
od 12 sati neprekidno. 
Zaposlenik  pravo na sedmični odmor u trajanju od 
najmanje 24 sata neprekidno, prema unapred 
određenom rasporedu, a ukoliko je neophodno da 
radnik radi na svoj sedmični dan odmora, poslodavac 
je dužan da naknadno, u dogovoru sa radnikom, 
odredi kad će radnik iskoristiti dan odmora. 
 
Koliko najmanje može trajati godišnji odmor? 
 
Zaposlenik, koji ima najmanje šest mjeseci 
neprekidnog rada, za svaku kalendarsku godinu  ima 
pravo  na plaćeni godišnji odmor u trajanju od 
najmanje 18 radnih dana. Zaposlenici  koji rade na 
poslovima sa posebnim uvjetima rada imaju  pravo na 
godišnji odmor najmanje u trajanju od 30 radnih 
dana. 

Imam li pravo na godišnji odmor ako do kraja 
kalendarske godine nisam ostvarila rad u trajanju od 
šest mjeseci? 
 
Zaposlenik koji nema najmanje šest mjeseci 
neprekidnog rada, ima pravo na godišnji odmor u 
trajanju od najmanje jedan dan za svaki navršeni 
mjesec rada. 
 
Mogu li se odreći prava na godišnji odmor? 
 
Zaposlenik se ne može odreći prava na godišnji 
odmor, kao što ni poslodavac ne može zaposleniku 
uskratiti pravo na godišnji odmor, niti mu može, na 
ime neiskorištenog godišnjeg odmora, isplatiti 
naknadu. 
 
Mogu li  godišnji odmor koristiti u više dijelova? 

Oba entitetska zakona o radu predviđaju mogućnost 
korištenja godišnjeg odmora u dva dijela, s tim da je 
federalnim zakonom uređeno da se prvi dio mora 
koristiti bez prekida u trajanju od najmanje dvanaest 
radnih dana. Poslodavac je dužan zaposleniku 
omogućiti da neiskorišteni dio godišnjeg odmora 
iskoristi najdalje do kraja mjeseca juna naredne 
kalendarske godine. 
 
Da li mi se plaća umanjuje za vrijeme korištenja 
godišnjeg odmora? 
 
Ne. Zaposlenici  za vrijeme korištenja godišnjeg 
odmora imaju  pravo na naknadu plaće u visini pune 
plaće, kao da je za to vrijeme bio na radu. 

U kojim slučajevima imam pravo na plaćeno 
odsustvo? 
 
Entitetski zakoni regulišu  pravo zaposlenika da, uz 
naknadu plate, odsustvuje s posla najmanje sedam 
(FBiH), odnosno pet radnih dana  (RS)  u kalendarskoj 
godini, u slučaju stupanja u brak, porođaja supruge, 
teže bolesti ili smrti člana porodice i u drugim 
slučajevima, određenim kolektivnim ugovorom i 
pravilnikom o radu. 
 
Mogu li u slučaju potrebe tražiti korištenje 
neplaćenog odsustva? 
 
Takvu mogućnost uređuju zakoni o radu, te je 
poslodavac  dužan da zaposleniku, na njegov zahtjev, 
odobri odsustvo s rada do četiri, odnosno tri dana  u 
toku kalendarske godine radi zadovoljavanja njegovih 
vjerskih, odnosno nacionalno- tradicijskih potreba, 
bez prava na naknadu plaće, ukoliko poslodavac 
drugačije ne odluči (u FBiH se dva dana za navedene 
slučajeve mogu koristiti uz naknadu plaće).  
 
Koliku plaću ću primiti za vrijeme korištenja 
plaćenog odsustva ili spriječenosti za rad zbog 
povrede na radu? 
 
Naknada plaće za vrijeme korišćenja godišnjeg 
odmora, državnog praznika, privremene spriječenosti 
za rad zbog povrede na radu ili profesionalne bolesti,  
iznosi u visini od 100% prosječne plate koju je radnik 
ostvario u odgovarajućem prethodnom periodu, ili od 
plate koju bi ostvario da je bio na radu. 

Propisima o zdravstvenom osiguranju bliže se uređuju 
uvjeti za ostvarivanje prava na naknadu plaće za 
vrijeme privremene spriječenosti za rad zbog bolesti i 
povreda, trajanje prava na naknadu, kao i visina i 
način ostvarivanja prava na naknadu plaće. 
 
Kako Zakon o radu štiti žene i materinstvo? 
 
Oba entitetska zakona sadrže odredbe kojima se štiti 
psihofizička osobenost žena od rada na naročito 
teškim poslovima (odredbe koje se odnose na 
zabranu rada žena pod zemljom – u  rudnicima). 
Posebno poglavlje se bavi zaštitom materinstva sa 
ciljem da se osigura položaj žene kao aktivnog 
učesnika u privrednim i neprivrednim djelatnostima, 
a da se pri tome ne dovodi u pitanje njena 
reproduktivna funkcija. 
 
Može li poslodavac odbiti zapošljavanje žene zbog 
trudnoće? 
 
Zakon o radu FBiH kao i Zakon o radu RS izričito 
propisuju da poslodavac ne može odbiti zaposliti ženu 
zbog njene trudnoće ili zbog toga što žena koristi 
porodiljsko odsustvo ili zbog toga otkazati  ugovor o 
radu, odnosno rasporediti na druge poslove. 
Izuzetno, ukoliko je to u interesu zdravstvenog stanja 
žene koje je utvrdio ljekar, za vrijeme trudnoće ili 
dojenja djeteta, žena može biti raspoređena na druge 
poslove. Ako poslodavac ne može osigurati takvo 
raspoređivanje, žena ima pravo na odsustvo s rada uz 
naknadu plaće, koja ne može biti manja od plaće koju 
bi ostvarivala da je ostala na svom radnom mjestu. 

Šta ako poslodavac odbije zaposliti ženu zbog 
trudnoće, ili je zbog trudnoće ili dojenja djeteta, 
premjesti na druge poslove, suprotno zakonu? 
 
Žena koja smatra da joj je povrijeđeno ovo ili bilo koje 
drugo pravo iz radnog odnosa, može zahtjevati od 
poslodavca ostvarivanje tog prava. 
Ukoliko na takav način ne ostvari svoje pravo, može 
se  obratiti inspekciji rada, koja vrši nadzor nad 
primjenom zakona o radu. 
Također može  podnijeti tužbu pred nadležnim 
sudom zbog povrede prava iz radnog odnosa i to u 
roku od jedne godine od dana dostave odluke kojom 
je prvrijeđeno pravo, odnosno od dana saznanja za 
povredu prava iz radnog odnosa. 
 
Koja je razlika između trudničkog i porodiljskog 
bolovanja? 
 
Trudničko bolovanje odobrava ovlašteni liječnik već 
na početku trudnoće ukoliko ima nekih problema kao 
što su rizična trudnoća, srčana oboljenja ili bilo šta 
drugo što može izazavati pobačaj, a također ako se 
trudnica bavi zanimanjima potencijalno opasnim za 
trudnoću. Ljekar to može učiniti za određeni period, a 
nakon toga o savkom pojedinačnom slučaju 
odlučujue ljekarska komisija. 
 
Koja su dokumenta potrebna za otvaranje 
trudničkog bolovanja? 
 
- ovjerena zdravstvena knjižica, 

- karton za održavanje trudnoće koji otvara 
ginekolog ukoliko procjeni da je neophodno 
bolovanje. 
 

Koliku naknadu umjesto plaće prima žena za vrijeme 
trudničkog bolovanja? 
 
Ukoliko dođe do komplikacija prouzrokovanih 
trudnoćom, ženama, za vrijeme privremene 
spriječenosti za rad u tom slučaju, pripada naknada u 
iznosu od 100% od osnovice za naknadu.  
 
Kada se može početi koristiti porodiljsko bolovanje, 
odnosno porođajno odsustvo? 
 
Na osnovu nalaza ovlaštenog ljekara, žena može 
započeti porođajno odsustvo 28 dana prije 
očekivanog datuma porođaja. 
Zakonom o radu F BiH  je propisano da žena može 
koristiti porođajno odsustvo u neprekidnom trajanju 
od jedne godine, s tim da žena ima mogućnost da 
koristi porođajno odsustvo i kraće, ali ne manje od 42 
dana poslije porođaja. 
Istim zakonom je dato pravo ženi, koja nakon 
korištenja porođajnog odsustva radi puno radno 
vrijeme,  na pauzu za dojenje djeteta od po sat 
vremena dva puta dnevno, na osnovu nalaza 
ovlaštenog doktora. 
Zakon o radu RS propisuje dužinu porodiljskog 
odsustva za vrijeme trudnoće, porođaja i njege 
djeteta u trajanju od jedne godine, a za blizance i 
svako treće i naredno dijete u trajanju od 18 mjeseci 
neprekidno, s tim da ostavlja mogućnost kraćeg 

porodiljskog odsustva, ali ne kraćeg od 60 dana od 
dana rođenja djeteta. 
Na osnovu zahtjeva žene i preporuke ovlašćenog 
doktora medicine, žena može započeti sa korištenjem 
porodiljskog odsustva 28 dana prije dana porođaja.  
 
Produženo odsustvo 
 
Pored toga, Zakonom o radu FBiH je regulirano da 
žena s djetetom do jedne godine života, po isteku 
porodiljskog odsustva, ima pravo da radi polovinu 
punog radnog vremena, a za blizance, treće i svako 
slijedeće dijete do navršene dvije godine života 
djeteta, osim ako propisom kantona nije predviđeno 
duže trajanje ovog prava. 
Žena, majka djeteta kojem je  po nalazu nadležne 
zdravstvene ustanove potrebna pojačana briga i 
njega, ima pravo, nakon isteka godine dana života 
djeteta, da radi polovinu punog radnog vremena do 
tri godine života djeteta. 
 
Ukoliko žena zaposlenica rodi mrtvo dijete ili ako 
dijete umre prije isteka porođajnog odsustva, ima 
pravo da produži porođajno odsustvo za onoliko 
vremena koliko je, prema nalazu ovlaštenog doktora, 
potrebno da se oporavi od porođaja i psihičkog stanja 
prouzrokovanog gubitkom djeteta, a najmanje 45 
dana od porođaja odnosno smrti djeteta. Za to 
vrijeme zaposlenici pripadaju sva prava po osnovu 
porođajnog odsustva. Majka djeteta sa težim 
smetnjama u razvoju (teže hendikepiranog djeteta), 
kao i otac, ima pravo da radi polovinu punog radnog 
vremena, u slučaju da se radi o samohranom roditelju 
ili da su oba roditelja zaposlena, pod uvjetom da 

dijete nije smješteno u ustanovu socijalno-
zdravstvenog zbrinjavanja, a na osnovu nalaza 
nadležne zdravstvene ustanove. Roditelju koji koristi 
ovo pravo, pripada pravo na naknadu plaće u skladu 
sa zakonom. 
 
Majci teže hendikepiranog djeteta se ne može 
narediti da radi noću, prekovremeno i ne može joj se 
promijeniti mjesto rada, bez njenog pismenog 
pristanka. 
 
Zakonom o radu RS je regulirano da  majke uz dnevni 
odmor, mogu koristiti još 60 minuta odsustva radi 
dojenja djeteta. Ne predviđa se mogućnost skraćenog 
radnog vremena nakon isteka porođajnog odsustva 
od godinu dana. Ako žena rodi mrtvo dijete, ili ako 
dijete umre prije isteka porodiljskog odsustva, žena 
ima pravo na porodiljsko odsustvo onoliko vremena 
koliko je, po ocjeni ovlaštenog doktora medicine, 
potrebno da se žena oporavi od porođaja i psihičkog 
stanja izazvanog gubitkom djeteta, a najmanje 45 
dana od dana porođaja, odnosno od dana gubitka 
djeteta. Ako majka djeteta umre, ili napusti dijete, ili 
iz drugih opravdanih razloga nije u stanju da se brine 
o djetetu i da ga njeguje, pravo na odsustvo u trajanju  
od jedne godine  ima zaposleni otac ili usvojilac 
djeteta, kao i drugo lice kome je nadležni organ 
starateljstva povjerio dijete na njegu i staranje. 
Nakon isteka porodiljskog odsustva, jedan od 
zaposlenih roditelja ima pravo da radi sa polovinom 
punog radnog vremena za vrijeme dok dijete ne 
navrši dvije godine života, ukoliko je djetetu, prema 
nalazu ovlašćenog doktora medicine, potrebna 
pojačana njega. Ako su roditelji djeteta umrli, ili su 

dijete napustili, ili su nepoznati, ili se iz drugih 
opravdanih razloga ne mogu starati o djetetu, pravo 
na rad sa polovinom radnog vremena u ima zaposleni 
usvojilac djeteta ili lice kome je nadležni organ 
starateljstva povjerio dijete na staranje i njegu. 
 
Može li otac  djeteta koristiti porođajno odsustvo? 
 
Zakonom o radu FBiH je regulirano da otac djeteta 
pravo na porođajno odsustvo u slučaju smrti majke, 
ako majka napusti dijete ili ako je iz opravdanih 
razloga spriječena da koristi to pravo. 
Zakonom o radu RS je regulirano da se roditelji 
djeteta mogu sporazumjeti da porodiljsko odsustvo, 
nakon isteka 60 dana od dana rođenja djeteta, 
umjesto majke nastavi da koristi otac djeteta. 

PRAVA NA NAKNADU ZA VRIJEME PORODILJSKOG 
ODSUSTVA 
 
Pravo na naknadu za vrijeme porodiljskog odsustva 
u FBiH 
 
Pored Zakona o radu FBiH kojim je načelno propisano 
da zaposlenica, za vrijeme korištenja porođajnog 
odsustva ima pravo na naknadu plaće u skladu sa 
zakonom, osnovna prava majki porodilja u FBiH 
okvirno su utvrđena Zakonom o osnovama socijalne 
zaštite, zaštite civilnih žrtava rata i zaštite porodice sa 
djecom (Službene novine FBiH, broj: 36/99, 54/04, 
39/06 i 14/09).  
Naime, članom 89. određeno je da je  temeljno prava 
koje ostvaruje porodica sa djecom, između ostalih, 
naknada umjesto plaće ženi-majci u radnom odnosu, 
za vrijeme dok odsustvuje s posla radi trudnoće, 
porođaja i njege djeteta i novčana pomoć za vrijeme 
trudnoće i porođaja žene-majke koja nije u radnom 
odnosu. Članom 90. utvrđeno je da se način, 
postupak, organi i finansiranje ovih prava bliže 
uređuju kantonalnim propisima s tim da se propisom 
kantona mogu utvrditi i druga prava porodice sa 
djecom.  
 
U FBiH, sredstva za finansiranje zaštite porodice sa 
djecom, u skladu sa Zakonom o pripadnosti javnih 
prihoda u FBiH, obezbjeđuju se u budžetu kantona i 
općine. U skladu sa članom 93. Zakona o osnovama 
socijalne zaštite, zaštite civilnih žrtava rata i zaštite 
porodice sa djecom naknada umjesto plaće ženi-majci 
u radnom odnosu za vrijeme dok odsustvuje s posla 
radi trudnoće, porođaja i njege djeteta, utvrđuje se u 

procentu od ostvarene plaće u periodu od šest 
mjeseci prije porođaja. Taj procenat, vrednovan na 
osnovu šestomjesečnog rasta plata u kantonu, 
utvrđuje se propisom kantona. Pravo na novčanu 
pomoć za vrijeme trudnoće i porođaja žene-majke 
koja nije u radnom odnosu različito je uređeno 
kantonalnim propisima. 
Kantoni imaju velike teškoće da obezbijede sredstva 
za ove namjene i iz tog razloga porodiljske naknade 
se ne isplaćuju u svim kantonima ili se daju u malim i 
različitim iznosima.  
 
Pravo na porodiljsku naknadu u Unsko-sanskom 
kantonu 
 
Naknada umjesto plaće ženi-majci koja je u radnom 
odnosu za vrijeme dok odsustvuje s posla 
radi trudnoće, porođaja i njege djeteta, u skladu sa 
Zakonom o socijalnoj zaštiti, zaštiti civilnih žrtava rata 
i zaštiti porodice sa djecom (Službeni glasnik USK 
broj: 5/00, 7/01), utvrđuje se u iznosu od 50% njene 
prosječne plaće ostvarene u periodu od šest mjeseci 
prije porođaja, valorizirane po osnovu rasta plaća na 
području Kantona u tom periodu. 
Iznos naknade utvrđuje se u postupku za svaku ženu 
majku posebno s tim da taj iznos ne može biti manji 
od 50% prosječne mjesečne plaće ostvarene na 
području Kantona u prethodnoj godini objavljene od 
nadležnog organa. Ukoliko žena- majka u periodu od 
6 mjeseci prije porođaja nije primala plaću iz razloga 
zbog kojih nije kriva (nelikvidnost firme i sl.), naknada 
umjesto plaće ženi- majci utvrđuje se u iznosu iz 
prethodnog objašnjenja. 

Imaju li nezaposlene porodilje pravo na porodiljsku 
naknadu  naknadu? 
 
Novčana pomoć za porodilju koja nije u radnom 
odnosu ostvaruje se u vidu jednokratne novčane 
pomoći u iznosu od 100 KM. Jednokratna pomoć se 
isplaćuje najkasnije mjesec dana od dana podnošenja 
zahtjeva. Zakon o izmjenama i dopunama zakona o 
socijalnoj zaštiti, zaštiti civilnih žrtava rata i zaštiti 
porodice sa djecom, predviđa jednokratnu pomoć za 
opremu novorođenog djeteta koja se ostvaruje se u 
iznosu do 35% utvrđene osnovice i u skladu sa 
raspoloživim i obezbjeđenim sredstvima, o čemu 
odluku donosi nadležno ministarstvo. Navedeno 
pravo se ostvaruje ako su ispunjeni uvjeti za 
ostvarivanje dodatka na djecu, a može se ostvariti 
najkasnije 3 mjeseca po rođenju djeteta.  
Međutim, prema informacijama iz resornog 
ministarstva Unsko-sanskog kantona, ove vrste 
jednokratne pomoći za opremu novorođenog djeteta, 
te pomoći u prehrani djeteta do šest mjeseci starosti i 
dodatnu ishranu za majke dojilje, se ne isplaćuju. Za 
realizaciju navedenih prava kao prvostepeni organ 
nadležni su centri za socijalni rad, dok je drugostepeni 
organ Ministarstvo zdravstva i socijalne politike USK. 
 
Pravo na prodiljsku naknadu u Posavskom kantonu 
 
Prema važećim  propisima,  pravo na porodiljsku 
naknadu u Posavskom kantonu mogu ostvariti samo 
majke koje su nezaposlene, a to pravo je uređeno 
Odluom Vlade Županije Posavske (150 KM mjesečno 
u trajanju od 6 mjeseci). Nažalost, ukoliko se radi o 
porodilji koja je u radnom odnosu ne postoji propis 

po kojem se to pravo može priznati u Posavskom 
kantonu, niti je ikada donesen od strane Vlade ili 
Skupštine Posavskog kantona. Drugim riječima, nema 
pravnog osnova za donošenja akta kojim bi se 
utvrdilo pravo porodiljsku naknadu ženi-majci koja je 
u radnom odnosu.  
Naime, poslije zakonskih 42 dana porodiljskog 
bolovanja, čiji trošak ide na račun poslodavca, 
porodilje ostaju bez ikakve naknade, jer im nadležno 
zdravstveno osiguranje ne isplaćuje nikakve naknade 
budući da Kanton nikada nije donio pozitivan zakon 
koji regulira prava porodilja. 
 
Pravo na prodiljsku naknadu u Tuzlanskom kantonu 
 
Prava iz oblasti socijalne zaštite za majke- porodilje 
na području Tuzlanskog kantona regulirana su 
Zakonom o socijalnoj zaštiti, zaštiti civilnih žrtava rata 
i zaštiti porodice sa djecom TK (Službene novine TK, 
broj: 12/00, 5/02, 13/03 i 8/06 i 11/09).  
Naknada umjesto plaće ženi-majci, odnosno drugoj 
osobi u radnom odnosu za vrijeme dok odsustvuje s 
posla radi trudnoće, porođaja i njege djeteta iznosi 
90% od prosječne plate ostvarene u periodu od šest 
mjeseci prije porođaja ili 55% prosječne plate u FBiH, 
ako je to povoljnije za porodilju. 
Naknadu plate obračunava i zaposlenici porodilji iz 
svojih sredstava isplaćuje poslodavac kod kojeg je u 
radnom odnosu, a taj iznos mu na zahtjev refundira 
Ministarstvo za rad i socijalnu politiku Tuzlanskog 
kantona uz propisanu dokumentaciju i rješenje 
mjesno nadležnog centra za socijalni rad.  
Majke porodilje koje nisu u radnom odnosu ostvaruju 
pravo na pomoć u prehrani djeteta u trajanju od šest 

mjeseci po 100 KM mjesečno. Zakonom je predviđena 
i jednokratna pomoć za opremu novorođenog 
djeteta, međutim, prema podacima iz Ministarstva za 
rad i socijalnu politiku TK ovo pravo u 2009. godini 
nije realizirano. 
Isplata ostalih ostvarenih naknada, kako navode u 
resornom kantonalnom ministarstvu, realizira se 
redovno, u skladu sa podnesenim zahtjevima, 
zakonskim procedurama i dinamikom punjenja 
budžeta. Postupak za ostvarivanje prava žene-majke 
na pomoć u prehrani djeteta u trajanju od šest 
mjeseci i prava na jednokratnu pomoć za opremu 
novorođenčeta vodi mjesno nadležni Centar za 
socijalni rad. 
 
Pravo na prodiljsku naknadu u Zeničko-dobojskom 
kantonu 
 
Za ostvarivanje prava na porodiljsku naknadu žena-
majka koja je u radnom odnosu, podnosi zahtjev u 
roku od 60 dana od dana porođaja. Ukoliko se zahtjev 
podnese  po isteku ovog roka, pravo joj teče od prvog 
dana u mjesecu u kojem je zahtjev podnesen. 
 
Zakonom o socijalnoj zaštiti, zaštiti civilnih žrtava rata 
i zaštiti porodice sa djecom (Službene novine Zeničko-
dobojskog kantona, broj: 13/07) propisano je da se 
naknada umjesto plaće ženi-majci u radnom odnosu 
za vrijeme dok odsustvuje sa posla radi trudnoće, 
porođaja i njege djeteta isplaćuje za vrijeme 
korištenja porodiljskog odsustva. Osnovicu za 
naknadu plaće predstavlja prosječna plaća koju je 
žena-zaposlenik ostvarila u periodu od 6 mjeseci, 
prije početka korištenja odsustva zbog porođaja.  

Naknada plaće utvrđuje se u visini iznosa od 80% od 
osnovice za naknadu plaće, s tim da ne može biti veća 
od prosječne, posljednje, objavljene neto plaće 
Kantona. Važno je napomenuti da ukoliko žena-majka 
u periodu od šest mjeseci prije porođaja nije primila 
ili nije redovito primala plaću, naknada plaće ne može 
biti manja od 200 KM.  
Također, Zakonom je propisano da ženi-majci, koja u 
skladu sa propisima o radu, ima pravo na rad sa 
polovinom punog radnog vremena, naknadu plaće za 
polovinu do punog radnog vremena, kada ne radi, 
isplaćuje Kanton u visini od 10% njene plaće koju bi 
ostvarila za rad sa punim radnim vremenom. 
Novčana pomoć za vrijeme trudnoće i porođaja žene-
majke koja nije u radnom odnosu ostvaruje se u vidu 
jednokratne novčane pomoći i iznosi 150 KM, po 
svakom novorođenčetu. Jednokratnu novčanu pomoć 
ostvaruje porodilja koja nije u radnom odnosu, pod 
uvjetom da ima prijavljeno prebivalište, odnosno 
boravište na području Kantona, i da mjesečni prihodi 
domaćinstva, ostvareni u periodu od šest mjeseci koji 
prethode mjesecu u kome je podnesen zahtjev za 
ostvarivanje prava na novčanu pomoć, ne prelazi 
iznos od 50 % od prosječne plaće Kantona. Također, 
ove porodilje mogu ostvariti i jednokratnu pomoć za 
opremu novorođenog djeteta u iznosu od 15% od 
posljednje objavljene prosječne plaće Kantona, kao i 
pravo na pomoć u prehrani djeteta do 6 mjeseci i 
dodatnu ishranu za majke dojilje u trajanju od 6 
mjeseci, u iznosu od 10% od prosječne plaće Kantona. 

Pravo na prodiljsku naknadu u Bosansko - 
podrinjskom kantonu 
 
Naknada umjesto plaće ženi-majci u radnom odnosu 
za vrijeme dok odsustvuje sa posla, radi trudnoće, 
porođaja i njege djeteta utvrđuje se u iznosu od 80% 
od njene plaće ostvarene u periodu od 6 mjeseci, s 
tim da taj iznos ne može biti manji od 50% od 
prosječne plaće u Kantonu ostvarene u prethodnoj 
godini. Žena-majka koja u skladu sa propisima o radu 
odsustvuje s posla dva puta dnevno u trajanju po sat 
vremena radi dojenja djeteta ima pravo na naknadu 
plaće u iznosu 15% od njene plaće ostvarene u 
periodu od 6 mjeseci prije porođaja valorizirane po 
osnovu rasta plaće na području Kantona u tom 
periodu, s tim što ta naknada ne može biti manja od 
12% od prosječne plaće u Kantonu ostvarene u 
prethodnoj godini. 
U postupku ostvarivanja prava na naknadu umjesto 
plaće ženi – majci u radnom odnosu za vrijeme dok 
odsustvuje sa posla radi trudnoće, porođaja i njege 
djeteta, stranka podnosi zahtjev u roku od 60 dana od 
dana stupanja na porodiljsko odsustvo. Ukoliko 
stranka podnese zahtjev po isteku ovoga roka pravo 
joj teče od prvog dana u mjesecu u kojem je zahtjev 
podnesen i traje dok postoje uvjeti za sticanje i 
korištenje tog prava. 
 
Novčana pomoć za vrijeme trudnoće i porođaja žene-
majke koja nije u radnom odnosu ostvaruje se u visini 
od 15% od prosječne plaće u Kantonu ostvarene u 
prethodnoj godini. Pravo na pomoć u prehrani 
djeteta do šest mjeseci i dodatna ishrana za majke-
dojilje ostvaruje se ukoliko su ispunjeni uvjeti za 

ostvarivanje dodatka na djecu. Iznos pomoći se 
određuje u visini 10% od prosječne plaće u Kantonu 
ostvarene u prethodnoj godini. 
Jednokratna pomoć za opremu novorođenog djeteta 
ostvaruje se u iznosu od 25% od prosječne plaće u 
Kantonu ostvarene u prethodnoj godini, ukoliko su 
ispunjeni uvjeti za ostvarivanje dodatka na djecu. 
 
Pravo na porodiljsku naknadu u Srednjobosanskom 
kantonu/Kantonu Središnja Bosna 
 
Naknada umjesto plaće ženi majci u radnom odnosu 
za vrijeme dok je odsutna s posla zbog trudnoće, 
porođaja i njege djeteta na području 
Srednjobosanskog kantona/Kantona Središnja Bosna 
uređena je propisima o radu i radnim odnosima i 
Zakonom o socijalnoj skrbi, skrbi o civilnim žrtvama 
rata i skrbi o obitelji s djecom (Službene novine 
Srednjobosanskog kantona /Kantona Središnja Bosna, 
broj: 20/05).  
Naknada se utvrđuje u postotku u kojem poslodavac 
redovno uplaćuje doprinose za penzijsko-invalidsko 
osiguranje i zdravstveno osiguranje porodilje, s tim da 
ne može biti veća od 50% od iznosa ostvarene plaće 
za razdoblje od 6 mjeseci prije porođaja valorizovane 
na temelju rasta plaća u tom razdoblju na području 
Kantona.  
Pravo na naknadu umjesto plaće ženi majci u radnom 
odnosu ostvaruje se preko centara za socijalni rad 
odnosno službi za socijalnu zaštitu nakon dostavljanja 
liječničkog nalaza odnosno djetetovog rodnog lista te 
potvrde o prosječnoj plaći ostvarenoj u posljednih 6 
mjeseci prije porođaja. Smatra se da je žena majka u 
radnom odnosu i da može ostvariti pravo na 

nadoknadu umjesto plaće ženi majci u radnom 
odnosu za vrijeme dok je odsutna s posla zbog 
trudnoće, porođaja i njege djeteta ako je u vrijeme 
ostvarivanja toga prava uredno zdrastveno i penzijski 
osigurana. Doprinose je dužan snositi poslodavac kod 
kojeg je žena-majka zaposlena.  
Naknada za porodilje izvan radnog odnosa isplaćuje 
se kao jednokratna novčana podrška u iznosu od 35% 
od iznosa prosječne mjesečne neto plaće ostvarene u 
prethodnoj godini u Kantonu. U istom iznosu 
utvrđena je i naknada za opremu novorođenčeta koja 
se također isplaćuje kao jednokratna novčana pomoć. 
Naknade za porodilje se, prema informacijama iz 
Ministarstva zdravstva i socijalne politike 
Srednjobosanskog kantona, isplaćuju redovno svaki 
mjesec preko ministarstva, a prema zahtjevima 
centara za socijalni rad. 
 
Pravo na prodiljsku naknadu u Hercegovačko-
neretvanskom  kantonu 
 
Nažalost, na  području Hercegovačko-neretvanskog 
kantona nisu doneseni propisi koji reguliraju oblast 
zaštite porodice sa djecom. Odlukom Vlade 
Hercegovačko-neretvanskog kantona utvrđeno je da 
majke porodilje imaju pravo na jednokratnu novčanu 
pomoć u visini od 400 KM za opremu novorođenog 
djeteta. Za realizaciju ovog prava zaduženi su centri ili 
službe za socijalni rad i Ministarstvo zdravstva, rada i 
socijalne politike HNK. 

Pravo na prodiljsku naknadu u Zapadno-
hercegovačkom kantonu 
 
Prava majki porodilja s područja Zapadno-
hercegovačkog kantona uređena su na temelju 
Zakona o socijalnoj zaštiti, zaštiti civilnih žrtava rata i 
zaštiti obitelji sa djecom (Narodne novine ZH, 
broj:16/01, 11/02, 4/04, i 9/05).  
U skladu sa ovim Zakonom porodiljski dopust, za koji 
ženi-majci u radnom odnosu pripada mjesečna 
naknada plaće, traje 12 mjeseci. Naknadu umjesto 
plaće ostvaruje žena majka u radnom odnosu ako je 
bila zaposlena najmanje šest mjeseci kod pravnih i 
fizičkih osoba prije porođaja. Naknada plaće iznosi 
70% od njene prosječne mjesečne plaće na koju su 
redovno plaćani doprinosi u razdoblju od šest mjeseci 
prije porođaja. Ženi-majci koja nije u radnom odnosu 
pripada novčana pomoć u trajanju od šest mjeseci 
računajući od dana poroda. Iznos mjesečne naknade 
je utvrđen u iznosu od 100,00 KM.  
Za opremanje svakog novorođenog djeteta majkama 
pripada jednokratna novčana pomoć i to u iznosu 300 
KM za zaposlene i 500 KM za nezaposlene majke. 
Isplate po ovim pravima, prema informaciji iz 
resornog kantonalnog ministarstva teku redovno, ali 
sa malim zakašnjenjem. Za donošenje rješenja u 
prvom stepenu nadležan je centar za socijalni rad 
općine u kojoj žena-majka ima prebivalište, a za 
rješavanje u drugom stepenu i isplate po ovim 
pravima nadležno je Ministarstvo zdravstva, rada i 
socijalne skrbi Zapadno-hercegovačkog kantona. 

Pravo na prodiljsku naknadu u Kantonu Sarajevo 
 
Zakonom  o socijalnoj zaštiti, zaštiti civilnih žrtava 
rata i zaštiti porodice sa djecom (Službene novine 
Kantona Sarajevo, broj:16/02,8/03, 2/06) propisano 
je da zaposlene majke imaju pravo na porodiljske 
naknade u iznosu od 60% svoje prosječne plaće 
ostvarene u  razdoblju od šest mjeseci prije porođaja, 
s tim da naknada plaće porodilji u radnom odnosu ne 
može biti manja od najniže plaće u skladu sa 
propisima Vlade Federacije, odnosno Općim 
kolektivnim ugovorom koja se utvrđuje za svaki 
mjesec (u daljem tekstu: najniže plaće).  
Rok za podnošenje zahtjeva za ostvarivanje 
porodiljske nakande je 60 dana od dana rođenja 
djeteta. Ukoliko stranka podnese zahtjev po isteku 
ovog roka, pravo joj teče od prvog dana u mjesecu u 
kojem je zahtjev podnesen i traje do navršenih šest 
mjeseci djeteta. 
Naknadu umjesto plaće ženi-majci u radnom odnosu, 
za vrijeme dok odsustvuje sa posla radi trudnoće, 
porođaja i njege djeteta mogu ostvariti osobe koje 
imaju prebivalište najmanje godinu dana u Kantonu 
Sarajevo, a ukoliko nemaju prebivalište ili boravište 
najmanje godinu navedeno pravo ostvaruju pod 
uvjetom da imaju status raseljene osobe – 
prognanika. 
Međutim, Kanton Sarajevo je donio Uredbu kojom se 
stvarna prosječna neto plata Kantona smanjuje za 
određeni procenat (koeficijent) da bi se dobila 
modificirana „prosječna neto plaća” koja se koristi za 
obračun novčanih i drugih materijalnih davanja i koja 
je za 28,24 % manja od stvarne prosječne neto plaće 
Kantona. U praksi to znači da porodilje u Kantonu 

Sarajevo primaju naknade u iznosu od 43% stvarne 
prosječne plaće u Kantonu Sarajevo.  
Važno je napomenuti da ukoliko žena- majka u 
radnom odnosu u periodu od šest mjeseci prije 
porođaja ne prima plaću iz opravdanih razloga 
(nelikvidnost firme i slično) naknada umjesto plaće 
isplaćuje se u visini najniže plaće. Također propisano 
je da naknada plaće porodilji koja nije zasnovala radni 
odnos najmanje 6 mjeseci prije porođaja utvrđuje se 
u iznosu 50% od najniže plaće. Visina naknade plaće 
ženi-majci koja rodi mrtvo dijete ili dijete umre prije 
isteka porodiljskog odsustva ostvaruje se u iznosu 
najniže plaće. 
Porodiljske naknade za zaposlene majke, moraju biti 
isplaćene za vrijeme trudnoće, porođaja i njege 
djeteta za kontinuirano razdoblje od jedne godine, 
počevši od dana početka porodiljnog dopusta. 
Porodilja koja nije u radnom odnosu kao i porodilja 
koja se nalazi na redovnom školovanju ostvaruje 
novčanu pomoć pod uvjetom da ona ili bračni drug 
imaju prebivalište najmanje godinu dana u Kantonu 
Sarajevo, a ukoliko nemaju prebivalište ili boravište 
najmanje godinu navedeno pravo ostvaruju pod 
uvjetom da imaju status raseljene osobe – 
prognanika. 
Novčana naknada za nezaposlene majke isplaćuje će 
se u iznosu od 20% prosječne neto plaće, i to u 
razdoblju od jedne godine dana nakon porođaja. 
Također, zakonom je propisano i pravo na 
jednokratnu pomoć za opremu novorođenog djeteta 
u iznosu 35% od prosječne neto plaće, te pomoć u 
prehrani djeteta do šest mjeseci ili dodatna ishrana za 
majke dojilje u iznosu 8% od prosječne neto plaće.  
Pravo na jednokratnu pomoć novorođenog djeteta i 

dodatnu ishranu za majke dojilje ostvaruje se ukoliko 
su ispunjeni uvjeti za ostvarivanje prava na dječji 
dodatak (Dječiji dodatak osigurat će se porodicama sa 
djecom čiji  dohodak po članu domaćinstva ne prelazi 
20% prosječne plaće.) 
 
Pravo na prodiljsku naknadu u Kantonu 10 
 
Na području Kantona 10 pravo na porodiljne naknade 
imaju zaposlene majke, a one koje nisu u radnom 
odnosu pravo na jednokratnu novčanu pomoć. 
Porodiljna naknada se isplaćuje na temelju Odluke o 
pravima na naknade ženama-majkama (Narodne 
novine HB, broj: 1/05). 
Prema članu 1. navedene Odluke, pravo na naknadu 
plaće za vrijeme porodiljskog dopusta ostvaruje žena 
zaposlenica s područja ovog Kantona koja je prije 
početka korištenja porodiljskog dopusta ostvarila 
radni staž u neprekidnom trajanju od najmanje 12 
mjeseci i za koju je vršena uplata doprinosa u skladu 
sa propisima u području zdravstvenog osiguranja. Isto 
tako u Odluci je navedeno da je osnovica za naknadu 
plaće prosječna plaća koju je žena zaposlenica 
ostvarila u periodu od 12 mjeseci prije početka 
korištenja porodiljskog dopusta, a visina se utvrđuje u 
iznosu od 80% od osnovice za naknadu. Utvrđena 
naknada plaće ne može biti veća od prosječne plaće 
na području ovog Kantona u mjesecu koji prethodi 
početku korištenja porodiljskog dopusta, odnosno ne 
može biti manja od 150 KM mjesečno.  
Naknada plaće isplaćuje se u razdoblju od 12 mjeseci 
od dana poroda. U skladu sa Odlukom Vlade Kantona 
10 visina jednokratne novčane pomoći nezaposlenim 
majkama je 100 KM. Institucije nadležne za 

provođenje navedenih prava su Ministarstvo rada, 
zdravstva, socijalne skrbi i prognanih, Zavod za 
zdravstveno osiguranje i Centar za socijalni rad 
Kantona 10. 
 
Za vrijeme rada sa polovinom punog  radnog 
vremena, zaposlenica  ima za polovinu punog radnog 
vremena za koje ne radi,  pravo na naknadu plaće u 
skladu sa zakonom. 
 
Porodiljsku naknada za žene-majke zaposlenice u RS 
 
Za vrijeme korištenja porodiljskog odsustva, žena ima 
pravo na naknadu plaće u visini prosječne plaće koju 
je ostvarila u toku poslednja tri mjeseca prije 
otpočinjanja porodiljskog odsustva. Naknada se 
mjesečno usklađuje sa rastom prosječnih plaća u RS. 
Ako žena nije ostvarila plaću za svih poslednjih šest 
mjeseci, naknada plaće iznosi u visini plaće koja joj 
pripada u skladu s kolektivnim ugovorom u mjesecu 
koji predhodi mjesecu otpočinjanja porodiljskog 
odsustva. Navedena naknada pripada  i  drugm licima 
koja, u skladu sa Zakonom o radu RS, imaju pravo na 
naknadu plaće za vrijeme odsustvovanja s posla zbog 
njege i staranja o djetetu. 
 
Kada žena zaposlenica može ostvariti pravo na 
otpremninu i u kom  iznosu? 
 
Otpremnina je pravo iz radnog odnosa i predstavlja 
vid naknade koju poslodavac isplaćuje u zakonom 
predviđenim slučajevima prestanka radnog odnosa. 
Zakon poznaje dva vida otpremnine i to: 

1. otpremninu u slučaju otkaza ugovora bez 
krivnje zaposlenice, 

2. otpremninu prilikom odlaska u penziju. 
Pravo na otpremninu pripada zaposlenici koja sa 
poslodavcem zaključi ugovor o radu na neodređeno 
vrijeme, a kojoj poslodavac otkazuje ugovor o radu 
nakon najmanje dvije godine neprekidnog rada, osim 
ako se ugovor otkazuje zbog kršenja obaveza iz 
radnog odnosa ili zbog neispunjavanja obaveza iz 
ugovora o radu od strane zaposlenice, u iznosu koji se 
određuje u zavisnosti od dužine prethodnog 
neprekidnog trajanja radnog odnosa s tim 
poslodavcem. Ovaj vid otpremnine se ne može 
utvrditi u iznosu manjem od jedne trećine prosječne 
mjesečne plaće isplaćene zaposlenici u posljednja tri 
mjeseca prije prestanka ugovora o radu, za svaku 
navršenu godinu rada kod tog poslodavca (FBiH). 
Radnim zakonodavstvom RS je predviđeno da 
zaposlenica koja je zaključila ugovor o radu na 
neodređeno vrijeme, a kojoj  radni odnos prestaje 
otkazom ugovora o radu od strane poslodavca, nakon 
najmanje dvije godine ili joj prestaje ugovor o radu 
otkazom ugovora od strane poslodavca iz 
ekonomskih, organizacionih i tehničkih razloga, 
pripada pravo na otpremninu na teret poslodavca. 
Visina otpremnine zavisi od dužine rada zaposlenice 
kod poslodavca., a utvrđuje se kolektivnim 
ugovorom, pravilnikom o radu i ugovorom o radu, a 
zavisi od dužine rada zaposlenice kod poslodavca, i 
iznosi najmanje jednu trećine prosječne mjesečne 
plaće zaposlenice  isplaćene u poslednja tri mjeseca 
prije prestanka ugovora o radu, za svaku navršenu 
godinu rada kod poslodavca. Izuzetno poslodavac i 
zaposlenica  se mogu sporazumjeti da se zaposlenici  

obezbjedi neki drugi vid naknade umjesto 
otpremnine. 
 
Propisi ne preciziraju iznos otpremnine, je li to znači 
da je poslodavcima ostavljeno na volju koji će iznos 
isplatiti? 
 
Kolektivni ugovor FBiH je predvidio minimalan, a za 
Kolektivni ugovor RS maksimalan iznos otpremnine, 
tako da je poslodavcima ostavljena mogućnost da 
znose optremnine utvrde svojim općim aktima, 
unutar datog minimuma i maksimuma. 
 
Može li mi poslodavac usmeno dati otkaz? 
 
Ne obzirom da entitetski zakoni propisuju obavezu 
poslodavaca da otkaz ugovora o radu daju u 
pismenom obliku, uz navođenje razloga zbog kojih 
otkazuju ugovor. Primjerak akta kojim se otkazuje 
ugovor o radu obavezen je  dostaviti zaposlenici. 
 
Ima li zaposlenica koja je na vlastiti zahtjev tražila 
raskid ugovora o radu, radi preuzimanja porodične 
penzije, a koja u vrijeme raskidanja ugovora ni po 
kojem osnovu nije imala uvjete za vlastiti penziju, 
pravo na otpremninu? 
 
Zaposlenici ne pripada pravo na otpremninu u smislu 
člana 21. Općeg kolektivnog ugovora za teritoriju 
Federacije Bosne i Hercegovine (Službene novine 
FBiH, broj: 19/00), budući da nije otišla u penziju iz 
radnog odnosa. Naime, da bi zaposlenica imala pravo 
na otpremninu prilikom odlaska u penziju neophodno 
je da u momentu sticanja uvjeta za penziju bude u 



Pravni vodič za svaku ženu 
 

138 
 

radnom odnosu, što  nije u konkretnom  slučaj, jer joj 
je radni odnos prestao na vlastiti zahtjev, a pravo na 
porodičnu penziju je ostvarila tek  nakon toga. 
Jednostavnije rečeno, penzija nije ostvarena iz radnog 
odnosa. 

Kome se trebam obratiti u slučaju zaštite prava iz 
radnog odnosa? 

Zaposlenica se shodno odredbama Zakona o radu F 
BiH  za zaštitu prava iz radnog odnosa može obratiti 
poslodavcu, kantonalnoj ili federalnoj inspekciji rada, 
a zaštitu povrijeđenog prava može tražiti i pred 
nadležnim sudom i to u roku od jedne godine od dana 
dostave odluke kojom je povrijeđeno njeno pravo. 
Zakonom o radu u RS je regulirano da se zaposlenik 
može, ukoliko mu je poslodavac povrijedio neko 
pravo iz radnog odnosa, zahtijevati da mu obezbjedi 
ostvarivanje istog ili se  obratiti inspektoru rada radi 
zaštite prava u roku od tri mjeseca od dana saznanja 
za učinjenu povredu, a najdalje u roku od šest mjeseci 
od dana učinjene povrede. Zaposlenik može  tužbom  
pokrenuti sudski spor radi zaštite prava iz radnog 
odnosa u roku od jedne godine od dana saznanja za 
povrede, a najdulje u roku od tri godine od dana 
učinjene povrede. 

Da li nezaposlene osobe imaju pravo na zdravstveno 
osiguranje? 

Svim nezaposlenim osobama, obezbjeđuje se 
zdravstveno osiguranje u skladu sa Zakonom o 
zdravstvenom osiguranju (Službene novine FBiH, broj: 
30/97, 7/02 i 70/08). To znači da nezaposlene osobe 
mogu imati status osiguranika ako su se u određenim 
rokovima prijavili službi za  zapošljavanje (nakon 
prestanka radnog odnosa, nakon otpuštanja iz 

zdravstvene ili druge specijalizovane ustanove, nakon 
završetka redovnog školovanja).  
Djeca koja su navršila 15 godina života, a nisu završila 
osnovno školovanje ili se nisu zaposlili po završetku 
osnovnog školovanja, također imaju pravo na 
zdravstveno osiguranje, kao i članovi porodice 
osiguranika, pod uvjetom da isto pravo ne ostvaruju 
po drugom osnovu. 

Gdje se treba prijaviti nakon gubitka posla? 

Nezaposlena osoba ostvaruje prava za vrijeme 
nezaposlenosti u službi za zapošljavanje prema 
mjestu prebivališta. Nezaposlena osoba koja je iz bilo 
kojih razloga napustila prebivalište, prava ostvaruje u 
službi za zapošljavanje prema mjestu boravka. 

Koja su prava osoba koja su bez svoje volje ostala 
bez posla? 

Penzijsko osiguranje se obezbjeđuje nezaposlenoj 
osobi kojoj nedostaju tri godine penzijskog staža do 
sticanja uvjeta za starosnu penziju, u skladu sa 
propisima o penzijsko-invalidskom osiguranju. 
Pored toga, tim osobama  se osigurava materijalna i 
socijalna sigurnost za vrijeme nezaposlenosti, 
osiguranjem za slučaj nezaposlenosti, koja 
podrazumjeva novčanu naknadu, kao i doprinose za 
zdravstveno i penzijsko osuguranje, u skladu  sa 
zakonom. 

Da li nezaposlene osobe, upućivanjem na biro za 
zapošljavanje, nakon prestanka radnog odnosa, 
imaju pravo na neku vrstu materijalne pomoći ? 

Pravo na novčanu naknadu stiče svaka nezaposlena 
osoba koja u trenutku prestanka radnog odnosa ima 
najmanje osam mjeseci rada neprekidno ili osam 

mjeseci sa prekidima u posljednjih osamnaest 
mjeseci. Kod utvrđivanja prava na novčanu naknadu, 
kao godina rada smatra se vrijeme od dvanaest 
mjeseci, a rad kraći od punog radnog vremena se 
preračunava na puno radno vrijeme. 
Kao vrijeme provedeno na radu smatra se vrijeme 
obaveznog zdravstvenog osiguranja prema propisima 
koji regulišu sistem poreza i obveznih doprinosa. 
Visinu novčane naknade čini 40% prosječne neto 
plaće isplaćene u Federaciji BiH u posljednja tri 
mjeseca prije prestanka radnog odnosa nezaposlene 
osobe, koju objavljuje Federalni zavod za statistiku. 
Dužina trajanja isplaćivanja  novčane naknade 
nezaposlenoj osobi se utvrđuje srazmjerno vremenu 
provedenom na radu.  
 
Pod kojim uvjetima nezaposlena osoba stiče pravo 
na novčanu naknadu? 
 
Pravo na novčanu naknadu nezaposlena osoba stiče 
ako se prijavi i podnese zahtjev u roku od 30 dana od 
dana prestanka radnog odnosa, odnosno od dana 
odjavljivanja obrta ili djelatnosti. Nezaposlena osoba 
koja iz opravdanih razloga propusti rok za prijavu, 
može se prijaviti i podnijeti zahtjev u roku od 30 dana 
od dana prestanka razloga koji je prouzrokovao 
propuštanje roka. Pod opravdanim razlogom se 
smatra  privremena spriječenost za rad prema 
propisima o zdravstvenom osiguranju. Novčana 
naknada pripada nezaposlenoj osobi od prvog dana 
po prestanku radnog odnosa, ako podnese zahtjev  za 
novčanu naknadu u roku  od 60 dana od dana  
prestanka radnog odnosa, odnosno prestanka razloga 
privremene spriječenosti po propisima o 

zdravstvenom osiguranju. Nezaposlena osobi koja 
zahtjev podnese nakon isteka vremena za koje bi joj 
pripadalo pravo na novčanu naknadu, ne pripada 
novčana naknada. Da bi ostvarila pravo na novčanu 
naknadu za vrijeme nezaposlenosti, osoba koja 
podnosi zahtjev, dužna je službi za zapošljavanje 
dostaviti dokaze o ispunjavanju uvjeta za ostvarivanje 
tog prava. 
 
Da li svaka nezaposlena osoba stiče pravo na 
novčanu naknadu? 
 
Nezaposlena osoba ne može ostvariti pravo na 
novčanu naknadu ako je svjesno doprinijela 
prestanku radnog odnosa ili je dobrovoljno napustila 
posao bez opravdanog  razloga. Ukoliko je do prekida 
radnog odnosa došlo jer nije bilo druge prihvatljive 
mogućnosti u slučaju seksualnog ili drugog 
zlostavljanja, diskriminacije u smislu Zakona o 
posredovanju u zapošljavanju i socijalnoj sigurnosti 
nezaposlenih osoba, uvjeta rada koji ugrožavaju 
zdravlje ili sigurnost, postupanja poslodavca suprotno 
zakonu ili pritiska poslodavca na zaposlenika zbog 
članstva u sindikatu ili drugoj organizaciji zaposlenika, 
to će se smatrati opravdanim razlogom, pa  
nezaposlena osoba  u tim slučajevima također stiče 
pravo na novčanu naknadu za vrijeme 
nezaposlenosti.  
Nezaposlena osoba koja prima novčanu naknadu za 
vrijeme nezaposlenosti dužna je službi zapošljavanja 
prijaviti svaku okolnost koja utiče na promjenu ili 
prestanak tog prava. 

PRAVA ŽENA KAO CIVILNIH ŽRTAVA RATA  
 
Zakonom o izmjenama i dopunama  Zakona 
osnovama  socijalne zaštite, zaštite civilnih žrtava rata 
i zaštite porodice sa djecom (Službene novine F BiH, 
broj: 39/06) osobe koje su preživjele seksualno 
zlostavljanje i silovanje definirane su kao posebna 
kategorija civilnih žrtava rata. 
 
Kome se žene koje su preživjele seksualno 
zlostavljanje i silovanje  trebaju obratiti kako bi 
dobile status civilne žrtve rata? 
 
Zahtjev za utvrđivanje statusa civilne žrtve rata se 
podnosi se u prvom stepenu centru za socijalni rad ili 
nadležnoj općinskoj službi za poslove socijalne 
zaštite, prema mjestu prebivališta ili boravišta 
podnosioca zahtjeva, a o žalbama  protiv tih rješenja, 
rješavaju nadležni kantonalni organi.  
Uz zahtjev se u pravilu podnose dokumenti, originali 
ili ovjerene kopije: 
- prijava mjesta prebivališta (CIPS) podnosioca 

zahtjeva, 
- lična karta, 
- uvjerenje o državljanstvu BiH, 
- rodni list, 
- izvorna medicinska dokumentacija, kao i 

dokumentacija o daljem toku liječenja, 
- uvjerenje o boravku u logorima od Udruženja 

logoraša BiH ili  uvjerenje Udruženja Žene žrtve 
rata.  

Zakonski rok za rješavanje zahtjeva je 30 dana od 
dana predaje potpunog i urednog zahtjeva, 
nadležnom organu. 

Koja prava žene mogu ostvariti po ovom osnovu? 
 
Ova prava su  definirana  kantonalnim zakonima i 
uglavnom obuhvataju:  
- ličnu invalidninu ili mjesečno novčano primanje,  
- dodatke za njegu i pomoć od strane drugog lica, 
- ortopedski dodatak, 
- pomoć u troškovima liječenja i nabavci 

ortopedskih pomagala, 
- porodičnu invalidninu, 
- zdravstvenu zaštitu,  
- osposobljavanje za rad (rehabilitacijom, 

prekvalifikacijom, dokvalifikacijom), 
- prioritetno zapošljavanje, 
- prioritetno stambeno zbrinjavanje, 
- psihološku i pravnu pomoć.  

PRAVA  IZ OBLASTI PENZIJSKO-INVALIDSKOG 
OSIGURANJA 
 
Penzijsko i invalidsko osiguranje obuhvata obavezno i 
dobrovoljno penzijsko i invalidsko osiguranje.  
 
Šta podrazumjeva obavezno penzijsko osiguranje? 
 
Obaveznim penzijskim i invalidskim osiguranjem 
obezbeđuju se prava za slučaj starosti,  invalidnosti, 
smrti i tjelesnog oštećenja.  
 
Šta znači dobrovoljno penzijsko osiguranje? 
 
Dobrovoljno penzijsko i invalidsko osiguranje je 
osiguranje kojim se, na osnovu ugovora, mogu 
obezbjediti prava za slučaj starosti, invalidnosti, smrti 
i tjelesnog oštećenja, ili veći obim tih prava od obima 
utvrđenog ovim zakonom, kao i druga prava iz ovog 
osiguranja.  
Dobrovoljnim penzijskim i invalidskim osiguranjem 
osiguranici mogu, u skladu sa posebnim zakonom, 
obezbediti sebi i članovima svoje porodice veći obim, 
kao i drugu vrstu prava od prava utvrđenih ovim 
zakonom.  
Lica koja nisu obavezno osigurana mogu, 
dobrovoljnim penzijskim i invalidskim osiguranjem, u 
skladu sa posebnim zakonom, sebi i članovima svoje 
porodice obezbjediti prava iz penzijskog i invalidskog 
osiguranja.  

Postoji li mogućnost samostalne uplate doprinosa za 
penzijsko i invalidsko osiguranje? 
  
Državljani BiH koji nisu obuhvaćeni obveznim 
mirovinskim osiguranjem, mogu sebi i članovima 
svoje porodice dobrovoljnim osiguranjem osigurati 
prava iz penzijskog i invalidskog osiguranja. Također, 
državljani BiH zaposleni u državi s kojom nije 
zaključen međunarodni ugovor, mogu se dobrovoljno 
osigurati na penzijsko i invalidsko osiguranje, pod 
sljedećim uvjetima: 
- da je osiguranik državljanin BiH s prebivalištem na 

teritoriju Federacije BiH, ili da je prije odlaska u 
inostranstvo imao prebivalište na teritoriju 
Federacije BiH, 

- da nije obuhvaćen obveznim penzijskim 
osiguranjem, 

- da ima opću zdravstvenu sposobnost, 
- da se ne nalazi na redovnom školovanju. 
 
Kako je ostvarivanje prava na penziju regulirano u 
Federaciji BiH? 

Zakonom o penzijskom i invalidskom osiguranju 
(Službene novine FBiH, broj: 29/98, 49/00, 32/01, 
73/05, 59/06, 4/09) uređeno je sticanje, ostvarivanja i 
prestanak prava iz penzijskog i invalidskog osiguranja 
svih osiguranika, pa tako i žena. 

Žene stiču i ostvaruju  prava iz oblasti penzijsko-
invalidskog osiguranja  kao lični osiguranici i kao član 
porodice. Zakon  definiše mogućnost ostvarivanja tri 
vrste penzije i to: 
- starosna, 
- porodična i 
- invalidska 

Kada žena može ostvariti pravo na starosnu penziju? 
 
Da bi ostvarila pravo na starosnu penziju žena mora  
ispuniti dva uvjeta: 
- uvjet starosti, 
- uvjet staža,  
 
Pravo na starosnu penziju stiče se kada navrši 65 
godina života i najmanje 20 godina penzijskog staža. 
Osiguranica stiče pravo na starosnu penziju i kada 
navrši 40 godina penzijskog staža, bez obzira na 
godine života. 
 
A šta je sa „prijevremenom penzijom“? 
 
To pravo žena može ostvariti sa 55 godina života i 30 
godina penzijskog staža, a muškarci sa 60 godina 
života i 35 godina penzijskog staža. Ova mogućnost 
ostvarivanja prijevremene starosne penzije s 
umanjenjenm za nedostajuće godine života važi do  
31.12.2015. godine. 
Visina penzije se umanjuje za: 
- 0,5% za žene za svaku godinu ranijeg odlaska u 

penziju prije navršenih 65 godina života i to 
trajno, 

- 1% za muškarce za svaku godinu ranijeg odlaska u 
penziju prije navršenih 65 godina života i to 
trajno. 

 
Kome se podnosi zahtjev za penzionisanje? 
 
Postupak za ostvarivanje prava iz PIO pokreće 
osiguranica podnošenjem zahtjeva nadležnoj 
kantonalnoj službi PIO – poslovnici Federalnog 

zavoda, prema mjestu prebivališta. Postupak za 
ostvarivanje pokreće se na zahtjev osobe koja smatra 
da ispunjava uvjete za ostvarivanje prava na penziju.  
 
Koje je  dokumente potrebno priložiti uz zahtjev za 
penzionisanje?  
 
- izvadak iz matične knjige rođenih,  
- kopija lične karte,  
- uvjerenje o prebivalištu,  
- dokazi o radu u BiH (radna knjižica ili uvjerenje iz 

matične evidencije). 
  

Ko može ostvariti pravo na porodičnu penziju? 
 
Porodičnu penziju mogu ostvariti članovi porodice: 
bračni drug, djeca rođena u braku, kao i djeca rođena 
izvan braka, usvojena djeca, pastorčad koju je 
osiguranik izdržavao, unučad i djeca bez roditelja koju 
je osiguranik izdržavao do svoje smrti. Porodičnu 
penziju može ostvariti i bračni drug iz razvedenog 
braka, ako mu je sudskom odlukom utvrđeno pravo 
na izdržavanje. 
 
Kako i pod kojim uvjetima udovica stiče pravo na 
porodičnu penziju? 
 
Udovica stiče pravo na porodičnu penziju ako 
ispunjava jedan od uvjeta: 
 
- ako je do smrti bračnog druga navršila 45 godina 

života, 

- ako je do smrti bračnog druga ili u roku od jedne 
(1) godine od dana smrti bračnog druga postala 
potpuno nesposobna za privređivanje, 

- ako je poslije smrti bračnog druga ostalo jedno ili 
više djece koja imaju pravo na porodičnu penziju, 
a udovica vrši roditeljsku dužnost prema toj djeci. 
Ako se desi da udovica u toku trajanja prava po 
tom osnovu postane potpuno nesposobna za 
privređivanje, ona zadržava pravo na porodičnu 
penziju, sve dok postoji ta nesposobnost.  

Također, udovica koja u toku trajanja prava na 
porodičnu penziju  navrši 45 godina života, zadržava, 
pod uvjetima utvrđenim zakonom, pravo na 
porodičnu penziju. 
 
Da li udovica stupanjem u novi brak gubi pravo na 
porodičnu penziju? 
 
Samo žena – udovica koja je  mlađa  od 45 godina 
života,  stupanjem u novi brak gubi pravo na 
porodičnu penziju. Činjenica sklapanja novog braka 
neće biti od uticaja na stečenu porodični penziju, čak i 
kada je mlađa od 45 godina,  ako je to pravo stečeno 
ili postojalo zbog potpune nesposobnosti za 
privređivanje. 
Udovici koja stupanjem u novi brak izgubi pravo na 
porodični penziju, a po bračnom drugu iz novog braka 
ne steknu pravo na porodičnu penziju, može se to 
pravo ponovo uspostaviti ako: 
- danom prestanka novog braka ima još djece iz 

prvog braka koja imaju pravo na porodičnu 
penziju, 

- ako su ispunjeni uvjeti pod kojima udovica, s 
obzirom na godine života imaju pravo na 
porodičnu penziju. 
 

Uvjet za ostvarivanje prava na porodičnu penziju 
bračnog druga je da se isti ne nalaze u radnom 
odnosu, niti da ostvaruju penziju po nekom drugom 
osnovu. 
 
Pod kojim uvjetima dijete stiče pravo na porodičnu 
penziju? 
 
Dijete stiče pravo na porodičnu penziju: 
- do navršenih 15 godina života, 
- nakon 15.godine života do 25. godine ukoliko se 

redovno školuje, 
- ako postane potpuno nesposobno za samostalan 

život i rad do 15. godine života, 
- ako postane trajno nesposobno za samostalan 

život i rad nakon 15. godine života, pa do smrti 
roditelja ukoliko ga je isti izdržavao do svoje 
smrti. 

 
Kako se stiče pravo na invalidsku penziju? 
 
Jedno od prava iz penzijskog i invalidskog osiguranja 
je i  pravo na  invalidsku penziju i pravo osiguranika sa 
promjenjenom radnom sposobnošću. 
 
Promijenjena radna sposobnost postoji kada 
osiguranik može da radi puno radno vrijeme na 
drugim poslovima koji odgovaraju njegovim fizičkim i 
psihičkim sposobnostima sa ili bez prekvalifikacije, 
odnosno dokvalifikacije. 

Invalidom rada se smatra osiguranik koji po osnovu 
invalidnosti ostvaruje  prava iz penzijskog i 
invalidskog osiguranja. 
 
Osiguranici kod kojih je nastala invalidnost, u 
ovisnosti od promjenjene radne sposobnosti se 
razvrstavaju u dvije kategorije invalidnosti i to: 
- kategorija invalidnosti – u koju se razvrstavaju 

osiguranici kod kojih je nastao gubitak radne 
sposobnosti, 

- II. kategorija invalidnosti – u koju se razvrstavaju 
osiguranici sa promjenjenom  radnom 
sposobnošću. 

 
Prava invalida II. kategorije invalidnosti 
 
Osiguranik kod kojeg je utvrđena II kategorija 
invalidnosti ima pravo na: 
- raspoređivanje ili zaposlenje na drugom 

odgovarajućem poslu, 
- prekvalifikaciju, odnosno  dokvalifikaciju do 

navršene 55. godine života. 
 
Osiguranik kod kojeg je utvrđena II kategorija 
invalidnosti ima pravo na naknadu: 
- plaće od dana nastanka invalidnosti do dana 

raspoređivanja ili zapošljavanja na drugom 
odgovarajućem poslu, odnosno do upućivanja na 
prekvalifikaciju odnosno dokvalifikaciju, 

- plaće za vrijeme prekvalifikacije, odnosno  
dokvalifikacije, 

- plaće od dana završene prekvalifikacije, odnosno  
dokvalifikacije do dana raspoređivanja, odnosno 
zapošljavanja na drugom odgovarajućem poslu, 



Pravni vodič za svaku ženu 
 

151 
 

- zbog manje plaće na drugom odgovarajućem 
poslu. 

 
Međutim, zbog  kompleksnosti načina utvrđivanja 
invalidske, kao i drugih penzija, koji podrazumjeva 
uporednu analizu navršenog penzijskog staža, 
pokrivenost radnog vijeka penzijskim stažom u 
svakom konkretnom slučaju, za što su nadležne 
kantonalne službe penzijskog i invalidskog osiguranja, 
ovdje ćemo istaći samo najbitnije činjenice koje tiču 
invalidskih penzija, a to su: 
- invalidska penzija u slučaju invalidnosti 

prouzrokovane povredom na radu ili 
profesionalnom bolešću ne može biti manja od 
starosne penzije sa navršenih 40 godina 
penzijskog osiguranja; 

- invalidska penzija u slučaju invalidnosti 
prouzrokovane bolešću ili povredom van rada 
određuje se od penzijskog osnova zavisno od 
dužine penzijskog staža i pokrivenosti radnog 
vijeka penzijskim stažom. 

 
Bitno je naglasiti da visina invalidske penzije ne može 
biti manja od visine starosne penzije za jednak 
penzijski staž. 
 
Ko pokreće postupak ostvarivanja prava iz 
penzijskog i invalidskog osiguranja? 
 
Postupak  za ostvarivanje prava iz penzijskog i 
invalidskog osiguranja, kao i prava za ocjenu radne 
sposobnosti po osnovu invalidnosti,  pokreće se na 
zahtjev osiguranika. 

U slučajevima kada se o pravima iz penzijskog i 
invalidskog osiguranja rješava po osnovu invalidnosti 
ili potpune nesposobnosti za privređivanje, 
prethodno se utvrđuju činjenice na osnovu nalaza, 
ocjene i mišljenja nadležnog stručnog organa za 
ocjenjivanje radne sposobnosti u penzijskom i 
invalidskom organu. Ovaj nalaz podliježe kontroli, pri 
čemu se isti može potvrditi ili preinačiti. 
Protiv rješenja nadležne kantonalne službe  
donesenog u prvom stepenu, osiguranik može 
podnijeti žalbu drugostepenom organu navedenom u 
pouci o pravnom lijeku.  
 
Treba naglasiti da se sva prava iz penzijskog i 
invalidskog osiguranja  stiču i dospjevaju danom 
ispunjena uvjeta propisanih zakonam, s tim što se 
pravo na penziju može ostvariti samo poslije 
prestanka osiguranja. 
Penzija se isplaćuje od dana ispunjena uvjeta 
propisanih za sticanje penzije, ako je zahtjev 
podnesen u roku od šest mjeseci od dana ispunjena 
uvjeta, a ako je zahtjev podnijet po isteku tog roka, 
od dana podnošenja tog zahtjeva i za šest mjeseci 
unatrag. 
 
Mogu li se istovremeno koristiti dvije penzije, 
recimo starosna i porodična? 
 
Ako korisnik penzije ispuni uvjete za sticanje prava na 
dvije ili više penzije po ovom zakonu, može koristiti 
samo jednu po vlastitom izboru. 
Naprijed navedena prava, kao i ostala prava stečena 
po  Zakonom o penzijskom i invalidskom osiguranju 
prestaju kada u toku korištenja prava prestanu 



Pravni vodič za svaku ženu 
 

153 
 

postojati uvjeti za sticanje i ostvarivanje prava, pod 
uvjetima i na način propisan zakonom. 
 
Kako je ostvarivanje prava na penziju regulirano u 
Republici Srpskoj? 
 
Zakonom o penzijskom i invalidskom osiguranju  RS,  
mogućnost dobrovoljnog osiguranja postoji za lica 
koja nisu obavezno osigurana, pod slijedećim 
uvjetima: 
- ako na dan podnosenja zahtjeva ima navršenih 15 

i vise godina starosti, 
- ako ima opću zdravstvenu sposobnost, 
- ako ima prebivalište na teritoriji Republike 

Srpske, 
- ako nije osigurano po drugom osnovu. 

Zakonom o penzijskom i invalidskom osiguranju su 
osigurana prava svakom građaninu u slučaju 
nesposobnosti za rad, a u slučaju smrti, pravo 
članovima porodice na porodičnu penziju. 

Koja se prava mogu steći po osnovu penzijskog i 
invalidskog osiguranja u RS? 
 
Prava iz penzijskog i invalidskog osiguranja se stiču  za 
slučaj: 
- za slučaj starosti - starosna penzija, 
- za slučaj invaliditeta - invalidska penzija, 

prekvalifikacija  ili dokvalifikacija, odnosno 
zaposlenje na drugom odgovarajućem poslu, kao i 
pravo na novčanu naknadu po osnovu korištenja 
prava na prekvalifikaciju, dokvalifikaciju ili 
raspoređivanje, odnosno zapošljavanje na drugom 

odgovarajućem poslu, ili po osnovu čekanja na 
raspoređivanje, odnosno zaposlenje na drugom 
radnom mjestu 

- za slučaj smrti osiguranika, odnosno korisnika 
lične penzije - porodična penzija.  

 
Koja dokumenta trebam pribaviti prije predaje 
zahtjeva za penzionisanje? 
 
Za ostvarivanje starosne penzije potrebno je prikupiti 
sljedeća dokumenta: 
- pismeni zahtjev Fondu (PIO), 
- rodni list,  
- radna knjižica sa upisanim radnim stažom, 
- dokaz o prestanku radnog odnosa, prestanku 

osiguranja, 
- dokaz o stručnoj spremi osiguranika, 
- dokaz za osiguranika koji je sam obveznik 

doprinosa o izmirenju obaveza prema PIO Fondu. 

Pod kojim uvjetima se stiče pravo na invalidsku 
penziju? 

Ovo pravo ostvaruje osiguranik kod kojeg je nastao 
gubitak sposobnosti za rad, gubitak sposobnosti za 
obavljanje djelatnosti po osnovu koje je osiguran, ili 
gubitak sposobnosti za privređivanje, kao i onaj 
osiguranik kod kojeg je utvrđena preostala 
sposobnost za rad, uz prethodnu prekvalifikaciju ili 
dokvalifikaciju, ali mu se ne obezbjeđuje pravo na 
prekvalifikaciju jer je na dan nastanka invalidnosti bio 
stariji od 55 godina života. 

Invalidska penzija se stiče ako osiguranik kod kojeg je 
doslo do promjene zdravstvenog stanja, koje je 
poslijedica povrede na radu, profesionalne bolesti, 
povrede van rada ili bolesti, odnosno ako se ta bolest 
ne može otkloniti liječenjem ili mjerama medicinske 
rehabilitacije, tj. ako mu se ne može vratiti radna 
sposobnost. 

Umanjena radna sposobnost postoji kada osiguranik 
sa radnim naporom koji ne ugrožava njegovo 
zdravstveno stanje može, sa ili bez prekvalifikacije ili 
dokvalifikacije, da radi na drugom radnom mjestu sa 
punim radnim vremenom. 
 
Gubitak sposobnosti za rad postoji kad se utvrdi da 
osiguranik trajno nije sposoban za svoj posao na dan 
ocijenjivanja radne sposobnosti, niti za drugi posao sa 
punim radnim vremenom, sa ili bez prekvalifikacije ili 
dokvalifikacije. 
 
Osiguranik, kod kojeg je doslo do invalidnosti stice 
pravo na invalidsku penziju: 
- ako je invalidnost prouzrokovana povredom na 

radu, bez obzira na radni staž,  
- ako je invalidnost prouzrokovana povredom van 

rada ili bolešću, pod uvjetom da imaju navrsen 
penzijski staž koji iznosi najmanje jednu trećinu 
radnog vijeka.  

Invalidska penzija u slučaju invalidnosti 
prouzrokovane povredom na radu ili profesionalnom 
bolešću iznosi 85% penzijske osnove, bez obzira na 
radni staž. 

Ako je invalidnost prouzrokovana povredom van 
rada, visina invalidske penzije se određuje 
procentualno od penzijskog osnova zavisno od 
radnog staza i pola osiguranika. 

Koja dokumenta trebam pribaviti prije predaje 
zahtjeva za invalidsku penziju? 
 
Za ostvarivanje invalidske penzije su neophodna 
sljedeća dokumenta: 

- pismeni zahtjev Fondu (PIO), 
- rodni list, 
- ocjena komisije PIO o radnoj sposobnosti 

podnosioca zahtjeva, 
- dokaz o povredi na radu ili profesionalnoj 

bolesti ako su iste uzrok invalidnosti, 
- dokaz o prestanku radnog odnosa, prestanku 

osiguranja, 
- dokaz za osiguranika koji je sam obveznik 

doprinosa o izmirenju obaveza prema PIO 
Fondu, 

- dokaz o stručnoj spremi osiguranika. 
 
Ko može ostvariti pravo na porodičnu penziju u RS? 
 
U slučaju smrti osiguranika ili korisnika starosne i 
invalidske penzije, pravo na porodičnu penziju stiču: 
- udovica, kao  i udovac, 
- razvedeni supružnik ako mu je odlukom suda 

utvrđeno pravo na izdržavanje, 
- dijete, rođeno u braku ili van braka, usvojeno 

dijete ili pstorče, 
- otac, majka, oćuh i maćeha, usvojitelj 

osiguranika ili korisnik lične penzije, koje je 

osiguranik ili korisnik lične penzije izdržavao do 
svoje smrti, 

- dijete bez oba roditelja ili dijete koje ima jednog 
ili oba roditelja, koji su potpuno ili trajno 
nesposobni za radm koje je osiguranik ili korisnik 
lične penzije izdržavao do svoje smrti. 

 
Porodičnu penziju mogu ostvariti članovi porodice 
umrlog osiguranika, ako je umrli osiguranik 
ispunjavao jedan od slijedećih uvjeta: 
- na dan svoje smrti imao navršen penzijski staž 

propisan zakonom kao uvjet za sticanje prava na 
starosnu ili invalidsku penziju,  

- ako je na dan smrti bio korisnik lične penzije. 

Valja napomenuti da se umrlim smatra i nestalo lice 
koje je u zakonom propisanom postupku proglašeno 
umrlim. 
 
Koja dokumenta trebam pribaviti prije predaje 
zahtjeva za porodičnu penziju u RS? 
 
Za ostvarivanje porodične penzije su neophodna 
sljedeća dokumenta: 
- pismeni zahtjev fondu (PIO), 
- izvod iz matične knjige umrlih, 
- rodni list podnosioca zahtjeva, 
- vjenčani list (ako je podnosilac zahtjeva udovica 

ili udovac), 
- potvrda o daljem školovanju za djecu stariju od  

15 godina, 
- dokaz o nesposobnosti za samostalan život i rad, 
- dokaz o izdržavanju podnosioca zahtjeva od 

strane umrlog osiguranika, 

- dokaz da podnosilac zahtjeva nije u radnom 
odnosu niti obavlja samostalnu djelatnost, 

- dokaz o visini penzije umrlog penzionera, 
- dokaz o stručnoj spremi osiguranika, 
- dokaz o radnom stažu osiguranika, 
- dokaz o povredi na radu ili profesionalnoj bolesti 

ako su iste uzrok smrti osiguranika, 
- dokaz o okolnostima, mjestu i datumu pogibije 

pripadnika Vojske Republike Srpske. 
 
Mogu li članovi porodice ostvariti pravo na orodičnu 
penziju i ako umrli osiguranik na dan svoje smrti nije 
imao navršen penzijski staž propisan zakonom kao 
uvjet za sticanje prava na starosnu ili invalidsku 
penziju? 
 
Da, u sljedećim slučajevima: 
- ako je smrt osiguranika na stupila kao posljedica 

povrede na radu ili profesionalne bolesti, 
- ako je osiguranik bio pripadnik bivše 

Jugoslovenske armije ili pripadnik oružanih snaga 
Republike, koji je državljanin Republike, čija je 
smrt nastupila kao posljedica ranjavanja ili bolesti 
za vrijeme ratnih dejstava na teritoriji bivše SFRJ i 
bivše BiH u periodu od 17.08.1990. godine do 
30.06.1996. godine, ako je bolest koja je 
uzrokovala smrt uzročno-posljedično vezana za 
ratna dejstva i ukoliko to pravo ne ostvari po 
drugim propisima.  

 
Valja napomenuti da je kod određivanja visine 
porodične penzije, smrt osiguranika izjednačena sa 
gubitkom sposobnosti za rad. 

Pod kojim uvjetima udovica u RS stiče pravo na 
porodičnu penziju? 
 
- ako je na dan smrti supruga navršila 45 godina 

života, 
- ako je na dan smrti supruga bila potpuno 

nesposobna za privređivanje ili ako je takva 
nesposobnost nastala u roku od jedne godine od 
dana smrti supruga, 

- ako je poslije smrti supruga ostalo jedno ili više 
djece koja ispunjavaju uvjete za sticanje prava na 
porodičnu penziju po tom suprugu, a udovica 
obavlja roditeljsku dužnost prema toj djeci. 

 
Pod kojim uvjetima udovac u RS stiče pravo na 
porodičnu penziju? 
 
- ako je na dan smrti supruge navršiio 55 godina 

života, 
- ako je na dan smrti supruge bio potpuno 

nesposoban za privređivanje ili ako je takva 
nesposobnost nastala u roku od jedne godine od 
dana smrti supruge, 

- ako je poslije smrti supruga ostalo jedno ili više 
djece koja maju pravo porodičnu penziju po toj 
supruzi, a udovac  obavlja roditeljsku dužnost 
prema toj djeci. 

 
Član porodice stiče pravo na porodičnu penziju bez 
obzira na duzinu penzijskog staža osiguranika na dan 
smrti, ako je smrt osiguranika nastupila kao 
poslijedica povrede na radu ili profesionalne bolesti. 

Kako se ostvaruje pravo na porodičnu penziju? 
 
Da bi se ostvarila prava iz penzijskog i invalidskog 
osiguranja, mora se podnijeti pismeni zahtjev Fondu 
za penzijsko i invalidsko osiguranje (PIO), poslovnici u 
općini, u kojoj se nalazi sjediste preduzeća u kojem je 
osiguranik bio zaposlen. 
 
Pod kojim uvjetima se može ostvariti pravo na 
starosnu penziju u RS? 
 
Pravo na starosnu penziju osiguranik stiče: 
 
- kad navrši 65 godina života i namanje 20 godina 

staža osiguranja, 
- osiguranik koji nema 20 godina staža osiguranja, 

stiče pravo na starosnu penziju kad navrši 65 
godina života i najmanje 25 godina penzijskog 
staža, 

- osiguranik koji navrši 40 godina staža osiguranja, 
stiče pravo na starosnu penziju kad navrši 40 
godina staža osiguranja, bez obzira na godine 
života, 

- osiguranik kojem je utvrđen poseban staž u 
dvostrukom trajanju, stiče pravo na starosnu 
penziju kad navrši 40 godina penzijskog staža, bez 
obzira na godine života.  

 
Postoje li neke pogodnosti za žene? 
 
Da, jer ukoliko žena zahtjeva, može ostvariti pravo na 
starosnu penziju i kad navrši 60 godina života i 
najmanje 20 godina staža osiguranja, ili kad navrši 35 
godina staža osiguranja, bez obzira na godine života. 

Postoji još jedan izuzetak, po kome osiguranik koji je 
proveo najmanje 15 godina efektivnog rada (puno 
radno vrijeme) na naročito teškim teškim i štetnim po 
zdravlje poslovima, stiče pravo na starosnu penziju, 
pod uvjetom da navrši 55 godina života i najmanje 30 
godina penzijskog staža.   
 
 
Važna napomena:  
 
Fond PIO RS zahtjeva da korisnici penzija sa 
prebivalištem van RS, dostavljaju potvrdu kojom 
dokazuju činjenicu života i prebivališta. U Uputstvu 
obrasca potvrde o životu je navedeno da je potvrda 
validna ako je ovjerena kod nosioca penzijskog 
osiguranja u državi prebivališta, suda, općinskog 
organa, notara ili kod diplomatsko-konzularnih 
predstavništava BiH u državi prebivališta.  
Blagovremena dostava potvrde o životu je uvjeta za 
nesmetanu isplatu penzije, jer ne smije se zaboraviti 
da se obustavlja isplata penzije, ako se ne dostavi 
potvrda o životu. 
Više informacija o uvjetima i načinu ostvarivanja 
penzije možete dobiti u poslovnicama Filijale PIO 
(Penzijsko i invalidsko osiguranje).  

PRAVA  U OBLASTI  ZDRAVSTVENE ZAŠTITE 
 
Pravo na zdravstvenu zaštitu iz osnovnog 
zdravstvenog osiguranja  obuhvata primarnu, 
specijalističko-konsulatativnu i bolničku zdravstvenu 
zaštitu, u obimu utvrđenom Zakonom o zdravstvenoj 
zaštiti i Zakonom o zdravstvenom osiguranju,  kao i 
prava na lijekove sa Liste esencijalnih lijekova, 
stomatološko-protetsku pomoć i nadomjestke, 
ortopedska i druga pomagala, te korištenje 
zdravstvene zaštite u inostranstvu. 
 
Ko ima pravo na zdravstveno osiguranje? 

Zakonom o zdravstvenom osiguranju je regulisano  da 
pravo na zdravstveno osiguranje  imaju lica u radnom 
odnosu i druga lica koja vrše određene poslove ili 
imaju određeno svojstvo, a obuhvaćena su zakonom.  

Prema ovom Zakonu osiguranici su: 
1) lica koja su u radnom odnosu u preduzećima, 

ustanovama, zadrugama i drugim oblicima 
organiziranja,  

2) lica u radnom odnosu kod pravnog ili fizičkog lica 
sa sjedistem na teritoriji Federacije, upućena na 
rad ili stručno usavršavanje u inostranstvo,  

3) lica koja su izabrana ili imenovana na stalne 
duznosti u određenim organima državne ili 
sudske uprave u Federaciji ili kantonu, ako za taj 
rad primaju plaću, 

4) državljani Federacije Bosne i Hercegovine, 
zaposleni u stranim ili međunarodnim 
organizacijama i ustanovama, stranim 
konzularnim i diplomatskim predstavništvima sa 
sjedištem na teritoriji Federacije,  

5) lica s prebivalištem na teritoriji Federacije 
zaposlena u inozemstvu kod inozemnog 
poslodavca koja nemaju zdravstveno osiguranje 
inozemne ustanove, odnosno tijela u čijoj je 
nadležnosti provođenje zdravstvenog osiguranja 
(u daljem tekstu: inozemni nosilac zdravstvenog 
osiguranja).  

6) lica koja se nakon završenog obrazovanja nalaze 
na obaveznom praktičnom radu, ako rade s 
punim radnim vremenom,  

7) lica koja na teritoriji Federacije obavljaju 
privrednu ili neprivrednu djelatnost ličnim 
radom,  

8) lica koja su vlasnici privatnih preduzeća sa 
sjedištem na teritoriji Federacije, ako nisu 
zdravstveno osigurani po drugom osnovu,  

9) zemljoradnici koji se na teritoriji Federacije bave 
zemljoradnjom kao jedinim ili glavnim 
zanimanjem, zemljoradnici koji su svoje 
poljoprivredno zemljište dali u zakup i lica koja su 
uzela poljoprivredno zemljište u zakup, ako nisu 
zdravstveno osigurana po drugom osnovu,  

10) korisnici penzija i korisnici prava na profesionalnu 
rehabilitaciju i zapošljavanje po propisima o 
penzijskom i invalidskom osiguranju Federacije,  

11) korisnici penzija i invalidnina s prebivalištem na 
teritoriji Federacije koji to pravo ostvaruju 
isključivo od inozemnog nosioca penzijskog i 
invalidskog osiguranja, ako međunarodnim 
ugovorom nije drugačije određeno,  

12) nezaposlena lica koja su prijavljena zavodu za 
zapošljavanje u određenim rokovima, 

13) djeca koja su navršila 15 godina života, odnosno 
stariji maloljetnici do 18 godina života, a nisu 

završili osnovno školovanje ili se po završetku 
osnovnog školovanja nisu zaposlili, ako su se 
prijavili zavodu za zapošljavanje,   

14) djeca od rođenja, kao i djeca za vrijeme redovnog 
školovanja u osnovnim i srednjim školama 
odnosno studiranja na višim i visokim školama te 
univerzitetima, koja su državljani Bosne i 
Hercegovine s prebivalištem na teritoriju 
Federacije, a nisu zdravstveno osigurana kao 
članovi porodice osiguranika, ali najdulje do 
navršene 26. godine života,  

15) osobe nakon navršenih 65 godina života koje 
imaju prebivalište na teritoriju Federacije, a koje 
nisu zdravstveno osigurane po drugoj osnovi u 
Bosni i Hercegovini ili drugoj državi, 

16) lica koja su prema propisima o skolovanju izgubila 
status učenika, odnosno redovnog studenta ili su 
prekinula redovno školovanje, zadrzavaju pravo 
na zdravstvenu zaštitu u trajanju od jedne godine 
od dana prekida školovanja ako su se prijavila 
Zavodu za zapošljavanje u roku od 30 dana od 
dana prekida skolovanja i ako pravo na 
zdravstvenu zaštitu ne mogu ostvariti po drugom 
osnovu,  

17) lica s prebivalištem na teritoriji Federacije kojima 
je priznato svojstvo ratnog, mirnodopskog i 
civilnog invalida rata, odnosno status korisnika 
porodične invalidnine saglasno pozitivnim 
propisima, ako nisu zdravstveno osigurana po 
drugom osnovu,  

18) pripadnici Vojske Federacije uključujuci i lica na 
redovnom odsluženju vojnog roka i pripadnici 
Federalnog ministarstva unutarnjih poslova (u 

daljem tekstu: Federalna vojska i pripadnici 
FMUP-a),  

19)  pripadnici kantonalne policije,  
20)  lica koja su prekinula rad zbog toga sto ih je 

pravno lice uputilo na stručno obrazovanje ili 
postdiplomski studij,  

21) lica koja je pravno lice prije stupanja u radni 
odnos uputilo kao svoje stipendiste na praktičan 
rad ili u drugo pravno lice radi stručnog 
osposobljavanja ili usavršavanja,  

22)  lica upućena u inostranstvo u sklopu 
međunarodne prosvjetne, tehničke i kulturne 
suradnje,  

23)  vrhunski sportisti ako nisu osigurani po drugom 
osnovu. 

Pravo na obavezno zdravstveno osiguranje pripada i 
članovima porodice osiguranika, pod uvjetom da 
isto pravo ne ostvaruju po drugom osnovu. 

 

Ko se ubraja u  članove porodice osiguranika? 

Članovima porodice osiguranika smatraju se:  
-      supružnik (bračni i vanbračni suglasno propisima       
o     o braku i porodici),           
- djeca (rođena u braku, van braka, usvojena ili 

pastorčad) i druga djeca bez roditelja ako ih 
osiguranik izdržava,  

- roditelj (otac, majka, oćuh, maćeha, usvojitelji 
osiguranika) ako ih osiguranik izdržava,  

- unuci, braća, sestre, djed i baka ako su 
nesposobni za samostalan zivot i rad i ako nemaju 
sredstava za izdržavanje, pa ih osiguranik 
izdžava.  

Šta obuhvata pravo na zdravstveno osiguranje? 

Građani Federacije imaju pravo na zdravstveno 
osiguranje, koje obuhvaća:  
-     obavezno zdravstveno osiguranje; 
- prošireno zdravstveno osiguranje, i  
- dobrovoljno zdravstveno osiguranje. 
 
Čime se dokazuje pravo na zdravstvenu zaštitu? 

Pravo na zdravstvenu zaštitu se dokazuje 
zdravstvenom legitimacijom izdatom od strane 
nadležnog kantonalnog zavoda za zdravstvo. 
Zdravstvena legitimacija se u načelu ovjerava u 
poslovnicama zavoda zadravstvenog osiguranja. 
 
Koja su to prava koja proističu iz obaveznog 
zdravstvenog osiguranja? 

Prava iz obaveznog zdravstvenog osiguranja, koja se 
pod uvjetima određenim Zakonom o zdravstvenom 
osiguranju osiguravaju osiguranicima su: 
- zdravstvena zaštita, 
- naknada plaća, 
- naknada putnih troškova u vezi sa korištenjem 

zdravstvene zaštite. 
Članovima porodice osiguranika se osigurava: 

- zdravstvena zaštita, 
- naknada putnih troškova u vezi sa korištenjem 

zdravstvene zaštite. 

Pravo na zdravstvenu zaštitu obuhvaćeno obaveznim 
zdravstvenim osiguranjem podrazumjeva osiguranje 
zdravstvenog standarda pod jednakim uvjetima za 
osigurane osobe u zadovoljavanju potreba u 
primarnoj, specijalističko-konsulatativnoj  i bolničkoj 

zdravstvenoj zaštiti sa odgovarajućom medicinskom 
rehabilitacijom. 

Osiguranici imaju pravo na naknadu plaće za vrijeme 
privremene spriječenosti za rad (za vrijeme 
bolovanja) u slučajevima navedenim u zakonu. 
Naknada pripada samo za dane za koje bi pripadala 
plaća ili naknada plaće u smislu propisa o radnim 
odnosima. Osiguranicima kod kojih spriječenost za 
rad nastupi dok se nalaze na neplaćenom odsustvu, 
pripada naknada plaće samo po isteku neplaćcenog 
odsustva, ako u to vrijeme jos postoji privremena 
spriječenost za rad. 

Naknada plaće pripada osiguraniku od prvog dana 
privremene spriječenosti za rad i dok ta spriječenost 
traje.  Privremena spriječenost za rad traje dok 
izabrani doktor medicine primarne zdravstvene 
zastite u zdravstvenoj ustanovi odnosno privatnoj 
praksi ili ljekarska komisija, ne utvrdi da je 
uspostavljena radna sposobnost ili dok se 
pravosnažnim rješenjem nadležnog organa po 
propisima iz penzijskog i invalidskog osiguranja ne 
utvrdi da postoji invalidnost. 

U kojim slučajevima osiguranik nema pravo na 
naknadu plaće? 

-  kada svjesno prouzrokuje privremenu   
...nesposobnost ..za rad,  
-  kada namjerno spriječava ozdravljenje, odnosno        
.. osposobljavanje,  
-  kada  prima plaću ili obavlja drugu djelatnost, 
-  kada se bez opravdanog razloga ne odazove na       .. 
...poziv za ljekarski pregled izabranog doktora   
...medicine primarne zdravstvene zaštite,  
-  kada izabrani doktor medicine primarne  

...zdravstvene  zastite, odnosno kontrolor 

...kantonalnog zavoda osiguranja utvrde da se ne 

...pridržava uputa za liječenje, odnosno bez dozvole 

...izabranog doktora medicine otputuje iz mjesta 

...prebivališta,  
-  kada se u roku od tri dana nakon početka bolesti ne  
...javi izabranom dokroru medicine primarne 
...zdravstvene zaštite da je obolio.  
 
Kako i u kom iznosu se utvrđuje naknada plaće za 
vrijeme bolovanja? 
 
Naknada plaće se utvrđuje od osnovice za naknadu 
koju čini plaća osiguranika isplaćena  za mjesec koji 
prethodi mjesecu u kojem je nastupio slučaj na 
osnovu kojeg se stiče pravo na naknadu.  Naknada 
plaće određuje se u visini od najmanje 80% osnovice 
za naknadu s tim da ne može biti niža od iznosa 
minimalne plaće važeće za mjesec za koji se utvrđuje 
naknada. 

Naknada plaće iznosi 100% od osnovice za naknadu:  
-   za vrijeme privremene spriječenosti za rad zbog     
....povrede na radu ili odoljenja od profesionalne  
....bolesti,  
-   za vrijeme privremene spriječenosti za rad zbog  
....bolesti i komplikacija prouzrokovanih trudnoćom i 
....porođajem,  
-  za vrijeme privremene spriječenosti za rad zbog ...  
... transplantacije živog tkiva i organa u korist druge ...   
... osobe.  
 
Visinu naknade plaće i najviši iznos naknade place 
koja se isplaćuje na teret kantonalnog zavoda 

osiguranja utvrđuje upravni odbor kantonalnog 
zavoda osiguranja. 
Pravna i fizička lica obračunavaju i isplaćuju 
osiguraniku (zaposlenicima) naknadu plaće za prvih 
42 dana, ali i istekom 42 odnosno sedam dana 
bolovanja na teret sredstava kantonalnog zavoda 
osiguranja. Kantonalni zavod osiguranja obavezan je 
vratiti isplaćenu naknadu plaće u roku od 45 dana od 
dana prijema zahtjeva za povrat. 

U kojim slučajevima mogu tražiti naknadu troškova 
prevoza do doktora? 

U ostvarivanju zdravstvene zaštite osigurane osobe, 
imaju pravo na naknadu troškova u vezi sa 
korištenjem zdravstvene zaštite, u slučajevima kada 
su upućene doktoru medicine ili zdravstvenu 
ustanovu, ako u mjestu u kojem imaju prebivalište ili 
boravište nema doktora odgovarajuće specijalnosti ili 
zdravstvene ustanove, kao i u slučajevima kada ih 
izbrani doktor medicine pozove ili uputi u mjesto 
izvan prebivališta ili boravišta.  
 
Kako je uređen sistem zdravstvenog osiguranja u 
Republici Srpskoj?  
 
Zakonom o zdravstvenom osiguranju u Republici 
Srpskoj uređuje se sistem obaveznog i proširenog 
zdravstvenog osiguranja, prava iz osiguranja, način 
ostvarivanja prava i načela privatnog zdravstvenog 
osiguranja. 
Obaveznim zdravstvenim osiguranjem obuhvaćeni su 
svi građani Republike Srpske i druga lica u skladu sa 
zakonom. 

Koja prava proističu iz obaveznog zdravstvenog 
osiguranja? 
 
Prava iz zdravstvenog osiguranja su: 
- zdravstvena zaštita, 
- naknada plate za vrijeme privremene 

nesposobnosti za rad, i 
- druga prava utvrđena zakonom i aktima Fonda. 
 
Prava iz zdravstvenog osiguranja ne mogu se 
prenositi na druga lica, ne mogu se ugovorom 
mijenjati niti se mogu nasljeđivati. 
 
Šta obuhvata zdravstvenu zaštitu građana? 

Zdravstvena zaštita u smislu ovog podrazumjeva 
mjere kojima se: 
- unapređuje zdravlje, 
- spriječavaju i suzbijaju bolesti i povrede, 
- rano otkrivaju oboljenja i blagovremeno liječe, 
- sprečava onesposobljenost i vrši osposobljavanje 

za životne i radne funkcije poslije bolesti i 
povreda. 

Sva osigurana lica imaju jednaka prava na 
zdravstvenu zaštitu. 
Pojedine  grupe osiguranika i mjere zdravstvene 
zaštite imaju prioritet, u ostvarivanju zdravstvene 
zaštite i druge pogodnosti zbog posebnog specijalno-
medicinskog statusa i na osnovu drugih kriterija 
utvrđenih zakonom. 

Gdje osigurana lica mogu potražiti zdravstvenu 
zaštitu? 
Osigurana lica ostvaruju zdravstvenu zaštitu u 
zdravstvenim ustanovama i drugim organizacijama sa 
kojima Fond zdravstvenog osiguranja zaključi ugovor. 
 
Ko ima pravo na zdravstveno osiguranje? 
 
Obavezno osigurana lica  (osiguranici) su: 
1) lice u radnom odnosu, osiguranik-radnik, 
2) lice koje samostalno, u skladu sa zakonom obavlja 

privrednu ili profesionalnu djelatnost kao 
osnovno zanimanje, osiguranik samostalnih 
djelatnosti, 

3) lice koje obavlja svešteničku dužnost ili vjersku 
službu, osiguranik vjerski službenik, 

4) lice koje obavlja poljoprivrednu djelatnost, 
osiguranik zemljoradnik, 

5) lice kome je priznato pravo na zdravstveno 
osiguranje prema Zakonu o pravima boraca, 
ratnihvojnih invalida i porodica poginulih boraca; 

6) zaposleni za čijim radom je prestala potreba dok 
ostvaruju naknadu prema propisima o radnim 
odnosima; 

7) nezaposleno lice koje je završilo srednje, više i 
visoko obrazovanje dok je redovno prijavljeno 

8) Republičkom zavodu za zapošljavanje, 
9) vanredni student dok je redovno prijavljen 

Republičkom zavodu za zapošljavanje, 
10) korisnik penzije i prava na novčanu naknadu u 

vezi sa prekvalifikacijom ili dokvalifikacijom i 
zapošljavanjem, koje je ovo pravo ostvarilo 
prema propisima o penzijskom i invalidskom 
osiguranju, 



Pravni vodič za svaku ženu 
 

172 
 

11) državljanin Republike Srpske koji u cjelosti ili 
djelimično ostvaruje penziju I invalidninu od 
inostranog isplatioca dok ima prebivalište na 
teritoriji Republike, ako međunarodnim 
sporazumom nije drugačije određeno, 

12) lice koje je korisnik stalne novčane pomoći i lice 
smješteno u ustanovu socijalne zaštite, ako nije 
osigurano po drugom osnovu; 

13) izbjeglo i raseljeno lice, ako nije osigurano po 
drugom osnovu, 

14) strani državljanin koji se školuje na teritoriji 
Republike Srpske, ako međunarodnim 
sporazumom nije drugačije određeno, 

15) i druga lica za koja je uplaćen doprinos za 
zdravstveno osiguranje. 

 
Ko se ubraja u  članove porodice osiguranika? 
 
Članovi porodice osiguranika su bračni drug i djeca 
rođena u braku ili van braka, usvojena ipastorčad, ako 
ispunjavaju uvjete iz zakona (uža porodica) i, članovi 
šire porodice koje osiguranik izdržava. 
 
Pod kojim uvjetima bračni drug ima pravo na 
zdravstveno osiguranje? 
 
Bračni drug osiguranika ima prava iz zdravstvenog 
osiguranja dok je u braku sa osiguranikom. Razvedeni 
bračni drug kome je sudskom odlukom utvrđeno 
pravo na izdržavanje ima prava iz zdravstvenog 
osiguranja, ako je u momentu razvoda bio stariji od 
45 godina (žena), odnosno 55 godina (muškarac) ili 
bez obzira na godine života ako mu je u vrijeme 

razvoda utvrđena nesposobnost za rad u smislu 
propisa o penzijskom i invalidskom osiguranju. 
 
Ima li kakvih ograničenja u pogledu zdravstvenog 
osiguranja djece? 
 
Dijete osiguranika ima prava iz zdravstvenog 
osiguranja do navršenih 15 godina, odnosno do 
navršene 26 godine života, ako je na redovnom 
školovanju, odnosno do navršenih 27 godina života 
ako je za vrijeme redovnog školovanja bio na 
odsluženju vojnog roka. 
Dijete  koje je zbog bolesti prekinulo redovno 
školovanje ima prava iz zdravstvenog osiguranja i 
poslije navedene starosne granice, ali najduže onoliko 
vremena koliko je trajao prekid školovanja zbog 
bolesti. 
Ako dijete postane nesposobno za samostalan život i 
rad u smislu propisa o invalidskom osiguranju prije 
nego što isteknu rokovi za redovno školovanje, ima 
prava iz zdravstvenog osiguranja dok takva 
nesposobnost traje. 
Dijete koje postane nesposobno za samostalan život i 
rad u smislu propisa o invalidskom osiguranju i poslije 
uzrasta utvrđenog zakonom, ima prava iz 
zdravstvenog osiguranja dok takva nesposobnost 
traje, ako ga osiguranik izdržava zbog toga što nema 
sopstvenih prihoda za izdržavanje. Djeci osiguranika 
koja su starija od 15 godina, a ne nalaze se na 
redovnom školovanju, obezbjeđuju se prava iz 
zdravstvenog osiguranja pod uvjetima koji su općim 
aktom Fonda utvrđeni za članove šire porodice. 

Kako se dokazuje svojstvo osiguranog lica? 

Svojstvo osiguranog lica utvrđuje Fond na osnovu 
prijave za zdravstveno osiguranje, a dokazuje se 
propisanom ispravom - zdravstvenom knjižicom. 
Ovjeru zdravstvene knjižice vrši nadležna služba 
Fonda na osnovu dokaza da je obveznik doprinosa 
uplatio sve dospjele obaveze po osnovu doprinosa za 
zdravstveno osiguranje do 10. u mjesecu za protekli 
mjesec. 

Šta ako nemam zdravstvenu knjižicu? 

Lica koja ne mogu dokazati svojstvo osiguranika, 
odnosno osiguranog lica predočenjem zdravstvene 
knjižice, prilikom korištenja prava iz zdravstvenog 
osiguranja dužna su sama snositi nastale troškove, 
osim u slučaju hitne medicinske pomoći. 

U kojim slučajevima osigurana lica ne podliježu 
troškovima zdravstvene zaštite? 

Ličnom učešću u troškovima zdravstvene zaštite ne 
podliježu: 
- žene u toku trudnoće i do godinu dana starosti 

rođenog deteta, 
- djeca do navršenih 15 godina života, 
- oboljeli od određenih zaraznih bolesti, 
- stara lica u skladu sa zakonom. 
 
Kako i u kom iznosu se utvrđuje naknada plaće za 
vrijeme bolovanja u RS-u? 
 
Privremenu nesposobnost za rad utvrđuje ovlašteni 
ljekar pojedinac do 30 dana, a preko 30 dana 
nadležne ljekarske komisije. 

Pravo na naknadu neto plate za vrijeme privremene 
nesposobnosti za rad imaju osiguranici zaposleni u 
državnim i privatnim preduzećima i ustanovama. 
Naknadu plate za prvih 120 dana privremene 
nesposobnosti za rad obezbjeđuje poslodavac iz 
svojih sredstava, a nakon toga najduže do 12 mjeseci 
naknadu neto plate obezbeđuje Fond. 
Osnov za obračun naknade plate za vrijeme 
privremene nesposobnosti za rad je neto plata koju bi 
radnik ostvario da je bio na radu, s tim što ne može 
biti veći od neto plate koja služi kao osnov za obračun 
i uplatu doprinosa za zdravstveno osiguranje. 
Naknada plate za vrijeme privremene nesposobnosti 
za rad određuje se najamnje 70% od osnova za 
naknadu (neto plata koju bi radnik ostvario da je bio 
na radu), s tim da ne može biti veća od 90% od plate 
koju bi osiguranik ostvario da je bio na radu. 
 
 
 
 
 
 
 
 
 
 
 
 
 
 
 
 
 



Pravni vodič za svaku ženu 
 

176 
 

I ZA KRAJ: 
 
Namjera nam je bila da  izradom ovog priručnika 
pomognemo u ostvarivanju prava koja vam pripadaju 
po zakonu. Pravila su jednostavna. Slijedite upute iz 
priručnika i bez obzira kako ponekad izgledalo 
beznadežno i teško, dajte sve od sebe da uspijete. Ne 
smijete se predavati ma sa kakvim problemom bile 
suočene. U biću žene je da pokušava iznova i kad je 
osujećena. 
Ne mirite se s nevoljama, neravnopravnošću i 
nepravdama.  
Imajte na umu da velika većina koja traži nešto, to i 
dobije, a 100% ljudi koji ne pitaju ništa, ne dobiju ono 
što žele. 

